
ᑭᒡᒐᑐᕐᓗᒋᑦ ᑲᑎᒪᔩᑦ, ᐅᖃᐅᓯᕆᔪᒪᕙᕗᑦ ᕿᑦᓵᕐᓂᕆᔭᕗᑦ ᐊᒻᒪᓗ 
ᓂᓪᓕᐅᑎᓗᒋᑦ ᓇᓪᓕᒍᓱᓐᓂᑎᓐᓂᒃ ᐃᓅᒍᓐᓇᐃᓚᐅᕐᓂᖓᓂᒃ ᐊᑯᓂ QC−
ᑯᓐᓄᑦ ᑲᑎᒪᔨᐅᖃᑦᑕᓚᐅᖅᑐᖅ ᐱᖃᓐᓚᕆᓪᓗᑎᒍᓗ, ᓘᑎ ᐸᓪᓗᖅ. ᓘᑎ 
ᑲᑎᒪᔨᐅᓚᐅᖅᑐᖅ QC-ᑯᓐᓄᑦ 20 ᐊᕐᕌᒍᑦ ᐅᖓᑖᓄᑦ. ᓯᕗᓕᖅᑎᐅᓚᐅᖅᑐᖅ 
ᐊᒻᒪᓗ ᐱᖕᒪᕆᐅᓪᓗᓂ ᐃᓚᒋᔭᐅᓂᖓ ᓄᓇᑦᑎᓐᓄᑦ ᐅᔾᔨᓇᖅᑐᒥᒃ 
ᐃᑲᔪᓚᐅᕐᓂᖓ ᓄᓇᕗᒻᒧᑦ ᐊᒻᒪᓗ ᖁᑦᑎᑦᑐᒧᑦ. ᐅᖓᒋᕙᕗᑦ ᐊᒻᒪᓗ ᓱᓕ 
ᐅᖓᒌᓐᓇᓂᐊᖅᐸᕗᑦ ᐊᕐᕌᒎᖃᑦᑕᓂᐊᖅᑐᓂ ᐊᒡᒋᖅᑐᓂ.

ᑐᙵᓱᑦᑎᒍᒪᕙᕗᑦ ᓇᑖᖅ ᐅᖔᓛᖅ ᐃᒡᓗᓕᒻᒥᐅᑕᖅ ᑲᑎᒪᔨᓄᑦ. ᓇᑖᖅ 
ᖃᐅᔨᒪᔮᖑᑦᓯᐊᖅᑐᖅ ᐊᔾᔨᓕᐅᒐᐅᖃᑦᑕᕐᓂᖓ, ᐊᐅᓚᔫᓕᐅᖅᑎ, ᐊᒻᒪᓗ 
ᓴᓇᙳᐊᖅᑎ ᐃᓕᓴᕆᔭᐅᓯᒪᔪᖅ ᓄᓇᕐᔪᐊᓕᒫᒥ ᐱᓕᕆᐊᖓᒍᑦ ᐊᒻᒪᓗ 
ᐃᑲᔪᖃᑦᑕᕐᓂᖓᓂᒃ ᐃᓄᐃᑦ ᓴᓇᐅᒐᖏᓐᓄᑦ. ᓇᑖᖅ ᑎᒃᑯᐊᖅᑕᐅᓚᐅᖅᑐᖅ 
ᑲᑎᒪᔨᐅᓂᕐᒧᑦ ᐆᑦᑑᕝᕙ 2019−ᒥ, ᓯᕗᓪᓕᐹᕆᓪᓗᓂᐅᒃ ᐱᔨᑦᓯᓂᕐᒥᒃ 
QC−ᑯᑦ ᑲᑎᒪᔨᖏᓐᓂ. ᓂᕆᐅᖕᓂᖃᑦᓯᐊᖅᐳᖓ ᑲᑎᒪᔨᐅᓂᓐᓄᑦ 
ᐱᔨᑦᓯᖃᑎᒋᖃᑦᑕᓂᐊᕐᓂᓐᓂᒃ.

ᑲᑎᒪᔩᑦ ᖁᕕᐊᓱᑉᐳᑦ ᑕᑯᔭᕆᐊᑦᓴᖅ ᐱᕙᓪᓕᐊᓂᖓᓂᒃ ᓄᑖᖅ ᐊᖅᓴᕐᓃᑦ 
ᑐᔪᕐᒥᕕᒃ ᑲᑎᒪᕕᐅᓯᓐᓈᑦ. ᐊᒥᓱᐃᒐᓚᑦᓱᑕ ᕿᒥᕐᕈᒋᐊᖅᑐᖃᑦᑕᓚᐅᖅᑕᕗᑦ 
ᐃᓪᓗ ᐊᕐᕌᒍᒥ ᐊᒻᒪᓗ ᕿᒥᕐᕈᒋᐊᖅᑐᕐᓂᑕᒫᑦ ᑕᐸᐃᕐᓇᖃᑦᑕᓚᐅᖅᑐᖅ 
ᓴᓇᔭᐅᑦᓯᐊᑐᒻᒪᕆᐅᓂᖓ ᐱᕙᓪᓕᐊᓂᖓᓗ. ᐃᓚᖏᑦ ᑲᑎᒪᔩᑦ 
ᓅᕕᓐᓛᓐᓕᐊᓚᐅᕐᒥᔪᑦ ᐊᒻᒪᓗ ᕿᒥᕐᕈᑎᑕᐅᓪᓗᑎᒃ ᓴᐳᑎ ᐃᖃᓗᓐᓂᐅᑦ 
ᐅᒥᐊᕐᔪᐊᖅ, ᐊᔾᔨᒌᙱᑦᑐᓂᒃ−ᐆᒪᔪᓂᒃ ᓂᐅᕕᐊᑦᓴᓂᒃ ᖁᐊᖅᓰᕕᖓ 
ᐃᖃᓗᒐᓲᑎ ᐅᒥᐊᕐᔪᐊᖅ ᑎᒍᔭᐅᓯᒪᔪᖅ ᐃᓚᖓᒍᑦ ᑎᒍᔭᐅᓚᐅᕐᓂᖓᑕ 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ 2018-ᒥ.  

2020 ᓴᖅᑭᖅᑐᖃᓚᐅᖅᑐᖅ ᓂᕆᐅᓇᙱᑦᑐᒥᒃ ᖃᓄᐃᓐᓇᖅᑐᒥᒃ 
ᓴᖅᑭᕐᒪᑦ ᓄᓇᕐᔪᐊᒥ ᓄᕙᔾᔪᐊᕐᓇᖅ−19 ᖃᓂᒪᓐᓇᖅ. QC 
ᐃᖅᑲᓇᐃᔭᖅᑎᖏᑦ ᐋᖅᑭᒋᐊᑦᓴᐅᑎᒋᓚᐅᖅᑐᑦ ᐃᖅᑲᓇᐃᔭᖃᑎᒌᑦᑐᑎᓪᓗ 
ᓂᕆᐅᓇᙱᑦᑐᒃᑰᑎᓪᓗᑕ. ᐱᓕᕆᐊᒃᓴᓂᒃ ᐋᖅᑭᑦᓱᐃᓇᓱᐊᕐᓂᖅ 
ᓇᓗᓇᕋᓗᐊᖅᑎᓪᓗᒍ ᐊᒻᒪᓗ ᓄᑖᑦ ᐊᓪᓚᕝᕕᒻᒥ ᒪᓕᒐᑦᓴᓕᐊᖑᔪᑦ, 
ᐃᖅᑲᓇᐃᔭᖅᑏᑦ ᑐᓂᓯᒪᐃᓐᓇᓚᐅᖅᑐᑦ ᐱᓕᕆᐊᒃᓴᑎᓐᓄᑦ ᑭᒡᒐᖅᑐᐃᓂᕐᒥᒃ 
ᕿᑭᖅᑕᓂ ᓄᓇᖓᓂ ᐃᓄᓐᓂᒃ ᐊᒻᒪᓗ ᓴᐳᔾᔨᓯᒪᓂᕐᒥᒃ ᐃᓗᓯᖏᓐᓂᒃ 
ᐊᒻᒪᓗ ᐊᑦᑕᓇᐅᖅᓯᒪᑦᓯᓂᕐᒥᒃ ᓄᓇᕗᒻᒥᐅᓂᒃ.  	

ᑲᑎᒪᔨᓃᖔᕐᓗᖓ ᖃᓄᐃᙱᑦᓯᐊᖁᓇᖅᐳᑦ ᐃᓗᓯᖏᓐᓂ ᒫᓐᓇ 
ᓇᓗᓇᖅᑐᒃᑰᑎᓪᓗᑕ. ᐸᐸᑐᑦᓯᐊᕋᓱᐊᖏᓐᓇᖅᐸᕗᑦ ᖃᓄᐃᙱᓯᐊᖁᓪᓗᒋᑦ 
ᐊᑦᑕᓇᐃᖅᓯᒪᖁᓪᓗᒋᑦ ᐃᖅᑲᓇᐃᔭᖅᑎᖁᑎᕗᑦ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᖁᓪᓕᖅᐸᐅᓪᓗᓂ ᓯᕗᓪᓕᐅᔾᔭᐅᔭᕆᐊᓕᓐᓂ. ᐱᓇᓱᐊᒐᕆᓗᒍ 
ᓯᕗᒧᐊᒃᑎᑦᓯᓇᓱᐊᕐᓂᖅ QC ᓯᕗᓕᖁᓪᓗᒍ ᐅᑎᖅᐸᓪᓕᐊᓂᕐᒥᒃ ᐊᒻᒪᓗ 
ᐱᕙᓪᓕᐊᑎᑦᓯᓂᕐᒥᒃ ᒪᑭᒪᔾᔪᑎᑦᑎᓐᓂᒃ ᐱᖕᒪᕆᐅᓂᖅᐸᐅᓂᐊᖅᐳᖅ 
ᑲᒪᒋᒋᐊᓕᓐᓂ ᑕᖅᑭᐅᓂᐊᖅᑐᓂ. ᖁᔭᓐᓇᒦᒃ QC−ᑯᑦ ᑲᒻᐸᓂᖁᑎᖏᓪᓗ 
ᐃᖅᑲᓇᐃᔭᖅᑎᓕᒫᖏᑦ ᑐᓂᓯᒪᑦᓯᐊᓂᑦᓯᓐᓄᑦ ᑯᐊᐳᕇᓴᖁᑎᑦᑎᓐᓄᑦ. 
ᓂᕆᐅᒋᔭᖃᖅᐳᖓ ᐱᔾᔪᑎᑦᓴᐅᓂᐊᖅᑐᓂᒃ ᑲᔪᓯᐊᑦᓯᐊᕈᑎᒃᓴᖏᓐᓂᓪᓗ 
2020-2021 ᓴᖅᑭᓂᐊᖅᑐᓂᒃ.

QC ᑲᑎᒪᔨᖏᑦ ᕿᒥᕐᕈᑎᑕᐅᓂᖏ ᐊᖅᓴᕐᓂᖅ ᑐᔪᕐᒥᕕᒻᒥᒃ

QC ᑲᑎᒪᔨᖏᑦ ᕿᒥᕐᕈᑎᑕᐅᓂᖏᑦ QFC ᓴᐳᑎ ᐃᖃᓗᒐᓲᑎᒥᒃ 
ᐅᒥᐊᕐᔪᐊᒥᒃ

ᑐᙵᓱᒋᑦ 2019-2020 ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᕐᕌᒍᑕᒫᕐᓯᐅᒻᒥᒃ ᐅᓂᒃᑳᖓᓄᑦ.

ᐊᕐᕌᒍᕆᕋᑖᖅᑕᑎᓐᓂ ᐱᓇᓱᐊᖅᓯᒪᔭᑦᑎᓐᓂᒃ ᑕᑯᒋᐊᕈᓐᓇᖅᓯᓚᐅᖅᑐᒍᑦ ᐊᒻᒪᓗ ᑐᓂᓯᒪᓂᑦᑎᓐᓂᒃ 
ᖃᐅᔨᒪᒋᐊᕈᑎᒃᓴᓂᒃ ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) ᐱᓇᓱᐊᒐᕇᓐᓇᖅᑕᖏᑦ ᐱᕙᓪᓕᐊᒐᓗᐊᕐᒪᖔᑕ 
ᐊᐅᓚᑕᐅᓂᖏᓪᓗ ᑲᔪᓯᐊᑦᓯᐊᕋᓗᐊᕐᒪᖔᑕ. ᐊᐅᓚᓂᖏᑎᒍᑦ ᑯᐊᐳᕇᓴᒃᑯᑦ 11−ᖑᔪᐃᓪᓗ ᓇᖕᒥᓂᖁᑎᒋᔭᖏᑦ 
ᑲᒻᐸᓃᑦ, ᐱᓇᓱᐊᑦᓯᐊᕋᓱᐊᓚᐅᖅᑐᒍᑦ ᖃᐅᔨᒪᒋᐊᕐᓱᒋᑦ ᑕᒪᕐᒥᒃ ᐃᓱᒪᓕᐅᕈᑕᐅᔪᑦ ᐱᔪᒪᔭᖏᓐᓅᖓᒐᓗᐊᕐᒪᖔᑕ 
ᕿᑭᖅᑕᓂ ᐃᓄᐃᑦ ᐊᒻᒪᓗ ᐱᕙᓪᓕᐊᒍᑎᒃᓴᖏᓐᓂᒃ ᐱᕈᖅᐸᓪᓕᐊᓂᖓᑕ ᑯᐊᐳᕇᓴᓐ.

| ᐊᖓᔪᖅᑳᒥᒃ ᑐᓴᕋᑦᓴᖅ

ᕿᑭᖅᑖᓗᒃ ᑯᐊᐳᕇᓴᒃᑯᑦ 36 ᐊᕐᕌᒍᐃᑦ ᐊᐅᓚᓂᖃᓕᖅᑎᓪᓗᒍ ᐊᕐᕌᒍ 
ᐱᓇᓱᐊᒐᑦᓴᕆᓚᐅᖅᑕᖓ ᐊᐅᓚᑦᓯᓂᖅ ᐊᖏᔫᑎᓂᒃ ᐱᓕᕆᐊᓂᒃ ᐊᒻᒪᓗ 
ᐱᖕᒪᕆᐅᔪᓂᒃ ᐱᓇᓱᐊᒐᑦᓴᓂᒃ. 

QC ᓯᕗᒧᐊᑦᑎᑦᓯᕙᓪᓕᐊᔪᖅ ᐅᔨᓇᖅᑐᒥᒃ ᐊᑭᑐᔫᑎᓄᑦ ᑎᒍᒥᐊᕐᓂᕐᒥᒃ ᕿᒻᒪᑯᓕᕆᓂᕐᒧᑦ ᑮᓇᐅᔭᓕᐅᕋᓱᐊᕈᑎᓂᒃ 
ᐊᑯᓂ ᐃᓅᓯᕐᒧᑦ ᒪᑭᒪᔾᔪᑎᓄᓪᓗ ᐃᑲᔫᑎᖃᕐᓂᐊᖅᑐᒥᒃ ᐃᓄᓐᓄᑦ ᓄᓇᑦᑎᓐᓂ ᐊᒻᒪᓗ ᓄᓇᕗᓕᒫᒥ.

2019-2020 ᐅᔾᔨᓇᖅᑐᒥᒃ ᐱᕙᓪᓕᐊᓂᖃᓚᐅᖅᑐᒍᑦ ᓴᓇᔭᐅᓂᖓᓄᑦ 
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ, ᑐᓴᖅᑎᑦᓯᓚᐅᖅᑐᑦ ᓄᑖᒥᒃ 
ᓇᖕᒥᓂᖁᑕᐅᓂᐊᖅᑐᒥᒃ ᑐᓴᐅᒪᖃᑦᑕᐅᑎᓕᕆᔾᔪᑎᒥᒃ ᓇᖕᒥᓂᖃᕐᓂᕐᒥᒃ, 
ᐊᒻᒪᓗ ᑎᒍᓯᓪᓗᓂ ᒐᕙᒪᑐᖃᒃᑯᓐᓂ ᑮᓇᐅᔭᓕᑕᐅᒍᑎᓂᒃ ᓯᕗᒧᐊᒍᑎᒃᓴᒥᒃ 
ᐊᒥᓱᒐᓚᓐᓄᑦ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᔾᔪᑎᒃᓴᓂᒃ. ᓱᓕᒃᑲᓐᓂᖅ, 
ᐅᔨᓇᖅᑐᒥᒃ ᐱᕙᓪᓕᐊᓂᖃᓚᐅᖅᑐᒍᑦ ᓴᓇᔭᐅᓂᖓᓂᒃ ᓄᑖᖅ QC−
ᑯᑦ ᐅᒥᐊᕐx4 ᖃᐅᔨᓴᕈᑎᒥᒃ ᐊᒻᒪᓗ ᐋᖅᑭᒋᐊᖅᑕᐅᓗᓂ ᐋᖅᑭᑦᓯᒪᓂᖓ 
ᓇᖕᒥᓂᖁᑎᕗᑦ ᑲᒻᐸᓂ, ᐊᑭᐅᖅ ᑯᐊᐳᕇᓴᓐ, ᓯᕗᒧᐊᒍᑎᒃᓴᖓᓄᑦ ᐃᓄᐃᑦ 
ᓇᖕᒥᓂᖁᑎᖏᓐᓂᒃ ᐱᕙᓪᓕᐊᑎᑦᓯᓂᖅ ᐃᖃᓗᓐᓂ. ᐃᑲᔪᖅᓰᓐᓇᓚᐅᖅᑕᕗᑦ 
ᐅᕙᑦᑎᓐᓂᒃ ᓴᖅᑮᓯᒪᔫᒃ ᑲᒻᐸᓃᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
(ᕿᑭᖅᑕᓂ) ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ), ᐊᔭᐅᖅᑐᐃᓂᕐᒧᑦ 
ᐱᑕᖃᕆᐊᓕᒻᒪᕆᓐᓂᒃ ᐱᖁᑎᕐᔪᐊᓂᒃ/ᐃᓱᕐᕆᐅᑎᓂᒃ ᐊᒻᒪᓗ 
ᐊᓯᖏᑎᒍᑦ ᐱᓕᕆᐊᑦ ᐊᐅᓚᑕᐅᔾᔪᑎᒃᓴᖏᓐᓄᑦ ᐋᖅᑭᑦᓯᒪᒍᑎᒃᓴᓂᒃ 
ᐱᓇᓱᐊᖃᑎᖃᕐᓂᒃᑯᑦ ᐃᓄᓐᓂᒃ. 

ᑕᒪᓐᓇᐅᑎᓪᓗᒍ ᓄᕙᔾᔪᐊᕐᓇᖅ−19 ᓄᓇᕐᔪᐊᒥ ᖃᓂᒪᓐᓇᕐᔪᐊᖅ, 
ᐱᓕᕆᐊᕗᑦ ᐊᒻᒪᓗ ᐊᐅᓚᓂᖏᑦ ᐊᐅᓚᓂᕆᔭᑦᑕ ᐊᓯᔾᔨᑲᓪᓚᓚᐅᖅᑐᑦ 
ᒫᑦᓯᒥ. ᖃᓄᐃᙱᑦᓯᐊᕆᐊᖃᕐᓂᖏᑦ ᓄᓇᓕᖁᑎᑦᑕ, ᐃᖅᑲᓇᐃᔭᖅᑏᑦ 
ᐊᑦᑕᓇᐃᖅᓯᒪᓂᖏᑦ, ᐊᒻᒪᓗ ᐃᑲᔪᖅᓱᐃᓂᕐᒧᑦ ᒐᕙᒪᒃᑯᓃᖔᖅᑐᓂᒃ 
ᐋᓐᓂᐊᖅᑐᓕᕆᓂᕐᒧᑦ ᐊᖓᔪᖅᑲᐅᑎᓂᒃ ᓯᕗᓪᓕᐅᑎᔭᕆᐊᖃᓕᓚᐅᖅᑕᕗᑦ. 
ᑭᒡᒍᑕᐅᓪᓗᓂ, QC ᐋᖅᑭᒋᐊᓚᐅᖅᑕᖏᑦ ᐊᐅᓚᓂᐅᔪᑦ ᐊᒻᒪᓗ 
ᐃᓅᓴᓪᓕᒋᐊᖅᑐᒋᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᔪᓂ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᓪᓚᕝᕕᒻᒥ ᐃᖅᑲᓇᐃᔭᖔᖁᓕᖅᑐᒋᑦ ᐊᖏᕐᕋᒥᓃᓪᓗᑎᒃ.

ᐃᓘᓐᓈᒍᑦ ᒪᑭᒪᔾᔪᑎᓂᒃ ᐊᒃᑐᐃᓂᖃᖅᓯᒪᓂᖓ ᓄᕙᔾᔪᐊᕐᓇᖅ-19 ᓄᓇᕐᔪᐊᒥ 
ᓱᓕ ᖃᐅᔨᒪᓇᙳᒃᑲᓗᐊᖅᑎᓪᓗᒋᑦ, ᖁᓚᙱᓚᒍᑦ ᓂᕆᐅᓇᙱᑦᑐᒥᒃ 
ᐸᕐᓇᐅᑎᓕᐊᕆᓯᒪᔭᕗᑦ ᐃᑯᓪᓚᐅᒥᓯᒪᒍᑕᐅᓂᐊᕐᓂᖏᑦ ᑮᓇᐅᔭᑎᒍᑦ 
ᐊᒃᑐᖅᑕᐅᓗᐊᕐᓂᕐᒥᒃ ᐊᒻᒪᓗ ᑯᐊᐳᕇᓴᒃᑯᑦ ᓯᕗᓕᕐᓂᐊᖅᑐᑦ ᓄᓇᕗᒻᒥ 
ᒪᑭᒪᔾᔪᑏᑦ ᐅᑎᖅᐸᓪᓕᐊᓂᖏᓐᓂᒃ. ᓇᑯᕆᔪᒪᓪᓗᒋᑦ ᐃᖅᑲᓇᐃᔭᖅᑎᓕᒫᑦ 
ᐃᑉᐱᒍᓱᑦᓯᐊᖅᑐᑎᒃ ᓱᖏᐅᑎᒍᓐᓇᓚᐅᕐᒪᑕ ᓄᑖᒥᒃ ᐃᖅᑲᓇᐃᔭᕐᕕᑦᑎᓐᓂ 
ᐊᒻᒪᓗ ᐊᓪᓚᕝᕕᒻᒥ ᒪᓕᒐᑦᓴᓕᐊᖑᔪᓂᒃ ᐊᒻᒪᓗ ᐊᖏᕈᑎᖃᖅᓯᒪᓂᖏᓐᓂᒃ 
ᓴᐳᔾᔨᓯᒪᓂᕐᒧᑦ ᓄᓇᑦᑎᓐᓂᒃ ᒫᓐᓇ ᐱᔭᕆᐊᑐᔪᒃᑰᑎᓪᓗᑕ ᐊᒻᒪᓗ 
ᓇᓗᓇᖅᑐᒃᑯᑦ ᐊᔾᔨᐅᖏᑐᒃᑯᑦ. 

ᖁᔭᒋᔪᒪᓪᓗᒋᑦ QC−ᑯᓐᓂ ᐃᖅᑲᓇᐃᔭᖅᑎᓕᒫᑦ ᐊᑦᓱᕈᖅᑐᓯ 
ᐱᓕᕇᓐᓇᓚᐅᕐᓂᓯᓐᓄᑦ ᐊᒻᒪᓗ ᑐᓂᓯᒪᓂᑦᓯᓐᓄᑦ ᐊᒻᒪᓗ QC−ᑯᑦ 
ᑲᑎᒪᔨᖏᑦ ᑐᑭᒧᐊᒍᑎᒃᓴᓕᐅᖏᓐᓇᓂᑦᓯᓐᓄᑦ ᐃᑲᔪᖅᓱᐃᖃᑦᑕᓂᑦᓯᓄᓪᓗ. 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᓇᓗᓇᖅᑐᑰᕐᓃᑦ ᐊᔾᔨᐅᖏᑦᑐᒃᑯᑦ, ᐅᖃᕈᒪᕗᖓ 
ᓂᕆᐅᖕᓂᖃᕐᓂᓐᓂᒃ QC−ᑯᑦ ᑲᒻᐸᓂᖁᑎᖏᓪᓗ ᓱᖏᐅᑎᓴᕋᐃᑦᑑᒻᒪᑕ 
ᐊᒻᒪᓗ ᐃᖅᑲᓇᐃᔭᖃᑎᒌᓐᓂᒃᑯᑦ ᖃᐅᔨᒪᔪᖓ ᓱᖏᐅᑎᑦᓯᐊᓂᐊᕐᓂᑎᓐᓂᒃ 
ᑲᔪᓯᑦᓯᐊᕐᓗᑕ ᐱᕙᓪᓕᐊᑎᑦᓰᓇᕐᓂᕐᒥᒃ ᓴᙱᔪᒥᒃ ᐊᒻᒪᓗ ᒪᑭᒪᔪᒥᒃ ᑲᒻᐸᓂᒥᒃ.

ᑲᑎᒪᖃᑎᖃᕐᓂᖅ ᓴᐃᓃᓯᒃᑯᓃᖔᖅᑐᓂᒃ ᑲᑎᒪᔭᖅᑐᖅᓯᒪᔪᓂᒃ 
ᐋᔩᕋᕈᑎᖃᕐᖢᑎᒃ ᐊᔾᔨᒌᙱᑦᑐᓂᒃ ᐱᓇᓱᐊᖃᑎᒌᒍᑎᓂᒃ ᐊᒻᒪᓗ 
ᑮᓇᐅᔭᓕᐅᕋᓱᐊᕈᑎᒃᓴᐅᔪᓐᓇᖅᑐᓂᒃ.

ᕼᐊᐅᕆ ᐅᓂᒃᑳᖅᑐᖅ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᒥᓂᔅᑕᐅᑎᓄᑦ 
ᐊᐃᑉᐸᖓ ᒥᓂᔅᑕᐅᓚᐅᖅᑐᖅ ᓄᓇᒥᐅᑕᓕᕆᔨᒃᑯᓐᓄᑦ, ᐊᒪᕐᔩᑦ ᓲᕼᐃ.

ᐸᓪᓗᖅ ᒐᕙᒪᓕᕆᓂᕐᒥᒃ ᐱᓕᕆᐊᖃᐃᓐᓇᓚᐅᖅᑐᖅ ᐊᒻᒪᓗ 
ᐃᑲᔪᕐᓱᐃᓪᓗᓂ ᐱᙳᖅᑎᑕᐅᓂᖓᓂᒃ ᓄᓇᕗᑦ. 2017-
ᒥ ᓄᓇᕗᒻᒥ ᐃᓕᓴᕆᔭᐅᔾᔪᑎᑖᓚᐅᖅᑐᖅ ᐃᓅᓯᓕᒫᖅ ᒐᕙᒪᓄᑦ 
ᐱᔨᑦᓯᖃᑦᑕᖅᓯᒪᓂᖓᓂᒃ ᐊᒻᒪᓗ ᐃᑲᔪᖅᑐᒻᒪᕆᐅᖃᑦᑕᖅᓯᒪᓂᖓᓂᒃ 
ᐃᓕᖅᑯᓯᓕᕆᓂᕐᒧᑦ, ᐃᓅᓯᓕᕆᓂᕐᒧᑦ, ᐊᒻᒪᓗ ᒪᑭᒪᔾᔪᑎᒃᓴᖏᓐᓄᑦ 
ᖃᓄᐃᙱᑦᓯᐊᑲᓐᓂᕈᑎᒃᓴᖓᓄᑦ ᓄᓇᕗᑦ.

1975-ᒥᓂᒃ 1991−ᒧᓄᑦ, ᐸᓪᓗᖅ ᓂᕈᐊᖅᑕᐅᖃᑦᑕᓚᐅᖅᑐᖅ 
ᓯᑕᒪᐃᖅᓱᖅᑐᓂ ᒪᓕᒐᓕᐅᖅᑎᓄᑦ ᓄᓇᑦᓯᐊᒥ, ᑭᒡᒐᑐᐃᓪᓗᓂ ᖁᑦᑎᑦᑐᒥᒃ. 
1995-ᒥ, ᐸᓪᓗᖅ ᐃᓐᓇᐅᓂᕐᒧᑦ ᐃᓱᓕᑦᓯᓚᐅᖅᑐᖅ ᐊᕙᑎᓂᒃ ᐊᕐᕌᒍᓂᒃ 
ᒪᓕᒐᓕᐅᖅᑎᐅᓚᐅᖅᓱᓂ. ᐃᓐᓇᐅᓂᕐᒧᑦ ᐃᓱᓕᑦᓯᓚᐅᖅᑎᓪᓗᒍ 
ᒪᐃᔭᖑᓕᓚᐅᖅᑐᖅ ᖃᐅᓱᐃᑦᑐᒧᑦ.

ᐸᓪᓗᖅ ᐊᑯᓂᐊᓗᒃ QC−ᑯᓐᓄᑦ ᑲᑎᒪᔨᐅᓚᐅᖅᑐᖅ, ᑲᑎᒪᔨᐅᖃᑕᐅᓪᓗᓂ 
ᐊᕐᕌᒍᓂᒃ ᐊᕙᑎᐅᓗᐊᖅᑐᓂᒃ. ᑐᓂᓯᒪᓂᖓ ᐊᖏᖅᓯᒪᓂᖓᓗ ᐃᓅᓯᕐᒧᑦ 
ᒪᑭᒪᔾᔪᑎᒃᓴᓄᓪᓗ ᖃᓄᐃᙱᑦᓯᐊᕈᑎᒃᓴᖓᓄᑦ ᓄᓇᕗᑦ ᑕᑯᑦᓴᓕᓚᐅᖅᑐᖅ  
ᑲᑎᒪᔨᐅᖃᑕᐅᓂᓕᒫᒥᓂ. ᐱᖕᒪᕆᐅᑎᑦᓯᖃᑦᑕᓚᐅᖅᑐᖅ ᐊᔭᐅᕆᓂᕐᒥᒃ 
ᓴᖅᑮᓂᕐᒥᒃ ᐱᔾᔪᑎᒃᓴᓂᒃ ᓄᓇᓖᑦ ᒪᑭᒪᔾᔪᑎᒃᓴᖏᓐᓄᑦ ᐊᒻᒪᓗ 
ᑕᑯᓐᓇᒐᖓ ᓯᕗᓕᕐᓂᖓᓗ ᑲᔪᓯᒍᑕᐅᖃᑦᑕᓚᐅᖅᑐᖅ ᐅᓄᖅᑐᓄᑦ QC−ᑯᑦ 
ᑲᔪᓯᑎᓯᒪᔭᖏᓐᓄᑦ ᐊᒻᒪᓗ ᐃᑲᔪᖅᓯᓯᒪᓪᓗᓂ ᑲᒻᐸᓂ ᑲᔪᐊᓂᖓᓄᑦ

ᖁᔭᒋᔭᕗᑦ ᐊᕐᕌᒍᕋᓴᓐᓂᒃ ᐱᔨᑦᓯᓚᐅᕐᓂᓐᓂᒃ 
ᓄᓇᕗᒻᒥᐅᓕᒫᓄᑦ ᐊᒻᒪᓗ ᐅᔾᔨᓇᖅᑐᒥᒃ 
ᐃᑲᔫᑎᒋᖃᑦᑕᓚᐅᖅᑕᑎᑦ, ᓯᕗᓕᕐᓂᕐᓂᒃ, ᐊᒻᒪᓗ 
ᑕᑯᓐᓇᒐᕆᔭᓂᒃ ᐃᑲᔫᑎᒋᖃᑦᑕᓚᐅᖅᑕᓐᓂᒃ 
ᑲᑎᒪᔨᑦᑎᓐᓄᑦ. ᑭᐱᙳᓇᕐᓂᐊᖅᐳᖅ 
ᒥᑕᓯᑲᓪᓚᓐᓂᕆᓯᖃᑦᑕᓚᐅᖅᑕᐃᑦ 
ᐊᒻᒪᓗ ᖁᕕᐊᓱᐊᖃᑦᑕᕐᓂᕆᓚᐅᖅᑕᐃᑦ. 
ᑭᖑᓂᖃᓈᖅᑕᐅᖏᓐᓇᓂᐊᖅᐳᑎᑦ.

| ᓘᑎ ᐸᓪᓗᖅ

QC ᕿᑦᓵᓇᖅᑐᒃᑰᑐᒻᒪᕆᐅᓚᐅᖅᑐᑦ ᐃᓅᒍᓐᓇᐃᕐᓂᖓᓄᑦ ᐃᑲᔪᖅᑎᒻᒪᕆᖓ 
ᑲᑎᒪᔨᐅᓚᐅᖅᑐᖅ, ᓘᑎ ᐸᓪᓗᖅ. ᓘᑎ ᐃᓅᒍᓐᓇᐃᓚᐅᖅᑐᖅ ᔪᓚᐃ 1, 2019 ᐊᑯᓂ 
ᖃᓂᒪᓚᐅᖅᑐᓂ. 

ᓘᑎ ᐸᓪᓗᖅ ᐃᓅᓕᓚᐅᖅᑐᖅ ᔭᓐᓄᐊᓕ 31, 1943 ᖃᐅᒫᔪᓐᓂ, ᓄᓇᓕᕋᓛᖅ Navy Board ᑲᖏᕐᖢᖓᓂ, 
ᖃᓂᒋᔮᓂ ᒥᑦᑎᒪᑕᓕᐅᑉ (Pond Inlet). 1958-ᒥ, ᓘᑎ ᐊᒻᒪᓗ ᐊᑖᑕᒥᒍᑦ ᐃᓚᖏᑦ ᓄᒃᑎᖅᑕᐅᓚᐅᖅᑐᑦ 
ᖃᐅᓱᐃᑦᑐᒧᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᓘᑎ ᑲᑎᑎᑕᐅᓚᐅᖅᑐᖅ ᐊᒻᒪᓗ ᕿᑐᕐᖓᖏᑦ ᐱᕈᖅᓴᖅᑐᑎᒃ 
ᖃᐅᓱᐃᑦᑐᒥ, ᐅᑎᕋᑕᓚᐅᕐᒥᔪᖅ ᒥᑦᑎᒪᑕᓕᒻᒧᑦ ᐃᓐᓇᐅᓕᖅᓱᓂ.

(ᓴᐅᒥᐊᓂᒃ ᑕᓕᖅᐱᐊᓄᑦ) ᒫᑎᐅ ᐊᓚᐃᙵ, ᓘᑎ ᐸᓪᓗᖅ, ᐅᓛᔪᒃ ᐊᑭᓱᒃ

ᕼᐊᐅᕆ ᑐᓂᓯᔪᖅ ᓘᑎ ᐸᓪᓗᕐᒧᑦ ᓇᓗᓇᐃᒃᑯᑕᕐᒥᒃ ᖁᔭᒋᔭᐅᓂᖓᓄᑦ ᐊᑯᓂ 
ᐱᔨᑦᓯᕐᓂᕆᓚᐅᖅᑕᖓᓄᑦ QC−ᑯᑦ ᑲᑎᒪᔨᖏᓐᓂ.

| ᕿᑭᖅᑖᓗᒃ ᑯᐊᐳᕇᓴᒃᑯᑦ ᒥᑦᓵᓄᑦ

ᑲᒻᐸᓂ ᐋᖅᑭᑦᓯᒪᓂᖓ

ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 100% ᐃᓄᓐᓄᑦ−ᓇᖕᒥᓂᖁᑕᐅᔪᑦ 
ᐱᙳᖅᑎᓯᒪᔭᖓ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ. 
QC ᓴᖅᑭᖅᑕᐅᓚᐅᖅᑐᑦ 1983-ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), ᑖᒃᑯᑐᐊᑦ 
ᓇᖕᒥᓂᖁᑎᓖᑦ. QC ᑮᓇᐅᔭᓕᐅᕋᓱᐊᖅᑎᖁᑕᐅᔪᖅ ᑎᒥᙳᖅᑎᓯᒪᔭᖓ ᕿᑭᖅᑕᓂᒃᑯᑦ. QC-ᑯᑦ ᑐᕌᒐᖓ 
ᐱᕚᓪᓕᕈᑎᒃᓴᖏᓐᓂᒃ ᐃᓅᓯᕐᒧᑦ ᒪᑭᒪᔾᔪᑎᒃᓴᓄᑦ ᖃᓄᐃᙱᑦᓯᐊᑲᓐᓂᕈᑎᒃᓴᖓᓂᒃ ᓄᓇᕗᑦ ᐊᒻᒪᓗ 
15,500 ᕿᑭᖅᑕᓂ ᐃᓄᐃᑦ ᑭᒡᑐᖅᑕᕗᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ ᓴᖅᑮᓂᒃᑯᑦ ᑐᑭᒧᐊᒍᑎᒃᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ. ᓯᕗᒧᐊᑉᐸᓪᓕᐊᒍᑎᒃᓴᖓᓂᒃ ᑐᕌᒐᕐᒧᑦ, QC ᐃᑲᔪᕐᕕᒋᓇᓱᐊᖅᑕᖓ 
ᐃᑲᔪᕈᓐᓇᕐᓂᓕᒫᒥᒍᑦ ᐃᖅᑲᓇᐃᔭᕐᕕᓕᒫᓂ ᓄᓇᕗᑦ ᒪᑭᒪᔾᔪᑎᖏᓐᓄᑦ.

ᑐᕌᒐᖓ: ᓴᖅᑮᓗᑎᒃ ᒪᑭᒪᔾᔪᑕᐅᒍᓐᓇᖅᑐᓂᒃ, ᐃᖅᑲᓇᐃᔮᓂᒃ ᐃᖅᑲᓇᐃᔮᒃᓴᓂᓪᓗ ᐃᓄᓐᓄᑦ.

ᐱᒋᐊᕐᓂᖓᓂ, QC ᐊᖏᓪᓕᓯᒪᔪᖅ ᐊᑕᐅᓯᕐᒥᒃ−ᐱᓕᕆᔨᖃᓚᐅᖅᑐᓂ 
ᑲᒻᐸᓂ ᑎᑭᐅᑎᓯᒪᓕᖅᑐᖅ ᑲᑐᔾᔨᖃᑎᒌᖃᓕᖅᑐᓂ ᑲᒻᐸᓂᓂᒃ 
600-ᑲᓴᓐᓂᒃ ᐃᖅᑲᓇᐃᔭᖅᑎᖃᖅᑐᓂ. QC ᐱᕈᖅᓯᒪᔪᖅ ᐊᒥᓱᓂᒃ−
ᐱᓇᓱᐊᖅᑎᖃᖅᑐᓂ ᐊᔪᙱᑐᕐᔪᐊᓂᒃ ᑲᒻᐸᓂ 11-ᖑᓪᓗᑎᒃ ᓇᖕᒥᓂᖁᑎᖏᑦ, 
14 ᑮᓇᐅᔭᓕᐅᖃᓱᐊᖃᑎᖏᑦ, ᐊᒻᒪᓗ 8 ᑎᒥᖁᑎᖏᑦ. ᑖᒃᑯᑎᒎᓇ 
ᑲᒻᐸᓂᑎᒍᑦ, QC−ᑯᑦ ᑐᑭᒧᐊᒍᑎᒃᓴᑎᒍᑦ ᓴᖅᑮᓯᒪᔪᑦ ᓇᖕᒥᓂᖁᑎᖃᕐᓂᕐᒥᒃ 
ᐃᖃᓗᓕᕆᓂᕐᒧᑦ,  ᐃᓪᓗᓂᒃ ᓇᖕᒥᓂᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ, 
ᑐᙵᓴᐃᓂᕐᒥᒃ, ᐃᖢᐊᖅᓴᐃᔾᔪᑎᓕᕆᓂᕐᒥᒃ, ᐊᐅᓚᔪᓐᓇᐅᑎᓂᒃ, 
ᐃᖏᕐᕋᔾᔪᑎᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ, ᐃᓪᓗᓕᐅᕐᓂᕐᒥᒃ, 
ᐊᔪᙱᑐᕐᔪᐊᓄᑦ ᐱᔨᑦᓯᕈᑎᓂᒃ, ᓂᐅᕕᕐᕕᓕᕆᓂᕐᒥᒃ, ᐊᒻᒪᓗ ᓴᓇᔨᓄᑦ 
ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐱᔨᑦᓯᕈᑎᓂᒃ.

ᐱᔨᑦᓯᓂᕐᒥᒍᑦ ᐃᑲᔪᖅᓱᐃᖃᑦᑕᓂᕐᒥᒍᓪᓗ ᓄᓇᓕᖁᑎᑦᑎᓐᓂᒃ 
ᑎᒍᓯᕙᓪᓕᐊᓂᕐᒥᒍᑦ ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ ᓇᖕᒥᓂᖅ 

ᒪᑭᒪᔾᔪᑎᒃᓴᓂᒃ, ᐃᓚᓕᐅᑎᓯᒪᔭᕗᑦ ᐃᓄᐃᑦ ᐱᖕᒪᕆᐅᔪᖁᑎᖏᑦ ᐊᒻᒪᓗ 
ᐊᐅᓚᑦᓯᓪᓗᑕ ᐱᓇᓱᐊᒐᑦᓴᐅᔪᓂᒃ ᓄᓇᕗᑦ ᐊᖏᕈᑎᖏᓐᓂ. ᐃᑉᐱᒋᑦᓯᐊᖅᑐᒍ 
ᒪᑭᒪᐃᓐᓇᖅᑎᓐᓇᓱᐊᖅᑐᒍᓗ ᐊᕙᑎᕗᑦ, ᐃᓄᖏᓪᓗ, ᓴᐳᑎᓯᒪᓯᓐᓈᖅᑐᒍ 
ᓄᓇᕗᑦ ᓄᓇᒦᖔᖅᑐᖁᑎᕗᓪᓗ. ᐱᓇᓱᐊᒐᕗᑦ ᐱᕈᖅᐸᓪᓕᐊᑎᑦᓯᓂᖅ 
ᐃᓕᑉᐸᓪᓕᐊᓂᕐᓗ ᐃᓘᓐᓇᒋᓐᓂ ᐱᓕᕆᐊᑦᑎᓐᓂ ᐱᕙᓪᓕᐊᒍᑎᒃᓴᖏᓐᓄᑦ 
ᐃᓄᐃᑦ ᐊᔪᙱᓐᓂᖏᓐᓂᒃ, ᓴᖅᑮᓂᕐᒥᒃ ᐃᖅᑲᓇᐃᔮᓂᒃ, ᐊᒻᒪᓗ 
ᓴᖅᑮᖃᑦᑕᓂᕐᒥᒃ ᐃᖅᑲᓇᐃᔮᑦᓴᓂᒃ.

 ᑐᕌᒐᕗᑦ ᑕᑉᕙᖔᕐᓯᒪᔪᖅ ᑲᒻᐸᓂ ᓂᕆᐅᒃᑖᕆᓯᒪᔭᖓᓂᒃ ᑮᓇᐅᔭᓕᐅᕐᓂᕐᒥᒃ 
ᐊᒻᒪᓗ ᓴᖅᑮᓂᕐᒥᒃ ᓇᖕᒥᓂᖅ ᒪᑭᒪᒍᓐᓇᓯᐊᖅᑐᒥᒃ ᑮᓴᐅᔭᑎᒍᑦ 
ᓇᖕᒥᓂᖁᑎᑦᑎᒍᑦ ᐱᔾᔪᑎᒃᓴᓂᒃ. ᐊᐅᓚᓂᖃᖅᑐᒍᑦ ᐋᖅᑭᒋᐊᕆᖃᑦᑕᖅᓱᑕᓗ 
ᑲᒻᐸᓂᖁᑎᑦᑎᓐᓂᒃ ᐃᑲᔫᑎᒃᓴᓂᒃ ᒪᑭᒪᔾᔪᑎᑎᒍᑦ ᒪᑭᒪᑦᓯᐊᖁᓪᓗᑕ ᓄᓇᕗᒻᒥ 
ᓇᓕᖅᑯᑦᓯᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

ᒥᐊᓂᖅᓯᓂᖅ ᐱᔪᓐᓇᕐᓂᕆᔭᑦᑎᒍᑦ 
ᒪᑭᒋᐊᒃᑲᓐᓂᕈᑎᖃᕐᓂᖅ

ᐱᕈᖅᐸᓪᓕᐊᓂᖅ ᑎᒍᓯᕙᓪᓕᐊᓂᖅ ᑕᑎᒃᓴᐅᓂᖅ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

QC: ᑮᓇᐅᔭᓕᐅᕋᓱᐊᖅᑎ 
ᓇᖕᒥᓂᖁᑎᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ 

ᑲᑭᕙᒃ ᑲᑐᔾᔨᖃᑎᒌᑦ: 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᒪᑭᑉᐸᓪᓕᐊᒍᑎᒃᓴᓂᒃ ᐱᕙᓪᓕᐊᑎᑦᓯᔨᒃᑯᑦ 
ᑲᑐᔾᔨᖃᑎᒌᑦ

ᑲᑭᕙᒃ ᑲᑐᔾᔨᖃᑎᒌᖏᑦ
KAKIVAK ASSOCIATION

| ᕿᑭᖅᑕᓂ ᓄᓇᖓᓂ

ᐊᐅᔪᐃᑦᑐᖅ

ᑲᖏᖅᑐᒑᐱᒃ

ᐸᖕᓂᖅᑑᖅ

ᐃᒃᐱᐊᕐᔪᒃ

ᓴᓂᕋᔭᒃ

ᑭᙵᐃᑦ

ᖃᐅᓱᐃᑦᑐᖅ

ᐃᒡᓗᓕᒃ

ᒥᑦᑎᒪᑕᓕᒃ

ᕿᑭᖅᑕᕐᔪᐊᖅ

ᐃᖃᓗᐃᑦ

ᑭᒻᒥᕈᑦ

ᓴᓂᑭᓗᐊᖅ

| ᑲᒻᐸᓂ ᐋᖅᑭᑦᓯᒪᓂᖓ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ 
(ᐊᐅᓚᓂᓕᒃ ᕿᑭᖅᑖᓗᒻᒥ 

ᐅᖅᓴᒃᕕᑦᑎᑐᑦ)
ᕿᑭᖅᑖᓗᒃ ᓇᖕᒥᓂᖁᑎᖏᑦ

ᕿᑭᖅᑕᓂ 
ᐃᖅᑲᓇᐃᔭᖅᑎᓕᕆᔨᒃᑯᑦ ᑎᒥᖓ

ᐊᑭᐅᖅ ᑯᐊᐳᕇᓴᓐ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᓯᒃᑯ ᑯᐊᐳᕇᓴᓐ ^

ᐊᖅᓴᕐᓃᑦ ᑐᔪᕐᒥᕕᓕᕆᔨᒃᑯᑦ 
ᑲᑎᒪᕕᐅᓯᓐᓈᑦ ᑎᒥᖓ

QC ᓯᑳᓕᑦ ᒥᐊᓂᕐᓯᔩᑦ

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ

ᑑᕈᒫᓐ ᐅᑭᐅᖅᑕᖅᑐᒥ ᑎᒥᖓ

ᓛᒐ ᐹᕕᓐ 

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᖏᑦ

ᓄᓇᓯ ᑯᐊᐳᕇᓴᓐ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ

ᕿᑭᖅᑕᓂ ᓯᕗᓪᓕᖅ 
ᖃᖓᑕᔫᓕᕆᔨᒃᑯᑦ ᓕᒥᑎᑦ

ᓄᓇᕗᑦ ᐅᖅᓱᐊᓗᓕᕆᔨᒃᑯᑦ 
ᑯᐊᐳᕇᓴᓐ

ᐅᖅᓱᖅ ᑯᐊᐳᕇᓴᓐᑐᓚᑦᑕᕐᕕᒃ ᑎᒥᖓ

QPI/NCCP ᖃᖅᑲᒥᐅᑦ 
ᓄᓇᖓᓂ ᓴᓇᔭᐅᓂᖓ 

L.P.

ᓄᓇᕗᒻᒥ ᐅᓯᑲᑦᑕᖅᑏᑦNCC ᑮᓇᐅᔭᓕᐅᖅᑏᑦ 
ᑲᑐᔾᔨᖃᑎᒌᑦ

ᓴᓇᕙᓪᓕᐊᓂᖅ ᓕᒥᑎᑦ QC ᑲᓇᐃᑎᔭᓐ (ᖁᓛᒎᓖᑦ)

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᐃᖏᕐᕋᔪᓕᕆᔨᒃᑯᑦ, 
ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ 

ᐆᒻᒪᖅᑯᑎᓕᕆᔨᒃᑯᑦ
ᐃᓪᓗᓕᐅᖅᑏᑦ ᐊᒻᒪᓗ 
ᐃᓪᓗᖁᑎᓕᕆᔨᒃᑯᑦ

ᐅᓈᖅ ᐃᖃᓗᓕᕆᔨᒃᑯᑦ

ᕿᑭᖅᑕᓂ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᑦ

ᐅᑭᐅᖅᑕᖅᑐᒥ ᑭᖑᒃᐸᖕᓂᒃ 
ᖃᐅᔨᓴᖅᑏᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ 
ᑯᐊᐳᕇᓴᓐ

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ 

ᐱᓕᖕᒪᒃᓴᐅᑎᒃᓴᓕᕆᔩᑦ 
ᑲᑐᔾᔨᖃᑎᒌᖏᑦ

ᐃᖃᓗᓕᕆᔨᒃᑯᑦ ᑲᑎᒪᔨᖏᑦ 
ᑲᓇᑕᒥ

ᓄᓇᕗᒻᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ 
ᑯᐊᐳᕇᓴᓐ

ᐃᖃᓗᓕᕆᔨᒃᑯᑦᑕᐅᖅᓰᖃᑦᑕᐅᑎᓕᕆᔨᒃᑯᑦ, 
ᐱᔨᑦᓯᖅᑏ ᓂᐅᕕᕐᕕᓕᕆᔩᓪᓗ

ᓇᖕᒥᓂᖁᑕᐅᔪᑦ: 100% ᓇᖕᒥᓂᖁᑎᖏᑦ QC ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᓇᖕᒥᓂᖁᑎᖃᕐᓂᕐᓴᑦ

ᑮᓇᐅᔭᓕᐅᕋᓱᐊᖅᑎᐅᖃᑎᒌᑦ: ᐱᓇᓱᐊᖃᑎᒌᑦᑐᑦ ᑲᑐᔾᔨᖃᑎᖏᑦ

| ᑲᑎᒪᔩᑦ

ᐊᑭᐅᖅ ᑯᐊᐳᕇᓴᓐ

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ 

ᕿᑭᖅᑕᓂ 
ᐊᑐᕋᑦᓴᓕᕆᔩᑦ ᑎᒥᖓ

ᓯᒃᑯ ᑯᐊᐳᕇᓴᓐ 

ᕿᑭᖅᑖᓗᒃ 
ᐃᖃᓗᓕᕆᔨᒃᑯᑦ 
ᑯᐊᐳᕇᓴᓐ (QFC)

ᕿᑭᖅᑖᓗᒃ 
ᓇᖕᒥᓂᖁᑎᖏᑦ 
ᑎᒥᖓ (QPI)

ᕿᑭᖅᑕᓂ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᑎᒥᖓ (QRI)

ᐊᑭᐅᒃ ᑯᐊᐳᕇᓴᓐ

ᐊᖅᓴᕐᓃᑦ 
ᑐᔪᕐᒥᕕᓕᕆᓂᕐᒧᑦ 
ᑲᑎᒪᕕᐅᓯᓐᓈᑦ 
ᑎᒥᖓ (ᐊᖅᓴᕐᓃᑦ)

ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕇᓴᓐ (NNC)

ᕿᑭᖅᑕᓂ 
ᓂᐅᕕᕐᕕᓕᕆᔨᒃᑯᑦ 
ᓕᒥᑎᑦ (QRSL)

ᕿᑭᖅᑕᓂ 
ᓴᓇᕕᓕᕆᔨᒃᑯᑦ 
ᓕᒥᑎᑦ (QIL)

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᓂᕐᒧᑦ 
ᑎᒥᖓ (PAC)

ᓯᒃᑯ ᑯᐊᐳᕇᓴᓐ

ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᔩᑦ 
ᑯᐊᐳᕇᓴᓐ  (QBDC)

ᑲᑎᒪᔩᑦ ᐊᐅᓚᑦᓯᖃᑦᑕᕐᒥᔪᑦ 11-ᓂᒃ ᓇᖕᒥᓂᖁᑎᓪᓚᑦᑖᖏᓐᓂᒃ ᐊᒻᒪᓗ ᐃᓛᒃᑯᑦ ᑎᒃᑯᐊᕐᓯᖃᑦᑕᖅᑐᑎᒃ ᐃᓚᒋᔭᐅᓂᐊᖅᑐᓂᒃ ᐊᓯᖏᓐᓄᑦ 
ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᓇᓱᐊᖃᑎᖏᓐᓄᑦ ᑲᑎᒪᔨᓄᑦ.

ᑲᑎᒪᔩᑦ ᐃᑲᔪᖅᑕᐅᔪᑦ ᒪᕐᕉᓐᓄᑦ ᑎᒃᑯᐊᖅᓯᒪᔭᖏᓐᓄᑦ ᐊᔪᙱᔾᔪᑎᓕᓐᓄᑦ ᐊᔪᙱᑐᕐᔪᐊᓄᑦ: 

ᑕᒻᒪᖅᓯᒪᔪᖅᓯᐅᖅᑏᑦᒪᓕᒐᕐᓂᐊᖅᑏᑦ

ᐅᓛᔪᒃ ᐊᑭᓱᒃ ᓇᑖᖅ ᐅᖔᓛᖅ ᕙᓚᓐᑏᓇ ᑐᓗᒑᕐᔪᒃ

ᐊᖓᔪᖅᑳᖅ: 
ᕼᐊᐅᕆ ᕙᓚᐅᕋᑎ

ᐋᓐ ᑰᓕ

ᐊᖓᔪᖅᑳᑉ−ᑐᒡᓕᐊ: 
ᐲᑕ ᑮᓇᐃᓐᓇᖅ 

ᒫᑎᐅ ᐊᓚᐃᙵ

ᑎᑎᕋᖅᑎ ᑮᓇᐅᔭᓕᕆᔨ:  
ᒫᑎᐅ ᐊᓚᐃᙵ

ᐃᒃᓯᕙᐅᑕᖅ: ᑲᑎᒪᔩᑦ:

ᐊᐅᓚᑦᓯᔩᑦ:

| 2019-2020 ᐅᔾᔨᕐᓇᓗᐊᕐᓂᖏᑦ

ᓯᑉᑎᒻᕙ 2019-ᒥ, ᕼᐊᐅᕆ ᕙᓚᐅᕋᑎ ᑐᓴᖅᑎᑦᓯᓚᐅᖅᑐᖅ 
QC−ᑯᑦ ᓄᑖᖑᓂᖅᐹᖅ ᓇᖕᒥᓂᖁᑎᒋᓂᐊᖅᑕᖓ 
ᑲᒻᐸᓂ, ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᕐᒧᑦ ᑎᒥᖓ. 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᓄᓇᕗᒻᒥ ᓯᕗᓪᓕᖅᐹᑦ 
100% ᐃᓄᐃᑦ−ᓇᖕᒥᓂᖁᑎᖏᑦ ᑐᓴᐅᒪᔾᔪᑎᓕᕆᓂᕐᒧᑦ 
ᐱᔨᑦᓯᕋᖅᑎᐅᓂᐊᖅᑐᑦ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᖅ ᓴᖅᑭᖅᑕᐅᓚᐅᖅᑐᖅ ᑲᓱᕈᑎᒃᓴᖅ  
ᓇᕿᑐᐃᓐᓇᕆᐊᓕᒻᒥᒃ ᑲᓲᒪᔾᔪᑎᖃᖁᓪᓗᒋᑦ ᐊᕕᑦᓯᒪᖃᑦᑕᕐᓂᖏᑦ ᐅᖓᓯᑦᑐᒥᐅᑦ 
ᐅᑭᐅᖅᑕᖅᑐᒥᐅᑦ ᓄᓇᓖᑦ ᐊᑐᕋᑦᓴᖏᓐᓂᒃ ᓱᑲᑦᑐᒥᒃ, ᓱᖏᖅᓲᑕᐅᔪᓐᓇᖅᑐᒥᒃ, ᐊᒻᒪᓗ 
ᓇᓗᓇᐃᖅᓯᒪᔪᒃᑯᑦ ᕗᕌᓐᕙᑦ ᐱᔨᑦᓯᖅᑏᑦ ᕿᑭᖅᑕᓂ ᓄᓇᓕᒫᖓᓂ ᓄᓇᕗᒻᒥ, ᐊᒻᒪᓗ 
ᐃᓄᐃᑦ ᓄᓇᖓᓂ.

ᑐᓴᐅᒪᔾᔪᑎᓕᕆᔨᒃᑯᑦ ᐃᓱᕐᕆᐅᑏᑦ ᓄᓇᕗᒻᒥ ᐱᖕᒪᕆᐅᔪᑦ ᒪᑭᒪᑉᐸᓪᓕᐊᓂᕐᒧᑦ 
ᐱᕙᓪᓕᐊᑎᑦᓯᓂᕐᒥᒃ, ᖃᕆᓴᐅᔭᒃᑯᑦ ᐃᖢᐊᖅᓴᐃᔨᓂᒃ ᑕᑯᔭᐅᖃᑦᑕᓂᕐᒥᒃ ᐊᒻᒪᓗ 
ᐃᓄᓕᕆᔨᒃᑯᓐᓂᒃ, ᐃᓕᓐᓂᐊᕐᓂᖅ, ᐅᖃᐅᓯᓕᕆᓂᖅ ᐃᓕᖅᑯᓯᓕᕆᓂᕐᓗ, ᐊᒻᒪᓗ 
ᓇᖕᒥᓂᖅ−ᐊᐅᓚᑦᓯᓗᑎᒃ ᐃᓚᒋᔭᐅᓂᕐᒥᒃ. ᕗᕌᑦᕕᓐ ᐱᔨᑦᓯᖅᑏᑦ ᓄᓇᕗᑦ ᓄᓇᓕᖏᓐᓂ 
ᓈᖕᒪᙱᓗᐊᖏᓐᓇᕐᒪᑦ ᐊᑭᑐᓪᓗᓂᓗ. ᐊᑐᖅᑕᐅᕙᓪᓕᐊᑐᐃᓐᓇᑎᓪᓗᒍ ᓄᓇᕐᔪᐊᒥ 
ᓇᕿᑐᐃᓐᓇᕆᐊᓕᓐᓂᒃ ᑲᓲᒪᔾᔪᑎᖃᕐᓂᖅ ᑐᓴᐅᒪᔾᔪᑎᓄᑦ ᐊᒻᒪᓗ ᐅᖓᓯᑦᑐᒥ 
ᐃᖅᑲᓇᐃᔭᕐᕕᒻᒧᑦ ᐱᓕᕆᖃᑦᑕᕐᓂᖅ ᓄᕙᔾᔪᐊᕐᓇᖅ-19 ᓴᖅᑭᖅᓯᒪᑎᓪᓗᒍ, 
ᐱᖕᒪᕆᓂᖅᓴᐅᓕᖅᑐᖅ ᑕᐃᒪᙵᓂᒃ ᐊᑐᕆᐊᖃᕐᓂᖅ ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᐃᓱᕐᕆᐅᑎᓂᒃ ᓄᓇᕗᒻᒥ. ᓈᖕᒪᑎᓐᓇᒍ ᑲᓲᒪᔾᔪᑎ ᓄᓇᕗᓕᒫᒥ, ᓄᓇᕗᒻᒥᐅᑦ 
ᐃᓘᓐᓈᒍᑦ ᐃᓚᒋᔭᐅᔪᓐᓇᖏᑦᑐᑦ ᐅᓪᓗᒥᓯᐅᑎᓄᑦ ᓇᕿᑐᐃᓐᓇᕆᐊᓕᓐᓄᑦ 
ᑲᓲᒪᔾᔪᑎᓄᑦ ᒪᑭᒪᔾᔪᑎᒃᓴᓄᑦ. 

ᓴᓇᖃᑦᑕᓂᒃᑯᑦ, ᓇᖕᒥᓂᖁᑎᖃᕐᓂᒃᑯᑦ, ᐊᐅᓚᑦᓯᓂᒃᑯᓪᓗ ᑐᓴᐅᒪᔾᔪᑎᓕᕆᓂᕐᒧᑦ 
ᐊᐅᓚᓂᐅᔪᓂᒃ ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 
ᑕᑯᓐᓇᓂᐊᖅᑐᑦ ᓄᓇᓕᓐᓂ ᐃᓅᓯᕐᒧᑦ ᒪᑭᒪᔾᔪᑎᓄᑦ ᐃᑲᔫᑎᒃᓴᓂᒃ ᐊᒻᒪᓗ 
ᐱᒋᐊᖅᑎᑦᓯᓗᑎᒃ ᐅᓇᒻᒥᓇᖅᑐᓂᒃ ᐱᔪᒐᖅᓴᐅᑎᓂᒃ. ᐱᕕᓕᒫᖓᒍᑦ ᓄᓇᓖᑦ ᐊᒻᒪᓗ 
ᐃᓄᐃᑦ ᐃᓚᒋᔭᐅᓗᑎᒃ ᐃᓱᒪᓕᐅᕈᑕᐅᒋᐊᓕᓐᓄᑦ ᓄᓇᕗᒻᒥ ᑐᓴᐅᒪᔾᔪᑎᓕᕆᔨᖏᓐᓄᑦ.

ᐱᕚᓪᓕᐊᒍᑎᑦᓴᐅᓗᓂ ᐅᑭᐅᖅᑕᖅᑐᒥ ᑐᓴᐅᒪᔾᔪᑎᓕᕆᓂᕐᒧᑦ ᐃᓱᕐᕆᐅᑎᓄᑦ 
ᐃᓄᓐᓄᑦ ᐱᔾᔪᑎᒃᓴᐅᓂᐊᖅᑐᖅ ᐃᑲᔫᑎᒃᓴᐅᓗᓂᓗ ᐃᓘᓐᓈᒍᑦ ᑲᓲᒪᖃᑕᐅᓂᒃᑯᑦ, 
ᐱᕙᓪᓕᐊᑎᑦᓯᓂᖅ ᓴᙱᓂᓕᒻᒥᒃ ᒪᑭᒪᔾᔪᑎᓂᒃ, ᐱᕚᓪᖠᕈᑎᒃᓴᐅᓗᓂ 
ᖃᓄᐃᙱᓯᐊᒃᑲᓐᓂᕈᑎᒃᓴᓄᑦ, ᐊᒻᒪᓗ ᑎᒍᓯᓂᕐᒥᒃ ᓇᖕᒥᓂᖅ−ᒪᑭᒪᓂᕐᒧᑦ.

ᐅᑭᐅᖅᑕᖅᑐᒥ ᑐᓴᐅᒪᔾᔪᑎᓕᕆᔨᒃᑯᑦ ᒫᓐᓇ ᓴᓇᕙᓪᓕᐊᔪᑦ ᐊᑐᕋᑦᓴᒥᓂᒃ 
ᒪᑭᒪᔾᔪᑎᒃᓴᖏᓐᓂᓪᓗ, ᐋᖅᑭᑦᓯᐅᓯᓐᓈᑦ ᑐᑭᒧᐊᒍᑎᒃᓴᓂᒃ ᐱᓇᓱᐊᖃᑎᒌᒍᑎᒃᓴᓂᒃ 
ᓯᕗᒧᐊᒍᑎᒃᓴᖏᓐᓂᒃ ᐱᓇᓱᐊᒐᑦᓴᖏᓐᓄᑦ. ᓄᑖᖑᓪᓗᓂ ᓴᖅᑭᕋᑖᖅᑐᖅ 
ᓇᖕᒥᓂᖁᑕᐅᔪᖅ, QBDC−ᑯᑦ ᓯᕗᒧᐊᒃᑎᑦᑎᕙᓪᓕᐊᖏᓐᓇᓂᐊᖅᑐᑦ ᐅᑭᐅᖅᑕᖅᑐᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑐᕌᒐᖏᓐᓂᒃ ᐱᓇᓱᐊᒐᑦᓴᖏᓐᓂᓪᓗ ᐱᓕᕆᐊᕆᔭᖏᑎᒍᑦ 
ᑎᒍᒥᐊᖅᑕᖏᑦ ᐃᑲᔪᕋᓱᐊᕐᓂᓕᒫᖏᓐᓂ ᑐᓂᓯᒪᔪᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ.

“ᐱᐅᓯᑎᑦᓯᒋᐊᕐᓂᖅ 
ᑐᓴᐅᒪᔾᔪᑎᓕᕆᓂᕐᒧᑦ 
ᐃᓱᕐᕆᐅᑎᖁᑎᑦᑎᓐᓂᒃ 
ᐱᕚᓪᓕᕈᑕᐅᓂᐊᖅᑐᖅ 
ᐱᔨᑦᓯᕈᑎᓄᑦ 
ᐊᕙᖕᒧᓕᖓᓂᖅᓴᐅᓕᕐᓗᑎᒃ 
ᒪᑭᑉᐸᓪᓕᐊᒍᑎᒃᓴᖏᑦ 
ᐃᓄᐃᑦ ᕿᑭᖅᑕᓂ 
ᓄᓇᖓᓂ. ᓴᖅᑮᒍᒪᔪᒍᑦ 
ᐊᑐᕋᑦᓴᒥᒃ ᐃᓄᓐᓄᑦ 
ᐃᓚᒋᔭᐅᓗᑎᒃ 
ᐃᑲᔪᖅᑕᐅᓗᑎᓪᓗ 
ᑐᓴᐅᒪᔾᔪᑎᓕᕆᔨᐅᔪᓂᒃ 
ᐊᒻᒪᓗ ᓇᓕᒧᒋᔭᐅᓕᕐᓗᑎᒃ 
ᐊᑐᐃᓐᓇᖃᕐᓂᕐᒥᒃ 
ᓱᑲᓐᓂᖅᐹᒥᒃ 
ᐃᑭᐊᖅᑭᔾᔪᑎᖃᕐᓗᑎᒃ 
ᓄᓇᒋᔭᑦᑎᓐᓂ.”
ᕼᐊᐅᕆ ᕙᓚᐅᕋᑎ,

ᐊᖓᔪᖅᑳᖅ ᐊᐅᓚᑦᓯᔨᒻᒪᕆᒋᔭᐅᓪᓗᓂ ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ − ᓄᓇᕗᒻᒥ 
ᓄᑖᖑᓂᖅᐹᖅ ᑐᓴᐅᒪᔾᔪᑎᓕᕆᔨ ᑲᒻᐸᓂ

ᐱᓇᓱᐊᒐᑦᓴᖅ: ᑲᓱᖁᓪᓗᒍ ᓄᓇᕗᒻᒥ ᓇᕿᑐᐃᓐᓇᕆᐊᓕᒃᑯᑦ ᑲᓲᒪᔾᔪᑎᒥᒃ ᐊᕕᑦᓯᒪᐅᑕᐅᖃᑦᑕᖅᑐᖅ 
ᐋᖅᑭᑦᓱᐃᓂᒃᑯᑦ ᓇᖕᒥᓂᖁᑎᖃᕐᓂᑯᓪᓗ ᐅᓪᓗᒥᓯᐅᑎᒥᒃ ᑐᓴᐅᒪᔾᔪᑎᓕᕆᓂᕐᒧᑦ ᐃᓱᕐᕆᐅᑎᒥᒃ ᓄᓇᕗᒻᒥ.

ᑐᕌᒐᖅ: ᓱᑲᑦᑐᒥᒃ ᑲᓲᒪᔾᔪᑎᑦᓴᒥᓪᓗ ᐅᑭᐅᖅᑕᖅᑐᒥ ᓄᓇᓖᑦ ᐃᓚᒋᔭᐅᔪᐃᓐᓇᐅᓗᑎᒃ 
ᐃᑲᔪᖅᑕᐅᔪᐃᓐᓇᐅᓪᓗᑎᓪᓗ ᓇᕿᑐᐃᓐᓇᕆᐊᓕᒃᑯᑦ ᑲᓲᒪᔾᔪᑎᖃᖁᓪᓗᒋᑦ ᒪᑭᒪᔾᔪᑎᒃᓴᒥᒃ.

ᐅᑭᐅᖅᑕᖅᑐᓕᒫᒥ

| 2019-2020 ᐅᔾᔨᕐᓇᓗᐊᕐᓂᖏᑦ
QC ᐃᖃᓗᓕᕆᔨᒃᑯᑦ ᖃᐅᔨᓴᕈᑎᖓ 
ᐅᒥᐊᕐᔪᐊᖅ 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᖃᓗᓕᕆᔨᒃᑯᖏᑦ 
ᓯᕗᒧᐊᑦᓯᒪᔪᒻᒪᕆᐅᕗᑦ ᓯᕗᓪᓕᐅᔾᔭᐅᔭᕆᐊᓕᖁᑎᒥᓂ 
ᐃᑲᔪᕐᓂᕐᒧᑦ ᕿᑭᖅᑕᓂ ᓄᓇᓕᖏᓐᓂᒃ 
ᑲᔪᓯᑎᑦᓯᓇᓱᐊᕐᓂᕐᒧᑦ ᓄᓇᓕᑦᑎᒍᑦ ᓄᓇᐅᑉ 
ᖃᓂᒋᔭᖏᓐᓂ ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᓯᓂᕐᒧᑦ. 
ᓴᓇᔭᐅᓂᖓ ᓄᑖᖅ QC ᐃᖃᓗᓕᕆᔨᖏᑕ ᖃᐅᔨᓴᕈᑎ 
ᐅᒥᐊᕐᔪᐊᖓ ᐅᔾᔨᓇᖅᑐᒻᒪᕆᒻᒥᒃ ᐱᕙᓪᓕᕐᓂᖃᓚᐅᖅᑐᖅ 
2019-2020.

ᐊᕐᕌᒍᓂ ᐊᒥᓲᖏᑦᑐᓂ, ᐱᓕᕆᕝᕕᒃ ᐃᓚᓕᐅᔾᔨᓚᐅᖅᑐᖅ ᕿᑭᖅᑕᓂ 
ᓄᓇᓕᖏᓐᓂ ᖃᐅᔨᓇᓱᐊᖅᑐᓂ ᖃᓄᖅ QC−ᑯᑦ ᐃᑲᔪᕈᓐᓇᕐᒪᖔᑕ 
ᓯᕗᒧᐊᑦᑎᑦᓯᓂᕐᒥᒃ ᓄᓇᐅᑉ ᖃᓂᒋᔮᓂ ᐃᖃᓗᓕᕆᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᓕᖁᑎᒥᓂᒃ. ᓄᓇᓖᑦ ᐅᖃᓚᐅᖅᑐᑦ ᐱᖕᒪᕆᐅᓂᖅᐹᖅ 
ᐊᒻᒪᓗ ᑐᐊᕕᕐᓇᓂᖅᐹᖅ ᐃᑲᔪᖅᑕᐅᔭᕆᐊᖃᕐᓂᖏᓐᓂ ᐊᐅᓚᑦᓯᓂᖅ 
ᑐᙵᕕᓕᐅᖅᓯᒪᒋᐊᖃᕐᓂᕐᒥᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐱᑕᖃᕐᓂᖏᓐᓂᒃ 
ᖃᐅᔨᓴᖅᑕᐅᒋᐊᖃᕐᓂᖓ ᑮᓇᐅᔭᓕᐅᕈᑎᒃᓴᓄᑦ ᐃᖃᓗᒐᓱᓐᓂᕐᒧᑦ ᓚᐃᓴᓂᒃ.

ᑎᑭᐅᑎᒍᓐᓇᖁᓪᓗᒋᑦ ᑕᒪᒃᑯᓄᖓ ᐱᔭᕆᐊᓕᓐᓄᑦ, QC ᐃᖃᓗᓕᕆᔨᖏᑦ 
ᓇᓗᓇᐃᖅᓯᒪᔪᒥᒃ ᑮᓇᐅᔭᖅᑑᑎᒃᓴᖅᑖᓚᐅᖅᐳᑦ ᐊᔾᔨᒌᙱᑦᑐᓂᒃ 
ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓᑕ ᑎᒥᖁᑎᖏᓐᓂᒃ ᐊᒻᒪᓗ ᒐᕙᒪᑦ 
ᐱᓕᕆᕝᕕᖏᓐᓂᒃ, ᓇᓕᖅᑯᑦᓯᔪᓂᒃ ᑮᓇᐅᔭᓕᑕᐅᒍᑎᓂᒃ QC-ᑯᓐᓂᒃ, 
ᓴᓇᒻᒪᓕᐅᕈᑎᒃᓴᓂᒃ ᓴᓇᔾᔪᑎᒃᓴᓂᓪᓗ $2.5−ᒥᓕᔭᕌᖅᑐᒥᒃ ᑭᓱᑐᐃᓐᓇᕐᓂᒃ− 
ᖃᐅᔨᓴᕈᑎᒃᓴᒥᒃ ᐅᒥᐊᕐᔪᐊᒥᒃ. 

ᓴᓇᔭᐅᒋᐊᓯᓚᐅᖅᑐᖅ ᐅᒥᐊᕐᔪᐊᖅ ᔫᓂ 2019-ᒥ ᐊᒻᒪᓗ 90%-
ᖓ ᐱᐊᓂᒃᑕᐅᓯᒪᓕᖅᑐᓂ ᒫᑦᓯ 2020. ᐅᒥᐊᕐᔪᐊᖅ ᐱᒋᐊᕐᕕᑦᓴᓕᒃ 
ᖃᐅᔨᓴᕐᓂᕐᒥᒃ ᕿᑭᖅᑕᓂ ᓄᓇᐅᑉ ᖃᓂᒋᔭᖏᓐᓂ 2020-ᒥ, ᑭᓯᐊᓂᓕ 
ᓴᖅᑭᓚᐅᖅᑎᓪᓗᒍ ᓄᕙᔾᔪᐊᕐᓇᖅ−19 ᐱᐊᓂᒃᑕᐅᓚᑦᑖᕕᑦᓴᖓ ᐅᒥᐊᕐᔪᐊᖅ 
ᑭᖑᕙᕆᐊᖅᑕᐅᓕᓚᐅᖅᑐᖅ ᐱᖓᓱᓂᒃ ᑕᖅᑭᓂᒃ. ᖃᓄᐃᙱᑦᓯᐊᖁᓪᓗᒋᑦ 
ᐊᑦᑕᓇᐅᖅᓯᒪᖁᓪᓗᒋᓪᓗ ᓄᓇᓖᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑏᑦ 
ᐊᖏᓂᖅᐸᐅᑎᑕᐅᑎᓪᓗᒋᑦ, ᐊᖓᔪᖅᑲᐅᑏᑦ ᑭᖑᕙᕆᐊᖅᓯᒍᒪᓕᓚᐅᖅᑐᑦ 
ᖃᐅᔨᓴᕐᓂᕐᒥᒃ 2021-ᒧᓄᑦ ᓯᑯᖃᕈᓐᓃᖅᐸᑦ. ᐅᒥᐊᕐᔪᐊᖅ ᓴᐃᓐ ᔮᓐᔅ, 
ᓅᕕᓐᓛᓐᓕᐊᕈᔾᔭᐅᓂᐊᖅᑐᖅ ᑕᐃᑲᓂ ᖃᐅᔨᓴᖅᑕᐅᓂᐊᕐᒪᑦ ᐊᒻᒪᓗ 
ᐃᒪᖅᐱᒻᒦᒍᓐᓇᑦᓯᐊᕋᓗᐊᕐᒪᖔᖅ 2021 ᖃᐅᔨᓴᕐᕕᑦᓴᐅᓕᖅᐸᑦ.

ᐃᖃᓗᓕᕆᔨᒃᑯᑦ ᐱᓕᕆᕝᕕᖓ ᐃᖅᑲᓇᐃᔭᖃᑎᓕᒃ ᑕᕆᐅᓕᕆᔨᒃᑯᑦ 
ᑎᒥᖓᓂᒃ ᒥᒨᕆᐅ ᐃᓕᓐᓂᐊᕕᔾᔪᐊᖓᓂᒃ ᓅᕕᓐᓛᓐᒥ (ᑕᕆᐅᓕᕆᔨᒃᑯᑦ 
ᑎᒥᖓ) ᐋᖅᑭᑦᓱᐃᓗᑎᒃ ᓄᓇᕗᒻᒥ ᓄᓇᐅᑉ ᖃᓂᒋᔮᓂ ᐃᖃᓗᒐᓱᓐᓂᕐᒧᑦ 
ᖃᐅᔨᓴᕐᓂᕐᒧᑦ ᓇᓕᖅᑯᑦᓯᔪᒥᒃ ᓄᓇᓖᑦ ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂᒃ. 
ᑕᕆᐅᓕᕆᔨᒃᑯᑦ ᐱᓕᕆᕝᕕᖓ ᒪᑭᒪᒍᑎᒃᓴᓂᒃ ᐃᒪᕐᒥᐅᑕᓂᒃ, 
ᑲᑐᔾᔨᖃᑎᖃᕐᓗᑎᒃ QC-ᑯᓐᓂᒃ, ᑕᑯᓇᓐᓂᐊᖅᑐᑦ ᖃᐅᔨᓴᕐᓂᕐᒧᑦ 
ᐱᓕᕆᐊᑦᓴᓂᒃ ᐅᒥᐊᕐᔪᐊᒧᑦ.

ᖃᐅᔨᓴᕆᐊᙵᓂᕐᒧᑦ ᐱᓕᕆᐊᒃᓴᖅ ᑲᔪᓯᑎᑕᐅᓂᐊᖅᑐᖅ ᑲᑐᔾᔨᖃᑎᖃᕐᓗᑎᒃ 
ᓄᓇᓕᓐᓂᒃ ᐊᒻᒪᓗ ᐃᓚᓕᐅᔾᔭᐅᓯᒪᓂᐊᕐᒥᔪᖅ ᓄᓇᓕᓐᓂ ᐱᓕᒻᒪᓴᕐᓂᖅ 
ᐊᒻᒪᓗ ᐱᕙᓪᓕᐊᔾᔪᑎᒃᓴᑦ ᒪᑭᑉᐸᓪᓕᐊᓂᕐᒧᑦ, ᐊᒻᒪᓗ ᓴᖅᑮᓂᖅ ᓄᓇᓕᓐᓂ 
ᐃᖅᑲᓇᐃᔮᑦᓴᓂᒃ. 

ᓯᕗᓪᓕᖅᐸᐅᓂᐊᖅᑐᑦ ᖃᐅᔨᓴᕐᕕᐅᓂᐊᖅᑐᑦ ᐃᓚᒋᔭᐅᔪᖁᑎᖏᑦ 
ᕿᑭᖅᑕᓂ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ: ᑭᙵᐃᑦ, ᓴᓂᑭᓗᐊᖅ, ᓴᓂᕋᔭᒃ 
ᐊᒻᒪᓗ ᐃᒡᓗᓕᒃ. QC ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᒥᐊᒃᑯᖏᓐᓂᒃ 
ᕿᑭᖅᑕᓂ ᓄᓇᓕᖏᓐᓂᒃ ᓯᕗᓪᓕᐅᑎᔭᕆᐊᓕᓐᓂᒃ ᐋᖅᑭᑦᓱᐃᓗᑎᒃ 
ᑭᖑᓪᓕᐅᓂᐊᖅᑐᓂᒃ ᓄᓇᓕᓐᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᓄᑦ.

ᐃᖅᑲᐅᒪᔭᐅᔾᔪᑎᖓᓄᑦ 
ᐃᓅᒍᓐᓇᐃᓚᐅᖅᑐᖅ QC−
ᑯᑦ ᑲᑎᒪᔨᒋᓚᐅᖅᑕᖓ ᐊᒻᒪᓗ 
ᑐᓂᓯᒪᑦᓯᐊᓚᐅᕐᓂᖓᓄᑦ 
ᓯᕗᒧᐊᒃᑎᑦᓯᓇᓱᐊᕐᓂᕐᒧᑦ ᓄᓇᐅᑉ 
ᖃᓂᒋᔮᓂ ᐃᖃᓗᓕᕆᓂᕐᒥᒃ ᕿᑭᖅᑕᓂ 
ᓄᓇᖓᓂ, ᖃᐅᔨᓴᐅᑎ ᐅᒥᐊᕐᔪᐊᖅ 
ᐊᑦᓯᖅᑕᐅᓕᓚᐅᖅᑐᖅ ᖃᐅᔨᓴᕈᑎ 
ᐅᒥᐊᖅᓘᑎ ᐸᓪᓗᖅ.

ᖃᐅᔨᓴᕈᑎ ᐅᒥᐊᕐᔪᐊᖅ ᓴᓇᔭᐅᔪᖅ.

ᐱᐊᓂᒃᑕᐅᓯᒪᓕᖅᑎᓪᓗᒍ ᖃᐅᔨᓴᕈᑦ ᐅᒥᐊᕐᔪᐊᖅ ᖃᐅᔨᓴᕈᑎ ᐅᒥᐊᖅ 
ᓘᑎ ᐸᓪᓗᖅ.

| 2019-2020 ᐅᔾᔨᕐᓇᓗᐊᕐᓂᖏᑦ
ᐃᓄᐃᑦ ᐃᖅᑲᓇᐃᔭᖅᑏᑦ ᐊᒻᒪᓗ ᒪᑭᑉᐸᓪᓕᐊᓂᕐᒧᑦ ᐱᕙᓪᓕᐊᓂᖏᑦ 

ᐃᓄᐃᑦ ᐃᖅᑲᓇᐃᔭᖅᑏᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ ᓯᕗᓪᓕᐅᔾᔨᕙᑦᑐᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᕐᓂᕐᒥᒃ ᐊᒻᒪᓗ ᑐᓂᓯᒪᔪᑦ ᒪᑭᑉᐸᓪᓕᐊᒍᑎᒃᓴᖏᓐᓂᒃ 
ᐱᓕᖕᒪᓴᖅᑕᐅᓂᒃᑯᑦ ᐊᒻᒪᓗ ᖁᑉᕙᐸᓪᓕᐊᒍᑎᒃᓴᖏᓐᓂᒃ ᑲᒻᐸᓂ 
ᐋᖅᑭᑦᓯᒪᓂᖓᒍᑦ. QC ᑲᒻᐸᓂᖁᑎᓕᒫᖏᑦ ᐱᓇᓱᐊᒐᖃᖃᑦᑕᖅᑐᑦ 
ᐱᕙᓪᓕᐊᑎᑦᓯᓂᕐᒥᒃ ᐃᓄᓐᓂᒃ ᓯᕗᓪᓕᖅᑎᖃᕐᓂᕐᒥᒃ, ᖃᐅᔨᒪᔪᕐᔪᐊᓂᒃ, ᐊᒻᒪᓗ 
ᐱᓕᕆᐊᖃᕐᓯᒪᔪᓂᒃ. ᐱᓕᖕᒪᒃᓴᐅᑎᒃᓴᑦ ᐃᓚᓕᐅᔾᔭᐅᓯᒪᓪᓗᑎᒃ ᐊᖏᔫᑎᓄᑦ 
ᐱᓕᕆᐊᓄᑦ ᐱᕙᓪᓕᐊᒍᑎᒃᓴᖏᓐᓂᒃ ᐃᓄᐃᑦ ᐃᓚᒋᔭᐅᓂᖏᓐᓄᑦ ᐊᒻᒪᓗ 
ᐅᓄᖅᓯᑲᓐᓂᕈᑎᒃᓴᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ ᐱᓕᕆᐊᒧᑦ.

2019-ᒥ, QC−ᑯᑦ 420−ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ 
ᑲᑎᓐᓂᖃᖅᑎᓪᓗᒋᑦ ᐃᖅᑲᓇᐃᔭᖅᑎᖏᑦ 596 QC−ᑯᑦ 
ᑲᒻᐸᓂᖁᑎᓕᒫᖏᓐᓂ, ᐅᓄᖅᓯᕙᓪᓕᖅᓯᒪᔪᑦ ᐃᓄᐃᑦ ᐃᖅᑲᓇᐃᔭᖅᑎᖏᑕ 
ᓈᓴᖅᑕᐅᓯᒪᓂᖏᑎᒍᑦ 4%−ᒥᒃ 2018-ᒥᓂᒃ. QPI ᐊᖏᓂᖅᐸᐅᒋᓐᓇᖅᑐᑦ 
100% ᐃᖅᑲᓇᐃᔭᖅᑎᖃᕐᓂᕐᒥᓂᒃ ᐃᓄᓐᓂᒃ. ᑕᒪᒃᑮᒃ QRSL ᐊᒻᒪᓗ 
QIL ᖃᓂᒋᔮᓃᑦᑐᑦ 90% ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖏᓐᓄᑦ 
ᓈᓴᖅᑕᐅᓯᒪᔪᒃᑯᑦ.

2018 2019
ᑲᒻᐸᓂ ᑲᑎᓪᓗᒋᑦ ᐃᓄᐃᑦ %−ᑎᒍᑦ ᐃᓄᐃᑦ 

ᐃᖅᑲᓇᐃᔭᖅᑏᑦ
ᑲᑎᓪᓗᒋᑦ ᐃᓄᐃᑦ %−ᑎᒍᑦ ᐃᓄᐃᑦ 

ᐃᖅᑲᓇᐃᔭᖅᑏᑦ
QC 30 19 63% 36 24 67%
QPI 14 14 100% 14 14 100%
QRSL 42 38 90% 58 50 86%
QIL 30 29 97% 47 42 89%
QIL – ᓄᓘᔮᓐᓂ ᐅᔭᕋᓐᓂᐊᕕᒻᒥ 334 224 67% 342 240 70%
QBDC 4 1 25% 1 0 0%
NNC - - - 1 0 0%
QFC 84 28 33% 97 50 52%
ᑲᑎᓪᓗᒋᑦ 538 353 66% 596 420 70%

ᐃᖅᑲᓇᐃᔭᖅᑎᓂᒃ ᒪᑭᒋᐊᖅᑎᑦᓯᓂᖅ ᐊᒻᒪᓗ 
ᖁᕝᕙᕆᐊᖅᑎᑦᓯᓂᖅ
ᐃᓚᓪᓗᐊᑕᕆᔭᖓ ᒪᑭᒋᐊᖅᑎᑦᓯᖃᑦᑕᓂᕐᒧᑦ ᐊᐅᓚᐃᓐᓇᑎᑦᓯᓂᖅ 
ᐱᓕᒻᒪᑦᓴᐃᓂᕐᒥᒃ ᐊᒻᒪᓗ ᐊᔪᕈᓐᓃᖅᓴᐅᑎᓂᒃ. QC ᐃᓕᓴᖅᓯᐅᒪᔪᖅ ᐊᒻᒪᓗ 
ᓯᕗᓪᓕᐅᔾᔨᓯᒪᔪᖅ ᐱᓕᒻᒪᓴᕐᓂᕐᒥᒃ ᐊᒻᒪᓗ ᐱᕙᓪᓕᐊᔾᔪᑎᒃᓴᖏᓐᓂᒃ 
ᐃᖅᑲᓇᐃᔭᖅᑎᖁᑎᑦᑕ. ᐊᕐᕌᒍᑦᑎᓐᓂ ᒪᓂᒪᑎᓚᐅᖅᑕᕗᑦ ᐊᔾᔨᒌᙱᑦᑐᑦ 
ᐱᓕᒻᒪᒃᓴᐅᑏᑦ ᐊᒻᒪᓗ ᓴᓇᔨᐅᓂᕐᒧᑦ ᓇᓗᓇᐃᒃᑯᑕᖅᑖᕋᓱᐊᕈᑎᒃᓴᑦ 
ᐃᖅᑲᓇᐃᔭᖅᑎᖁᑎᑦᑎᓐᓄᑦ.

ᐃᖅᑲᓇᐃᔭᖅᑏᑦ ᐱᕈᖅᐸᓪᓕᐊᓂᖏᑦ ᐊᒻᒪᓗ ᓄᑖᖅ 
ᐱᓕᕆᐊᒃᓴᖅ
QC-ᑯᑦ ᑲᒻᐸᓂᖁᑎᖏᓪᓗ ᑕᑯᕙᓪᓕᐊᖏᓐᓇᖅᑐᑦ ᑕᐃᒫᑦᓴᐃᓐᓇᖅ 
ᐃᖅᑲᓇᐃᔭᖅᑏᑦ ᐱᕈᖅᐸᓪᓕᐊᓂᖏᓐᓂᒃ. ᐱᙳᖅᑎᑕᐅᓚᐅᖅᓯᒪᒻᒪᓂᒃ QC 
1983-ᒥ, ᑲᒻᐸᓂ ᐱᕈᒃᑲᓂᖅᓯᒪᔪᖅ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᓚᐅᖅᑐᓂ 
ᒫᓐᓇ ᖃᓂᒋᔮᓃᓕᖅᑐᑦ 600 ᐃᖅᑲᓇᐃᔭᖅᑎᖏᑦ.

ᐃᑲᔫᑎᒃᓴᐅᓪᓗᓂ QC−ᑯᑦ ᑲᒻᐸᓂᖁᑎᖏᓐᓄᓪᓗ ᐱᕈᖅᐸᓪᓕᐊᓂᖏᓐᓄᑦ, 
ᐊᕐᕕᓂᓖᑦ ᐊᑕᐃᓐᓇᓂᐊᖅᑐᓄᑦ ᐱᓕᕆᐊᒃᓴᑦ ᓴᖅᑭᖅᑕᐅᓚᐅᖅᑐᑦ ᐱᖓᓱᓂ 
ᑲᒻᐸᓂᓂ ᑕᐃᒪᙵᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᕆᓚᐅᖅᑕᖓᓂᒃ

QPI ᓴᓇᔨᐅᓂᕐᒧᑦ ᓇᓗᓇᐃᒃᑯᑕᖅᑖᕋᓱᐊᕐᓂᕐᒧᑦ ᐃᓕᓐᓂᐊᕌᓂᓚᐅᖅᑐᖅ, 
ᒪᐃᒃ ᓇᑦᓯᖅ QC-ᑯᑦ ᑲᑎᒪᔨᖏᓐᓄᑦ ᐊᒻᒪᓗ QPI ᑐᑭᒧᐊᒃᑎᑦᑎᔨᖓᓄᑦ.

| ᓄᓇᓖᑦ ᑮᓇᐅᔭᓕᐅᕋᓱᐊᕐᓂᖏᑦ ᐊᑭᓕᖅᑕᐅᓯᒪᔪᓪᓗ ᐃᓕᓐᓂᐊᑲᓐᓂᓂᕐᒧᑦ
ᐃᓕᓐᓂᐊᕈᓯᐊᔅᓴᑦ
ᐊᕐᕌᒍᑕᒫᑦ, QC-ᑯᑦ ᑲᒻᐸᓂᖁᑎᖏᓪᓗ ᒪᓂᒪᑎᑦᓯᖃᑦᑕᖅᑐᑦ ᐃᑲᔫᑎᒃᓴᓂᒃ 
ᐃᓕᓐᓂᐊᑲᓐᓂᖅᑐᓄᑦ ᐊᔪᙱᓐᓂᓕᓐᓄᑦ ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᑎᒍᓯᓇᓱᐊᖅᑐᓄᑦ ᐃᓕᓐᓂᐊᖏᓐᓇᓂᒃᑯᑦ ᓇᓗᓇᐃᒃᑯᑕᒻᒪᕆᑦᑖᕋᓱᐊᕐᓂᕐᒥᒃ 
ᐅᕝᕙᓘᓐᓃᑦ ᐃᓕᓐᓂᐊᕕᔾᔪᐊᒃᑯᑦ ᓇᓗᓇᐃᒃᑯᑕᖅᑖᕋᓱᐊᕐᓂᕐᒥᒃ 
ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᕕᓐᓂ ᖁᕝᕙᕆᐊᕈᑎᑖᕋᓱᐊᕐᕕᐅᕙᑦᑐᓂ. 
QC ᓂᕆᐅᒋᔭᓕᒃ ᑐᒃᓯᕋᐅᑎᓂᒃ ᑐᓂᔭᐅᖃᑦᑕᓂᐊᕐᓂᕐᒥᒃ ᐊᕐᕌᒍᑕᒫᑦ 
ᐊᕕᑦᑐᖅᓯᒪᓂᓕᒫᒥᒃ ᐊᒻᒪᓗ ᑕᐸᐃᕐᓇᖅᑐᓂᒃ ᑕᑯᑐᐃᓐᓇᖃᑦᑕᖅᑐᑦ 
ᐃᓕᓐᓂᐊᖅᑏᑦ ᑲᔪᓯᖃᑦᑕᕐᓂᖏᓐᓂᒃ ᐊᒻᒪᓗ ᐃᖅᑲᓇᐃᔮᑦᓴᖏᓐᓄᑦ 
ᑐᕌᒐᖏᓐᓂᒃ.

ᐊᕐᕌᒍᑦᑎᓐᓂ, QC, QC−ᑯᑦ ᐃᖃᓗᓕᕆᔨᖏᑦ, ᐊᒻᒪᓗ ᕿᑭᖅᑖᓗᒃ 
ᓇᖕᒥᓂᖁᑎᖏᑦ ᑎᒥᖓ ᓇᑯᖅᓴᓚᐅᖅᑐᑦ ᑐᓂᓯᒋᐊᒥᒃ ᐃᑲᔫᑎᓂᒃ 
ᐃᓕᓐᓂᐊᑲᓐᓂᖅᑐᓄᑦ ᓯᑕᒪᓄᑦ ᐊᔪᙱᓂᖅᐹᓄᑦ ᐃᓕᓐᓂᐊᖅᑎᓄᑦ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑐᓂᓯᓂᖓ ᐃᓕᓐᓂᐊᑲᓐᓂᖅᑐᓄᑦ 
ᐃᑲᔫᑎᒥᒃ ᓕᓕ ᕿᓚᕝᕙᕐᒧᑦ ᐸᓐᓂᖅᑑᒥᐅᒧᑦ. ᓕᓕ ᑲᔪᓯᑎᑦᓯᔪᖅ 
ᐃᓕᓐᓂᐊᒐᕐᒥᓂᒃ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᓂᕐᒥᒃ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᖃᓗᓕᕆᔨᖏᑦ ᑐᓂᓯᓚᐅᖅᑐᑦ ᓵᓕ 
ᖁᒻᒧᐊᑐᕐᒧᑦ, ᐸᓐᓂᖅᑑᒥᐅᑕᖅ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒥᒃ 
ᓯᕗᒧᐊᒃᑲᓐᓂᕈᑎᒃᓴᖓᓂᒃ ᐃᓕᓐᓂᐊᖅᑕᖓᓂᒃ ᐊᕙᑎᓕᕆᓂᕐᒥᒃ 
ᐃᓕᓐᓂᐊᓂᕐᒥᒃ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ.

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑐᓂᓯᓚᐅᖅᑐᑦ ᒫᑕᓕ ᐅᑲᓕᕐᒧᑦ, 
ᐃᖃᓗᒻᒥᐅᖅ, ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒥᒃ ᐃᓕᓐᓂᐊᖅᑕᖓᓄᑦ 
ᐊᐅᓚᑦᓯᔨᐅᓂᕐᒥᒃ ᒪᑭᒪᔾᔪᑎᒃᓴᓕᕆᓂᕐᒥᒃ ᐃᓕᓴᒪᑐᓴᕐᕕᒻᒥ (ᐊᑯᑭᑦᑐᓂ 
ᐃᓕᓐᓂᐊᕕᔾᔪᐊᖅ).

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᑐᓂᓯᓚᐅᖅᑐᑦ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒥᒃ ᐋᓂ ᐳᓯᒥᒧᑦ ᐃᖃᓗᒻᒥᐅᖅ. 
ᐊᓂ ᐃᓕᓐᓂᐊᖅᑐᖅ ᐊᐅᐸᖅᑐᒥ ᓇᕿᓯᒪᔾᔪᑎᑖᕋᓱᐊᕐᓂᕐᒧᑦ 
ᓇᓗᓇᐃᒃᑯᑕᕐᒥᒃ ᐅᐊᔭᓕᕆᔨᐅᓂᕐᒧᑦ.

ᐃᖅᑲᐅᒪᔭᐅᔾᔪᑎᖓᓄᑦ ᐃᓅᒍᓐᓇᐃᓚᐅᖅᑐᖅ QC−
ᑯᑦ ᑲᑎᒪᔨᒋᓚᐅᖅᑕᖓ ᓘᑎ ᐸᓪᓗᖅ QC-ᑯᑦ ᓄᑖᒥᒃ 
ᓴᖅᑮᓚᐅᖅᑐᑦ ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᒃᓴᒥᒃ ᑮᓇᐅᔭᑎᒍᑦ 
ᐃᑲᔫᑕᐅᓂᐊᖅᑐᒥᒃ ᐱᔪᓐᓇᖅᑎᑕᐅᔪᒧᑦ ᐃᓕᓐᓂᐊᖅᑎᒧᑦ 
ᒐᕙᒪᓕᕆᓂᕐᒥᒃ, ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᓯᓂᕐᒥᒃ, 
ᐅᕝᕙᓘᓐᓃᑦ ᐊᕙᑎᓕᕆᓂᕐᒥᒃ ᐃᓕᓐᓂᐊᖅᑐᒧᑦ. 
ᐱᒋᐊᕈᒫᕐᓂᐊᖅᑐᖅ ᑐᓂᔭᐅᓂᖓ ᑖᑦᓱᒪ ᐃᓕᓐᓂᐊᑲᓐᓂᖅᑐᒧᑦ 
ᐃᑲᔫᑎᐅᑉ 2020-2021. 

ᓕᓕ ᐊᒻᓗ ᓵᓕ ᐃᓕᓐᓂᐊᖅᑑᒃ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ. 

ᓕᓕ ᕿᓚᕝᕙᖅ ᐊᒻᒪᓗ ᓵᓕ ᖁᒻᒧᐊᑦᑐᖅ ᓱᓕ ᐃᓕᓐᓂᐊᖅᑑᒃ 
ᐃᖅᑲᓇᐃᔭᖅᑎᐅᓂᕐᒥᒃ.

ᕼᐊᐅᕆ ᕙᓚᐅᕋᑎ ᐊᒻᒪᓗ ᐅᓛᔪᒃ ᐊᑭᓱᒃ ᑐᓂᓯᔫᒃ ᕿᑭᖅᑕᓂᒃᑯᓐᓄᑦ 
2019 ᖄᖏᕐᓂᑯᓕᐅᕈᑎᒥᓂᕐᓂᒃ ᓯᒃᑭᒥᒃ ᕿᑭᖅᑕᓂᒃᑯᑦ ᐊᕐᕌᒍᑕᒫᖅᓯᐅᒻᒥ 
ᑲᑎᒪᓂᖓᓂ. 

ᕿᑭᖅᑕᓂᒃᑯᑦ ᖄᖏᕐᓂᑯᓂᒃ ᐅᑎᕐᕕᐅᒍᑎᖏᑦ
QC ᐅᐱᒍᓱᓚᐅᖅᑐᑦ ᑐᓂᓯᔭᕆᐊᒃᓴᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ 
(ᕿᑭᖅᑕᓂ), ᐊᕐᕌᒍᑕᒫᖅᓯᐅᒻᒥᒃ ᖄᖏᕐᓂᑯᓂᒃ ᐅᑎᕐᕕᐅᒍᑎᓂᒃ ᓯᒃᑭᒥᒃ 
$1,000,000-ᓂᒃ ᕿᑭᖅᑕᓂᒃᑯᑦ ᐊᕐᕌᒍᑕᒫᖅᓯᐅᑎᖓᓂ ᑲᑎᒪᓂᕐᒥ ᐆᑦᑑᕝᕙ 
2019−ᒥ. ᑖᓐᓇ ᖄᖏᕐᓂᑯᓂᒃ ᐅᑎᕐᕕᐅᓂᖓ ᓯᒃᑭ ᑕᕝᕙᖔᖅᑐᖅ QC−ᑯᑦ 
ᑮᓇᐅᔭᓕᐊᕆᓚᐅᖅᑕᖏᓐᓂᒃ ᐊᒻᒪᓗ ᑲᔪᓯᑎᓚᐅᖅᑕᖏᓐᓂᒃ ᐊᕐᕌᓂᓂᒃ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.

ᐱᙳᖅᑎᑕᐅᓚᐅᖅᓯᒪᒻᒪᓂᒃ ᖄᖏᕐᓂᑯᓂᒃ ᐅᑎᕐᕕᐅᓂᕐᒧᑦ ᐊᑐᐊᒐᑦ 
2009-ᒥ, QC−ᑯᑦ ᐃᑲᔪᖅᓯᒪᓕᖅᑐᑦ $10,250,000 ᐅᖓᑖᓃᑦᑐᓂᒃ 
ᖄᖏᕐᓂᑯᑖᖅᑎᑦᓯᓯᒪᓕᖅᑐᑦ ᕿᑭᖅᑕᓂᒃᑯᓐᓂᒃ. ᐊᕐᕌᒍᑕᒫᖅᓯᐅᑏᑦ 
ᖄᖏᕐᓂᑯᓕᐅᕈᑏᑦ ᕿᑭᖅᑕᓂᒃᑯᓐᓄᑦ ᐃᓚᑐᐃᓐᓇᕆᖓ ᐃᑲᔫᑎᒋᕙᑦᑕᑦᑕ 
ᐃᓄᐃᑦ ᒪᑭᒪᔾᔪᑎᖏᓐᓄᑦ ᐊᒻᒪᓗ ᐃᖅᑲᓇᐃᔮᖅᑖᐸᓪᓕᐊᓂᕐᒧᑦ, ᐊᒻᒪᓗ 
ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᓕᕆᐊᒃᓴᓂᒃ ᐊᒻᒪᓗ ᐊᐅᓚᑦᓯᒍᑎᒃᓴᖏᓐᓂᒃ 
ᐃᓄᐃᑦ ᐊᕕᑦᑐᖅᓯᒪᓂᕆᔭᑦᑎᓐᓂ.

ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ 
ᐱᓕᕆᐊᒃᓴᖅ
QC-ᑯᑦ ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ ᐱᓕᕆᐊᖏᑎᒍᑦ, QC−
ᑯᑦ ᐃᑲᔪᖅᓱᐃᔪᑦ ᓄᓇᓕᖁᑎᑦᑎᓐᓂᒃ, ᒪᒃᑯᑦᑐᓂᒃ ᐊᒻᒪᓗ ᓯᕗᓕᖅᑎᓂᒃ 
ᑐᓂᓯᖃᑦᑕᓂᒃᑯᑦ ᐃᑲᔫᑎᓂᒃ ᐊᑭᓖᓯᒪᔾᔪᑎᓂᓪᓗ ᑲᑎᓐᓂᐅᔪᓄᑦ, ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ, ᐱᓕᕆᐊᒃᓴᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. ᑕᕝᕙᓂ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, QC ᑐᓂᓯᓚᐅᖅᑐᑦ $84,000-ᓃᑦᑐᓂᒃ 
ᐃᑲᔫᑎᓂᒃ ᐊᒻᒪᓗ ᐊᑭᓖᓯᒪᔾᔪᑎᓂᒃ. ᐊᕐᕌᒎᖅᑲᐅᔪᓂ ᑕᓪᓕᒪᓂ, QC 
ᐃᑲᔫᑎᒋᓚᐅᖅᑕᖏᑦ $460,000-ᓃᑦᑐᑦ ᐃᑲᔫᑏᑦ ᑲᑎᓐᓂᐅᔪᓄᑦ, 
ᐱᓕᕆᐊᒃᓴᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ.

ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ ᐱᓕᕆᐊᒃᓴᖅ ᑐᑦᓯᕋᐅᑎᒃᑰᕆᐊᓕᒃ 
ᐊᒻᒪᓗ ᑮᓇᐅᔭᓕᑕᐅᒍᑏᑦ ᑐᓂᔭᐅᖃᑦᑕᖅᑐᑦ ᑭᓇᒃᑯᑐᐃᓐᓇᕐᓄᑦ, 
ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓕᕆᓂᕐᒧᑦ ᐱᓕᕆᐊᓄᑦ, ᐊᒻᒪᓗ 
ᑲᑐᔾᔨᖃᑎᒌᓄᑦ ᐱᕚᓪᓕᑎᑦᓯᓇᓱᐊᖃᑦᑕᖅᑐᓄᑦ ᐃᓕᖅᑯᓯᕐᒥᒃ, ᓄᓇᓖᑦ 
ᖃᓄᐃᙱᑦᓯᐊᕈᑎᒃᓴᖏᓐᓂᒃ ᐊᒻᒪᓗ ᒪᒃᑯᑦᑐᑦ ᐱᕙᓪᓕᐊᒍᑎᒃᓴᖏᓐᓄᑦ. 
ᑕᐃᒪᙵᓂᒃ ᐱᒋᐊᓚᐅᖅᓯᒪᒻᒪᑕᓂᒃ, ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ 
ᐱᓕᕆᐊᒃᓴᑦ ᐃᑲᔪᖅᓯᒪᔪᑦ $650,000 ᐱᔭᕆᐊᓕᓐᓄᑦ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᕿᑭᖅᑕᓂ ᓄᓇᓕᒫᖓᓂ.

ᖃᓄᐃᑦᑑᓂᖓ ᐃᑲᔫᑎ ᐅᓄᕐᓂᖓ 
ᐃᑲᔫᑕᐅᓚᐅᖅᑐᑦ 
2019-2020

ᓄᓇᓕᓐᓂ ᑲᑎᓐᓃᑦ, ᑮᓇᐅᔭᓂᒃ ᐱᕈᖅᓴᐃᓃᑦ 
ᐱᓕᕆᐊᒃᓴᓪᓗ

$32,400

ᐃᓛᒃᑯᑦ ᑐᓂᖅᑯᓯᐊᖑᔪᑦ $10,330
ᐱᙳᐊᖅᑏᑦ ᐃᓚᒌᑦ ᐊᒻᒪᓗ ᐱᙳᐊᖅᑏᑦ 
ᑲᑎᓐᓂᖏᑦ

$41,175

ᑲᑎᓪᓗᒋᑦ $83,905

ᓄᓇᓕᓐᓂ ᑮᓇᐅᔭᓕᐅᕋᓱᐊᕈᑎᒃᓴᓄᑦ ᐱᓕᕆᐊᒃᓴᒧᑦ 
ᑐᑦᓯᕋᐅᑦ ᑕᑕᑎᒐᑦᓴᖅ ᐊᒻᒪᓗ ᐱᓕᕆᐊᒃᓴᐅᑉ ᒥᑦᓵᓄᑦ 
ᑐᓴᕈᑏᑦ ᑕᑯᔭᐅᔪᓐᓇᖅᑐᑦ ᐃᑭᐊᖅᑭᕕᑦᑎᓐᓂ:

 www.qcorp.ca

ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 18-ᓂᒃ ᐅᑭᐅᓖᑦ ᑐᖓᓂ ᕼᐊᔅᑭᔅ ᐊᕿᔨᖏᑦ. 
QC ᐊᑭᓕᖅᓯᒪᓚᐅᖅᑕᖏᑦ ᐃᓕᒌᑦ ᓄᓇᕗᒻᒥ ᐲᖅᓯᖃᑦᑕᐅᑎᒐᓱᐊᕐᓂᕐᒧᑦ 
ᓵᓚᒃᓴᐅᑎᒐᓱᐊᖅᑎᓪᓗᒋᑦ.

ᐃᖃᓗᓐᓂ ᐊᕐᓇᐃᑦ ᐊᕿᔩᑦ ᐃᓕᒌᑦ. QC ᐊᑭᓕᖅᓯᒪᓚᐅᖅᑕᖏᑦ ᐃᓕᒌᑦ 
ᐊᕿᔩᑦ ᓵᓚᒃᓴᐅᑎᒐᓱᐊᖅᑎᓪᓗᒋᑦ ᑲᖏᕐᖠᓂᕐᒥ.

ᑲᑎᓐᓂᕐᒧᑦ ᐊᑭᓖᖃᑦᑕᕐᓂᖅ 

ᐊᖅᓴᕐᓃᑦ ᑕᑯᑦᓴᐅᑎᑕᖏᑦ

QC ᐅᐱᒍᓱᑦᑐᑦ ᓇᓗᓇᐃᖅᓯᒪᔭᐅᓚᐅᕐᓂᕐᒥᓂᒃ ᒎᓗᒥᒃ ᐊᑭᓖᓯᒪᓂᖏᓐᓂᒃ 2020 ᐊᖅᓴᕐᓃᑦ ᓇᖕᒥᓂᖃᖅᑐᑦ 
ᐃᓕᖅᑯᓯᕐᒥᓪᓗ ᑕᑯᑦᓴᐅᑎᑦᓯᓂᖏᓐᓂᒃ ᐋᑐᕚᒥ ᕕᕝᕗᐊᓕ 5-8, 2020. ᑖᓐᓇ ᑲᑎᓐᓂᐅᓚᐅᖅᑐᖅ ᐊᕐᕌᒎᒃ ᒪᕐᕉᒃ 
ᓈᒐᐃᒻᒪᑎᒃ ᓇᓪᓕᐅᓂᖅᓯᐅᖃᑕᐅᕕᒋᖃᑦᑕᕈᓐᓇᖅᑕᖓ ᓄᓇᓕᖁᑎᑦᑎᓐᓂᒃ ᐃᓕᖅᑯᓯᑦᑎᓂᓪᓗ ᐊᒻᒪᓗ ᑲᓱᖅᑐᑎᒃ 
ᐅᓄᖅᑐᑦ ᑲᑐᔾᔨᖃᑎᒌᑦ, ᑲᑐᔾᔨᔪᑦ, ᐊᒻᒪᓗ ᓇᖕᒥᓂᖁᑎᓖᑦ ᐃᖅᑲᓇᐃᔭᖅᑐᑦ ᐃᓄᐃᑦ ᓄᓇᖓᓂ. ᐊᕐᕌᒍᑦᑎᓐᓂ, 
QC ᐊᖓᔪᖅᑳᖓ ᕼᐊᐅᕆ ᕙᓚᐅᕋᑎ, ᐅᐱᒍᓱᓚᐅᖅᑐᖅ ᐃᓚᒋᔭᐅᓂᕐᒥᒃ ᑐᓂᓯᖃᑦᑕᓂᕐᒥ ᐅᑭᐅᖅᑕᖅᑐᒥ 
ᒪᓕᒐᑦᓴᑦᓯᐊᕙᐅᓂᖅᐹᓄᑦ ᑐᓐᓂᖅᑯᑎᓂᒃ.

QC ᐋᖅᑮᓯᒪᓚᐅᖅᑐᖅ ᑕᑯᑦᓴᐅᑎᑦᓯᕕᒻᒥᒃ ᐊᕐᕌᒍᑦᑎᓐᓂ ᐊᖅᓴᕐᓃᑦ 
ᑕᑯᑦᓴᐅᑎᑦᓯᓂᕐᔪᐊᖓᓂ ᐱᔪᒐᖅᓴᐅᑎᓂᕐᒧᑦ, ᓴᖅᑭᐅᒪᑦᓯᖃᑎᖃᖅᑐᓂ 
ᐅᑯᓂᖓ QC−ᑯᑦ ᑲᒻᐸᓂᖁᑎᖏᑕᓗ ᓇᖕᒥᓂᖁᑎᖏᓐᓂᒃ ᐊᒻᒪᓗ 
ᑮᓇᐅᔭᓕᐅᕋᓱᐊᖅᑎᐅᖃᑎᖏᓐᓂᒃ: ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ, 
ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᓐ, ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ, 
ᐊᒻᒪᓗ ᕿᑭᖅᑖᓗᒃ ᐊᕙᑎᓕᕆᔨᒃᑯᑦ. QC−ᑯᑦ ᑲᒻᐸᓂᖁᑎᖏᓪᓗ 
ᓴᖅᑭᔮᖅᑎᑦᓯᑦᓯᐊᕈᓐᓇᖅᑎᑕᐅᓚᐅᖅᑐᑦ ᐱᔨᑦᓯᕈᑎᒥᓂᒃ ᐊᒻᒪᓗ ᑲᑎᓯᓪᓗᑎᒃ 
ᐊᓯᖏᓐᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᒻᒥ.

ᑐᙵᓴᐃᓂᖅᑕᖃᓚᐅᕐᒥᔪᖅ ᐅᓐᓄᓴᒃᑯᑦ ᐊᐅᓚᑕᐅᔪᒥᒃ QC-ᑯᓐᓄᑦ 
ᑲᒻᐸᓂᖁᑎᖏᓐᓄᓪᓗ ᐊᖅᓴᕐᓃᑦ ᑲᑎᒪᓂᕐᔪᐊᖓᓂ, ᐃᓚᒋᔭᐅᓪᓗᑎᒃ 
ᓂᐱᖃᙱᑐᒃᑯᑦ ᐊᑭᑦᑐᕋᐅᑎᓂᖅ ᑮᓇᐅᔭᓂᒃ ᐱᕈᖅᓴᐃᓪᓗᑎᒃ, ᐊᓐᓄᕌᓂᒃ 
ᑕᑯᑦᓴᐅᑎᑦᓯᓂᖅ ᐊᑐᖅᑕᓂᒃ, ᐊᒻᒪᓗ ᓂᔾᔭᐅᓯᔭᖅᑐᓂᒃ ᑕᑯᕋᓐᓈᑎᑦᓯᓂᖅ. 
ᑮᓇᐅᔭᑦ ᐱᕈᖅᑎᑕᐅᔪᑦ ᓂᐱᖃᙱᑐᒃᑯᑦ ᐊᑭᑦᑐᕋᐅᑎᓂᒃᑯᑦ ᓄᓇᕗᑦ 
ᓯᕗᓂᒃᓴᕗᒻᒨᖅᑕᐅᓚᐅᖅᑐᑦ − ᐃᓕᖅᑯᓯᕐᒥᒃ ᐃᓕᓐᓂᐊᕈᑎᒃᓴᑎᒍᓪᓗ 
ᐃᓕᓐᓂᐊᕐᓂᖅ ᐋᑐᕚᒥ ᐅᓄᖅᑐᓄᑦ ᐃᓕᓐᓂᐊᕐᕕᐅᕙᑦᑐᖅ ᕿᑭᖅᑕᓂ 
ᒪᒃᑯᑦᑐᓄᑦ.

ᕿᑭᖅᑕᓂ 6-ᒋᓕᖅᑕᖓᓂ ᑮᓇᐅᔭᓕᐅᕋᓱᐊᕈᑎᒥᒃ 
ᖁᕕᐊᓲᑎᖃᕐᓂᖓ

QC ᐅᐱᒋᓱᓚᐅᖅᑐᖅ ᐃᓚᒋᔭᐅᒋᐊᑦᓴᖅ ᐊᐅᓚᑦᓯᖃᑕᐅᓂᕐᒥᒃ 2019 
ᕿᑭᖅᑕᓂ ᑮᓇᐅᔭᓕᐅᕋᓱᐊᕈᑎᒥᒃ ᖁᕕᐊᓲᑎᖃᕐᓂᕐᒥᒃ, ᐃᓚᖃᖅᑐᓂ NCC 
ᑮᓇᐅᔭᓕᐅᕋᓱᐊᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᑲᓇᐃᑎᔭᓐ ᓄᐊᑦ.

ᑮᓇᐅᔭᓕᐅᕋᓱᐊᕐᓂᕐᒧᑦ ᖁᕕᐊᓲᑎᖃᕐᓂᕐᒥ ᐅᓐᓄᒍᒻᒥᑕᖃᑦᑕᓲᑦ 
ᒧᒥᖅᑐᑎᓪᓗ ᑲᑎᔾᔪᑕᐅᓪᓗᓂ ᐃᖃᓗᓐᓂ ᓇᖕᒥᓂᖁᑎᓕᓐᓄᑦ ᐅᓐᓄᓴᒃᑯᑦ 
ᖁᕕᐊᓱᐊᓪᓗᑎᒃ ᓇᓪᓕᐅᓂᖅᓯᐅᖅᑐᑎᓪᓗ ᐊᓂᕝᕕᐊᖑᓂᐊᓕᕋᐃᒻᒪᑦ. 
ᐊᕐᕌᒍᑕᒫᑦ ᑐᕌᒐᓕᐅᖅᓯᒪᖃᑦᑕᖅᑐᑦ ᖁᕕᐊᓲᑎᖃᕐᓂᕐᒥᒃ ᑮᓇᐅᔭᓂᒃ 
ᐱᕈᖅᓴᐃᓪᓗᑎᒃ ᐃᑲᔫᑎᒃᓴᓂᒃ ᕿᑭᖅᑕᓂ ᓄᓇᖓᓄᑦ. ᐱᕈᖅᑎᑕᓕᒫᑦ 
ᑮᓇᐅᔭᓂᒃ ᐱᕈᖅᓴᐃᓂᕐᒥᒃ ᓂᕿᓂᒃ ᓄᐊᑦᓯᕕᓐᓅᖅᑕᐅᖃᑦᑕᓲᑦ ᕿᑭᖅᑕᓂ 
ᓄᓇᓕᒫᖓᓄᑦ ᐊᒻᒪᓗ ᐅᑭᐅᖅᑕᖅᑐᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑐᙵᕕᒋᔭᐅᕙᑦᑐᓄᑦ. ᐊᕐᕌᒍᑦᑎᓐᓄ ᖁᕕᐊᓲᑎᖃᕐᓂᖅ ᓴᖅᑮᓚᐅᖅᑐᖅ 
$72,000 ᐅᖓᑖᓄᑦ ᑕᕝᕙᙵᑦ ᐱᖕᒪᕆᒻᒥᒃ ᑲᑦᓱᖓᐃᓕᒃᑲᓐᓂᕈᑎᒃᓴᒥᒃ 
ᑲᑐᔾᔨᖃᑎᒌᓄᑦ.

ᓄᓇᕗᒻᒥ ᑕᑯᑦᓴᐅᑎᑦᓯᓂᕐᔪᐊᖅ ᐱᔪᒐᖅᓴᐅᑎᓂᕐᒧᑦ

QC ᓇᓗᓇᐃᒃᑯᓯᖅᑕᐅᓚᐅᖅᑐᑦ ᒎᓗᒥᒃ ᐊᑭᓖᓯᒪᓂᖏᓐᓄᑦ 28-ᖓᓂ 
ᐊᕐᕌᒍᑕᒫᑦ ᓄᓇᕗᒻᒥ ᑕᑯᑦᓴᐅᑎᑦᓯᓂᕐᔪᐊᖑᖃᑦᑕᖅᑐᒥ ᐱᔪᒐᖅᓴᐅᑎᔪᓄᑦ 
ᐃᖃᓗᓐᓂ ᓯᑉᑎᒻᕙ 17-ᒥᓂᒃ 19-ᒧᓄᑦ, 2019. ᑕᑯᑦᓴᐅᑎᑦᓯᓂᕐᔪᐊᖅ 
ᐱᔪᒐᖅᓴᐅᑎᓂᕐᒧᑦ ᐱᖕᒪᕆᐅᔪᖅ ᓇᖕᒥᓂᖁᑎᓕᓐᓄᑦ ᑲᑎᔾᔪᑕᐅᖃᑦᑕᖅᑐᖅ 
ᒐᕙᒪᓃᖔᖅᑐᓂᒃ ᓇᖕᒥᓂᖁᑎᖃᖅᑐᓂᓪᓗ ᐱᓕᕆᕝᕕᔾᔪᐊᓂᒃ 
ᐃᓚᒋᔭᐅᓪᓗᑎᒃ ᒐᕙᒪᑦ, ᐃᓄᐃᑦ ᑯᐊᐳᕇᓴᖏᑦ, ᓇᖕᒥᓂᖁᑎᖃᖅᑐᑦ, 
ᑮᓇᐅᔭᓕᐅᕋᓱᐊᖅᑏᑦ, ᐊᒻᒪᓗ ᐱᓂᓯᓕᓐᓄᑦ ᑮᓇᐅᔭᓕᐅᕋᓱᐊᕈᑎᒥᓂᒃ, 
ᑕᒪᒃᑯᓄᖓᓕᒫᖅ ᓴᖅᑭᐅᒪᓂᓕᓐᓄᑦ ᓄᓇᕗᒻᒥ.

QC−ᑯᑦ ᑲᒻᐸᓂᖁᑎᖏᓪᓗ ᓯᑕᒪᓂᒃ ᓴᖅᑭᔮᖅᑎᑦᓯᕕᖃᓚᐅᖅᑐᑦ 
ᐊᕐᕌᒍᑦᑎᓐᓂ ᑕᑯᑦᓴᐅᑎᑦᓯᓂᕐᔪᐊᒥ ᐱᔪᒐᖅᓴᐅᑎᓂᕐᒧᑦ. ᕿᑭᖅᑖᓗᒃ 
ᑯᐊᐳᕇᓴᓐ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ, 
ᕿᑭᖅᑕᓂ ᓇᖕᒥᓂᖁᑎᖏᑦ ᑎᒥᖓ, ᐊᒻᒪᓗ ᕿᑭᖅᑖᓗᒻᒥ ᐊᕙᑎᓕᕆᔨᒃᑯᑦ 
ᑕᒪᕐᒥᒃ ᑕᑯᑦᓴᐅᑎᑦᓯᕕᖃᓚᐅᖅᑐᑦ ᖃᐅᔨᔭᐅᕙᓪᓕᐊᑎᑦᓯᓇᓱᐊᖅᑐᑎᒃ 
ᐃᖅᑲᓇᐃᔮᒥᓂᒃ ᐱᔨᑦᓯᕈᑎᒥᓂᓪᓗ.

ᐊᕐᕌᒍᑕᒫᑦ 
ᑐᕌᒐᓕᐅᖅᓯᒪᖃᑦᑕᖅᑐᑦ 
ᖁᕕᐊᓲᑎᖃᕐᓂᕐᒥᒃ 
ᑮᓇᐅᔭᓂᒃ ᐱᕈᖅᓴᐃᓪᓗᑎᒃ 
ᐃᑲᔫᑎᒃᓴᓂᒃ ᕿᑭᖅᑕᓂ 
ᓄᓇᖓᓄᑦ.QC-ᑯᑦ ᐊᖓᔪᖅᑳᖓ ᐊᐅᓚᑦᓯᔨᒻᒪᕆᐅᓪᓗᓂ, ᕼᐊᐅᕆ ᕙᓚᐅᕋᑎ ᐅᖃᓕᒪᔪᖅ 

ᑮᓇᐅᔭᓂᒃ ᓄᐊᑦᓯᓪᓗᑎᒃ ᖁᕕᐊᓱᕝᕕᓯᐅᖅᑎᓪᓗᒋᑦ

ᕿᑭᖅᑕᓂ ᓴᓇᕕᓕᕆᔨᒃᑯᑦ ᒪᑐᐃᖓᑎᑕᖓ ᑕᑯᑦᓴᐅᑎᑦᓯᓂᕐᔪᐊᕐᒥ 
ᐱᔪᒐᕐᓴᐅᑎᓂᕐᒧᑦ

2019-2020 ᐱᔭᑦᓴᖃᕐᓇᑐᒻᒪᕆᐅᓚᐅᖅᑐᖅ ᑲᔪᓯᐊᑦᓯᐊᓇᖅᑐᓂᓗ 
ᐊᕐᕌᒍ QC ᐃᖃᓗᓕᕆᔨᒃᑯᑦ ᐱᓕᕆᕝᕕᐊᓄᑦ. ᐱᓇᓱᐊᒐᕇᓐᓇᖅᑕᕗᑦ 
ᐱᕙᓪᓕᐊᑎᑦᓯᓂᖅ ᓄᓇᐅᑉ ᖃᓂᒋᔮᓂ ᐃᖃᓗᒐᓲᑎᒃᓴᓂᒃ ᕿᑭᖅᑕᓂ 
ᓄᓇᖓᓂ ᐊᒻᒪᓗ ᐃᑲᔪᖃᑦᑕᓂᕐᒥᒃ QC−ᑯᑦ ᓇᖕᒥᓂᖁᑎᓪᓚᑦᑖᖏᓐᓂᒃ 
ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᒃᑯᓐᓂᒃ (QFC).

ᐱᓇᓱᐊᒐᓪᓗᐊᑕᕆᓚᐅᖅᑕᖓ ᓯᕗᒧᐊᒃᐸᓪᓕᐊᑎᑦᓯᓂᖅ ᐊᖏᕈᑕᐅᓯᒪᔪᓂᒃ 
ᑕᓪᓕᒪᓄᑦ−ᐊᕐᕌᒍᓄᑦ ᓄᓇᐅᑉ ᖃᓂᒋᔮᓂ ᐃᖃᓗᓕᕆᔾᔪᑎᒃᓴᓂᒃ 
ᐱᕙᓪᓕᐊᑎᑦᓯᓂᕐᒧᑦ ᐸᕐᓇᐅᑎᓂᒃ. ᐊᒥᓱᒐᓚᓐᓅᓚᐅᖅᑐᒍᑦ ᕿᑭᖅᑕᓂ 
ᓄᓇᓕᖏᓐᓄᑦ ᐋᔩᕋᕈᑎᒃᓴᓂᒃ ᑐᓴᖅᑎᑦᓯᒍᑎᓂᒃ ᐱᕙᓪᓕᐊᓯᒪᔪᓂᒃ 
ᐊᒻᒪᓗ ᐅᖃᐅᓯᒃᓴᖃᕐᕕᒋᒻᒪᖔᒍ ᖃᐅᔨᓴᕐᓂᐅᒍᒫᕐᓂᐊᖅᑐᖅ ᐊᒻᒪᓗ 
ᐱᕙᓪᓕᐊᔾᔪᑎᒃᓴᓄᑦ ᐸᕐᓇᐅᑏᑦ. ᐊᒻᒪᓗ, ᑐᓴᒪᒋᐊᓚᐅᖅᑐᒍᑦ ᐱᕙᓪᓕᐊᔪᓂᒃ 
ᑐᓴᕋᑦᓴᖃᕐᒪᖔᑕ ᐊᑐᓂᑦ ᓄᓇᓖᑦ ᐱᔭᕆᐊᓕᖏᓐᓂᒃ ᐊᒻᒪᓗ 
ᓯᕗᓪᓕᐅᔾᔭᐅᔭᕆᐊᓕᖁᑎᖏᓐᓂ ᐱᕙᓪᓕᐊᑎᑦᓯᓂᖏᓐᓄᑦ ᓄᓇᒥᒍᑦ 
ᐃᖃᓗᓕᕆᓂᕐᒧᑦ.

ᐃᖅᑲᓇᐃᔭᖃᑎᒌᓐᓇᓚᐅᖅᑕᕗᑦ ᑕᕆᐅᓕᕆᔨᒃᑯᑦ ᒥᒧᕆᐅ 
ᐃᓕᓐᓂᐊᕕᔾᔪᐊᖓ ᓴᐃᓐ ᔮᓐ’, ᓅᕕᓐᓛᓐᒥ ᓴᖅᑮᓂᕐᒧᑦ QC-ᑯᑦ 
ᐃᒃᓯᕙᐅᑕᖃᕐᓂᖓᓂᒃ ᕿᑭᖅᑕᓂ ᓄᓇᐅᑉ ᖃᓂᒋᔮᓂ ᐃᖃᓗᓕᕆᓂᕐᒥᒃ 
ᖃᐅᔨᓴᕐᓂᕐᒧᑦ. ᑐᕌᒐᕆᔭᐅᔪᖅ ᐃᒃᓯᕙᐅᑕᖃᖃᑕᐅᓂᖅ ᐱᓕᕆᖃᑎᖃᕐᓂᕐᒧᑦ 
QC−ᑯᓂᒃ ᐊᒻᒪᓗ ᕿᑭᖅᑕᓂ ᓄᓇᓕᖏᓐᓂᒃ ᐋᖅᑭᑦᓱᐃᓗᑎᒃ ᓄᓇᐅᑉ 
ᖃᓂᒋᔮᓂ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐸᕐᓇᐅᑎᓂᒃ ᐊᑐᖅᑕᐅᓗᑎᒃ 
ᓄᓇᓕᓐᓂ ᓯᕗᓪᓕᐅᔾᔭᐅᔭᕆᐊᓕᖁᑎᖏᑦ.

ᐱᓕᕆᕝᕕᒃ ᐱᓇᓱᐊᒐᖃᓚᐅᕐᒥᔪᖅ ᐱᐅᓯᒋᐊᖅᓯᓂᕐᒥᒃ ᐱᔪᒐᕐᓴᐅᑎᑦᑎᒍᑦ 
ᓂᐅᕐᕈᑎᖃᕐᓂᕐᒧᑦ QFC−ᑯᑦ ᑕᕆᐅᕐᒦᖔᖅᑐᓂᒃ ᓂᕿᓂᒃ 
ᓂᐅᕕᐊᑦᓴᕆᖃᑦᑕᖅᑕᖏᓐᓂᒃ, ᐊᖏᓪᓕᒋᐊᕐᓗᒍ ᐱᔪᒐᕐᓴᐅᑎᑦᑎᒍᑦ 
ᓂᐅᕐᕈᑎᖃᖃᑦᑕᓂᑦᑎᓐᓄᑦ ᑐᙵᕕᖓ, ᐊᒻᒪᓗ ᖃᐅᔨᓇᓱᐊᕐᓂᕐᒥᒃ ᓄᑖᓂᒃ 
ᐱᔾᔪᑎᒃᓴᓂᒃ ᐱᔪᒐᖅᓴᐅᑎᓂᓪᓗ ᐊᓯᖏᓐᓂᒃ ᓂᐅᕕᐊᑦᓴᐅᒐᔭᙳᐊᖅᑐᓂᒃ.

2020-2021−ᒥ ᐱᓕᕆᕝᕕᒃ ᓂᕆᐅᒋᔭᓕᒃ ᓵᙵᓂᖅᓴᐅᒐᔭᕐᓂᕐᒥᓂᒃ 
ᐱᓇᓱᐊᒐᕐᒥᓂᒃ ᐱᕙᓪᓕᐊᔾᔪᑎᒃᓴᖏᓐᓂᒃ ᓄᓇᐅᑉ ᖃᓂᒋᔮᓂ 
ᐃᖃᓗᓕᕆᓂᕐᒧᑦ ᕿᑭᖅᑕᓂ ᓄᓇᓕᖏᓐᓂ ᓄᑖᒥᒃ ᖃᐅᓴᕈᑎᒥᒃ 
ᐅᒥᐊᕐᔪᐊᖅᑕᖅᓯᒪᓕᖅᑎᓪᓗᒋᑦ, ᑖᓐᓇ ᖃᐅᔨᓴᕈᑎ ᐅᒥᐊᖅ ᓘᑎ 
ᐸᓪᓗᖅ. ᐱᓕᕆᓂᐊᖅᑐᒍᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᖏᑕ 
ᐊᑐᐊᖅᓯᔾᔪᑎᖏᑎᒍᑦ ᐋᖅᑭᑦᓱᐃᓂᕐᒥᒃ ᑲᔪᓯᑎᑦᓯᓂᕐᒥᓪᓗ ᐸᕐᓇᑕᐅᓯᒪᔪᓂᒃ 
ᐱᓕᕆᐊᓂᒃ ᐊᑦᑕᓇᐅᖅᓯᒪᓂᒃᑯᑦ ᖃᓄᐃᓐᓇᖏᑦᑐᑯᓪᓗ ᐋᖅᑭᑦᓯᒪᓗᑕ, 
ᓯᕗᓪᓕᐅᔾᔭᐅᔭᕆᐊᓖᑦ ᐋᖅᑭᓱᕐᓗᒋᑦ ᐊᑦᑕᓇᐃᖅᓯᒪᒍᑎᒃᓴᑦ ᓄᓇᕗᑦ 
ᓄᓇᓕᖏᑦ ᓯᐊᒻᒪᖁᓇᒍ ᓄᕙᔾᔪᐊᕐᓇᖅ−19.

ᐸᕐᓇᓯᒪᒻᒥᔪᒍᑦ ᖃᐅᔨᓴᕐᓂᕐᒥᒃ ᐊᐅᐸᖅᑐᓂᒃ ᐃᖃᓗᓐᓂᒃ ᐱᑕᖃᕐᒪᖔᖅ  
ᐊᓐᓂᖅᓲᑎᑦᓴᕈᕐᓂᐅᒻᒪᖔᑕ ᓄᓇᕗᒻᒧᑦ ᐊᑦᑐᐊᔪᓂ ᐃᑭᕐᒥ. ᓱᓕᒃᑲᓐᓂᖅ, 
ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᑕᕐᓂᖅ, ᐃᖢᐊᖅᓴᐅᑎᓕᕆᔨᒃᑯᑦ 
ᑲᑐᔾᔨᖃᑎᒌᑦ ᑐᕌᓐᑐᒦᑦᑐᑦ, ᖃᐅᔨᓴᕐᓗᑕ ᐊᔾᔨᐅᖏᑦᑐᓂᒃ ᐃᑲᔫᓯᐊᑦᓴᓂᒃ 
ᐅᖅᓱᐃᑦ ᑎᒥᒧᑦ ᐃᑲᔫᑎᓖᑦ Omega-3 ᓇᑦᓰᑦ ᐅᖅᓱᖏᓐᓂ. ᓄᑕᕐᑎᖅ 
ᖃᐅᔨᓴᕐᓂᐊᖅᑐᑦ ᓇᑦᓰᑦ ᐅᖅᓱᖏᓐᓂᒃ ᐅᖅᓱᐃᑦ ᑎᒥᒧᑦ ᐃᑲᔫᑎᖃᕈᓐᓇᖅᑐᑦ 
ᐃᖢᐊᖅᓴᐅᑎᒃᓴᐅᒻᒪᖔᑕ ᐊᐅᒃᑯᑦ ᓱᑲᖃᓗᐊᖅᑐᓄᑦ ᐃᑉᐱᓐᓂᐊᒍᑎᖏᓐᓄᑦ, 
ᐃᑉᐱᓐᓂᐊᒍᑎᓄᑦ ᓱᕋᖃᑦᑕᓲᓄᑦ ᐊᐅᒃᑯᑦ ᓱᑲᖃᓗᐊᖅᑐᓄᑦ. ᓂᕆᐅᑦᑐᒍᑦ 
ᑖᒃᑯᐊ ᐱᓕᕆᐊᑦ ᐊᒻᒪᓗ ᐱᔾᔪᑎᒃᓴᐅᔪᓐᓇᖅᑐᑦ ᓴᖅᑮᓂᐊᕆᐊᖏᑦ ᕿᑭᖅᑕᓂ 
ᓄᓇᓕᖏᓐᓄᑦ ᐊᒻᒪᓗ ᑯᐊᐳᕇᓴᑦᑎᓐᓄᑦ.

| ᐃᖃᓗᓕᕆᔨᒃᑯᑦ ᐱᓕᕆᕝᕕᐊᑕ ᐊᐅᓚᓂᖓᓄᑦ ᐅᓂᒃᑳᖅ

ᐃᖃᓗᓕᕆᔨᒃᑯᑦ ᐱᓕᕆᒡᕕᖓ QC−ᑯᓐᓂ ᐊᐅᓚᑦᓯᖃᑦᑕᖅᑐᑦ 
ᐃᖃᓗᓕᕆᓂᕐᒨᖓᔪᓕᒫᓂᒃ ᑕᕆᐅᓕᕆᓂᕐᒧᓪᓗ ᐊᑦᑐᐊᔪᓂᒃ ᐊᐅᓚᑕᐅᔪᓂᒃ  QC-
ᑯᓐᓄᑦ ᑲᒻᐸᓂᖁᑎᖏᓐᓄᓪᓗ. 
ᐱᓕᕆᕝᕕᒃ ᐊᐅᓚᑦᓯᔪᖅ ᑐᓂᐅᖅᑲᐃᖃᑦᑕᖅᓱᓂᓗ QC-ᑯᑦ ᐃᖃᓗᒐᓲᑎᑦᓴᖏᓐᓂᒃ ᑰᑕᓂᒃ ᐊᒻᒪᓗ QC-
ᑯᓅᖅᑕᐅᔪᓂᒃ ᐅᓈᖅ ᑰᑕᖏᓐᓂᒃ, ᐊᒻᒪᓗ ᐃᖃᓗᒐᓱᓐᓂᕐᒧᑦ ᑐᓂᔭᐅᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑎᒍᑦ ᐊᑐᐃᓐᓇᖃᕐᓂᕐᒧᑦ ᑐᓂᐅᖅᑲᐃᓂᕐᒧᓪᓗ ᐊᐅᓚᑕᐅᔪᓂᒃ.

QC-ᑯᑦ ᐃᖃᓗᓕᕆᓂᕐᒧᑦ ᐱᓕᕆᕝᕕᖓ ᑐᓂᓯᒪᑦᓯᐊᖅᑐᖅ ᐃᑲᔪᕐᓂᕐᒧᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᐱᓕᕆᕝᕕᓐᓂᒃ. ᐱᓕᕆᕝᕕᖓ ᑭᒡᒐᖅᑐᐃᔪᖅ QC-ᑯᓐᓂᒃ ᐊᔾᔨᒌᙱᑦᑐᓄᑦ ᐃᖃᓗᒐᓱᖃᑦᑕᓂᕐᒧᑦ ᐊᒃᑐᐊᔪᓂᒃ 
ᑲᑎᒪᔨᓄᑦ, ᑎᒥᐅᔪᓄᑦ, ᐊᒻᒪᓗ ᑲᑐᔾᔨᖃᑎᒌᓄᑦ ᐊᒻᒪᓗ ᐊᔭᐅᖅᑐᖃᑦᑕᖅᑐᑎᒃ ᓈᖕᒪᑦᒋᐊᖅᓯᒪᔪᒥᒃ 
ᓇᓕᒧᒌᑦᑐᒥᓪᓗ ᑐᓂᐅᖅᑲᐃᖃᑦᑕᓂᕐᒥᒃ ᐊᒻᒪᓗ ᐅᑎᕐᕕᐅᑎᑦᓯᖃᑦᑕᓂᕐᒥᓪᓗ ᑰᑖᓂᒃ ᓄᓇᕗᒻᒧᑦ ᐊᒃᑐᐊᔪᓂᒃ 
ᐃᒪᖏᓐᓂᒃ.

ᑭᙵᕐᓂ ᓄᓇᓕᓐᓄᑦ ᐳᓚᕋᖅᑎᓪᓗᒋᑦ

2019-2020 ᐅᔾᔨᕐᓇᓗᐊᕐᓂᖏᑦ

ᓄᓇᐅᑉ ᖃᓂᒋᔮᓂ ᖃᐅᔨᓴᕐᓂᖅ ᐅᒥᐊᕐᔪᐊᒃᑯᑦ 

ᕕᑉᕗᐊᓕ 2019−ᒥ, QC ᑐᓂᓯᓚᐅᖅᑐᑦ ᑳᓐᑕ ᒪᕇᓐᑯᓐᓄᑦ ᑳᓐᑐᓛᒥᒃ 
ᓴᓇᖁᓪᓗᒋᑦ $2.5−ᒥᓕᔭᕌᖅᑐᒥᒃ ᑭᓱᑐᐃᓐᓇᕐᓂᒃ−ᖃᐅᔨᓴᕈᑎᒥᒃ 
ᐅᒥᐊᕐᔪᐊᒥᒃ. ᓴᓇᔭᐅᒋᐊᓯᓚᐅᖅᑐᖅ ᐅᒥᐊᕐᔪᐊᖅ ᔫᓂ 2019-ᒥ 
ᐊᒻᒪᓗ 90%-ᖓ ᐱᐊᓂᒃᑕᐅᓯᒪᓕᖅᑐᓂ ᒫᑦᓯ 2020. QC ᑲᑎᒪᔨᖏᑦ 
ᐊᖏᖅᑐᐃᓐᓇᐅᓚᐅᖅᑐᑦ ᐊᑦᓯᖅᑕᐅᖁᓪᓗᒍ ᑖᓐᓇ ᖃᐅᔨᓴᕈᑎ ᐅᒥᐊᖅ 
ᓘᑎ ᐸᓪᓗᖅ ᐃᖅᑲᐅᒪᔾᔪᑎᒃᓴᐅᓗᓂ ᐃᓚᒋᔭᐅᓚᐅᖅᑐᒥᒃ QC−ᑯᑦ 
ᑲᑎᒪᔨᖏᓐᓄᑦ ᐱᓐᓇᕆᔭᐅᓂᖅᐸᐅᓚᐅᖅᑐᒥᒃ ᐃᓅᒍᓐᓇᐃᓚᐅᖅᑐᒥᒃ 
ᔪᓚᐃᖑᓚᐅᖅᑐᖅ. ᓘᑎ ᑐᓂᓯᒪᑦᓯᐊᓚᐅᖅᑐᖅ ᐱᕙᓪᓕᐊᑎᑕᐅᖁᓪᓗᒍ 
ᓄᓇᕗᒻᒥ ᐃᖃᓗᓕᕆᓂᖅ ᐊᒃᑐᐊᔪᓄᑦ ᐃᒪᖏᓐᓄᑦ ᐊᒻᒪᓗ ᐅᐱᒍᓱᑦᑐᒍᑦ 
ᒫᓐᓇ ᑲᔪᓯᑎᒍᓐᓇᓕᕋᑦᑎᒍ ᑕᑯᓐᓇᒐᕆᓚᐅᖅᑕᖓ ᐃᖅᑲᓇᐃᔭᖃᑎᖃᕐᓂᕐᒥᒃ 
ᑐᕋᐃᓐᓇᖅᑐᒥᒃ ᕿᑭᖅᑕᓂ ᓄᓇᓕᖏᓐᓂᒃ ᐊᐅᓚᑦᓯᓂᕐᒥᒃ ᑐᙵᕕᐅᓗᑎᒃ 
ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕐᓂᒧᓪᓗ ᓄᓇᐅᑉ ᖃᓂᒋᔭᖏᓐᓂ ᐱᓕᕆᔪᓄᑦ. 

ᑖᓐᓇ ᐅᒥᐊᕐᔪᖅ ᐃᓕᓯᕕᐅᓯᒪᔪᖅ ᐅᓪᓗᒥᓯᐅᑕᐅᓂᖅᐹᓂᒃ ᐊᑐᕋᑦᓴᓂᒃ 
ᐃᓱᕐᕆᐅᑎᓂᒃ ᐊᐅᓚᑦᓯᓂᕐᒧᑦ ᑕᕆᐅᕐᒥ ᖃᐅᔨᓴᕐᓂᕐᒧᑦ. ᐊᑐᖅᑕᐅᓂᐊᕐᒥᔪᖅ 
ᑐᙵᕕᒋᔭᐅᓗᓂ ᐃᓕᓐᓂᐊᑎᑦᓯᓂᕐᒧᑦ ᓄᓇᓖᑦ ᐃᓄᖏᓐᓂᒃ ᓄᓇᐅᑉ 
ᖃᓂᒋᔮᓂ ᑕᕆᐅᕐᒥᒃ ᖃᐅᔨᓴᕐᓂᕐᒧᑦ, ᑐᕌᒐᑦᓴᖃᕐᓗᓂ ᓄᓇᕗᒻᒥᐅᑦ 
ᓯᕗᓕᖁᓪᓗᒋᑦ ᐊᐅᓚᑦᓯᔪᒫᕐᓂᐊᕐᓗᑎᓪᓗ ᓯᕗᓂᑦᑎᓐᓂ ᖃᐅᔨᓴᕐᓂᕐᒧᑦ 
ᐊᐅᓚᑕᐅᔪᓂᒃ. 

ᓂᐅᕕᐊᑦᓴᓂᒃ ᐱᔪᒐᖅᓴᐅᑎᖃᕐᓂᖅ 

2019-2020−ᓕᒫᒥ QC ᐱᔪᒐᖅᓴᐅᑎᖃᑦᑕᓚᐅᖅᐳᖅ ᓄᓇᕗᒻᒥ 
ᐃᖃᓗᓕᕆᔨᓂᒃ ᐊᒻᒪᓗ QFC−ᑯᑦ ᑕᕆᐅᕐᒥᐅᑕᓂᒃ ᓂᕿᓂᒃ 
ᓂᐅᕕᐊᑦᓴᖃᕐᓂᕐᒥᒃ ᑲᓇᑕᓕᒫᒧᑦ ᓄᓇᕐᔪᐊᓕᒫᒧᓪᓗ ᐊᔾᔨᒌᙱᑦᑐᓂ 
ᑕᑯᑦᓴᐅᑎᑦᓯᓂᐅᔪᓂᒃ ᐊᒻᒪᓗ ᑕᑯᑦᓴᐅᑎᑦᓯᓂᕐᔪᐊᓂ ᐱᔪᒐᖅᓴᐅᑎᓂᕐᒧᑦ. 
ᐊᐃᔭᓕᐊᓚᐅᖅᑐᒍᑦ ᑕᑯᑦᓴᐅᑎᑦᓯᓂᖓᓅᖅᑐᑕ ᓴᐃᓇᒥ ᑕᕆᐅᕐᒥᐅᑕᓂᒃ 
ᓂᕿᓂᒃ, ᒥᐊᓕᒐᑦ ᓄᓇᖓᓄᑦ USA ᕚᔅᑕᓐᒥ ᑕᕆᐅᕐᒥᐅᑕᓂᒃ 
ᓂᕿᓂᒃ ᑕᑯᑦᓴᐅᑎᑦᓯᓂᖓᓄᑦ, ᐊᒻᒪᓗ ᖃᓪᓗᓈᕐᔪᐊᓄᑦ ᔫᕈᑉᒧᑦ 
ᑕᑯᑦᓴᐅᑎᑦᓯᓂᕐᒧᑦ ᔫᕈᑉᒥᐅᑦ ᑕᕆᐅᕐᒥᐅᑕᓂᒃ ᓂᕿᓂᒃ ᑕᑯᑦᓴᐅᑎᑦᓯᓂᖓᓄᑦ. 
ᑲᑎᓯᖃᑦᑕᓚᐅᖅᑐᒍᑦ ᐅᓄᖅᑐᓂᒃ ᓂᐅᕕᐊᑦᓴᖃᖃᑦᑕᖅᑐᓂᒃ 
ᓂᐅᕕᖃᑦᑕᖅᑐᓂᓪᓗ ᑭᖑᑉᐸᖁᑎᑦᑎᓐᓂᒃ ᖃᓕᕋᓕᓐᓂᓪᓗ ᓂᐅᕕᐊᑦᓴᑎᓐᓂᒃ 
ᓇᓗᓇᐃᕈᑎᒋᓪᓗᑎᒍ ᐃᓂᒋᔭᑦᑎᓐᓂᒃ ᓄᓇᕐᔪᐊᒥ ᐱᔪᒐᕐᓴᐅᑎᓂᕐᓄᑦ.

ᐱᓇᓱᐊᖃᑎᒋᔭᑦᑎᒍᑦ ᓯᕇᓇ 
ᑕᕆᐅᕐᒥᐅᑕᓂᒃ ᓂᕿᓕᕆᔩᑦ, 
ᓄᓇᕐᔪᐊᓕᒫᒥ ᑕᕆᐅᕐᒥᐅᑕᓂᒃ ᓂᕿᓂᒃ 
ᐱᔪᒐᖅᓴᐃᔩᑦ ᑲᒻᐸᓂ, QC−ᑯᑦ ᑎᒍᓯᓯᒪᕗᑦ 
ᓄᓇᕐᔪᐊᓕᒫᒥ ᖃᐅᔨᒪᔮᖑᓂᖏᓐᓂᒃ 
ᖃᐅᔨᒪᔮᖑᔾᔪᑎᖃᖅᑐᑎᒃ ᑕᕆᐅᕐᒥᐅᑕᓂᒃ 
ᓂᕿᓂᒃ ᓂᐅᕕᐊᑦᓴᖃᖅᑎᐅᒋᐊᖏᑦ 
ᓴᖅᑭᔮᖅᑎᑦᓯᓪᓗᑎᒃ ᐱᐅᔪᕐᔪᐊᖑᓂᖏᓐᓂᒃ 
ᓄᑖᒥᓂᐅᖃᑦᑕᕐᓂᖏᓐᓂᓪᓗ.

QC-ᑯᑦ ᐃᖃᓗᓕᕆᔨᖏᑦ ᐋᖅᑭᒋᐊᕆᒃᑲᓐᓂᓚᐅᕐᒥᔪᑦ 13kg ᖃᓕᕋᓕᓐᓄᑦ 
ᐊᒻᒪᓗ 5kg ᑭᖑᑉᐸᓐᓄᑦ ᐴᖏᓐᓂᒃ. ᓄᑖᖅ ᐴᑦᓴᓕᐊᖑᓯᒪᔪᖅ 
ᓇᓗᓇᐃᕆᐊᒃᑲᓐᓂᕈᑦ ᐊᒃᑐᖅᑕᐅᓂᕐᓗᑦᓯᒪᙱᑦᑐᒥᒃ ᐊᕙᑖᒍᑦ 
ᐅᑭᐅᖅᑕᖅᑐᒦᖔᕆᐊᖏᑦ ᑭᖑᑉᐸᒃᑕᐅᖃᑦᑕᖅᑐᑦ ᖃᓕᕋᓕᑦᑕᐅᖃᑦᑕᑐᓪᓗ. 
ᐋᖅᑭᑦᓱᐃᓚᐅᕐᒥᔪᒍᑦ ᓇᓗᓇᐃᖅᑐᐃᕕᐅᓯᒪᔪᒥᒃ ᐸᐃᑉᐹᒥᒃ ᑭᖑᑉᐸᐃᑦ 
ᖃᓕᕋᓖᓪᓗ ᑕᕆᐅᕐᒥᐅᑕᐃᑦ ᓂᖀᑦ ᓂᐅᕕᐊᑦᓴᕆᖃᑦᑕᖅᑕᕗᑦ 
ᐱᔪᒐᖅᓴᐅᑎᒋᐊᒃᑲᓐᓂᕈᑎᒃᓴᒥᒃ ᓂᐅᕕᐊᑦᓴᖁᑎᑦᑎᓐᓂᒃ.

QC−ᑯᑦ ᐅᒥᐊᕐᔪᐊᖁᑎᖓ ᖃᐅᔨᓴᕈᑎ, ᖃᐅᔨᓴᕈᑎ ᐅᒥᐊᖅ ᓘᑎ ᐸᓪᓗᖅ

ᓄᓇᓕᓐᓂᒃ ᐃᑲᔪᖅᓱᕐᓂᖅ

ᐅᑭᐊᑦᓵᖓᓂ 2019, QC-ᑯᓃᖔᖅᑐᑦ ᓄᓇᓕᓐᓄᑦ ᐳᓚᕋᒋᐊᓯᓚᐅᖅᑐᑦ 
ᓯᑕᒪᓄᑦ ᓄᓇᓕᓐᓄ ᐃᓚᒋᔭᐅᔪᓄᑦ ᕿᑭᖅᑕᓂ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓄᑦ (QFA). QC-ᑯᓃᖔᖅᑐᑦ ᑭᙵᓕᐊᓚᐅᖅᑐᑦ, 
ᐃᒡᓗᓕᒃ, ᐊᒻᒪᓗ ᓴᓂᕋᔭᒻᒧᑦ ᐅᖃᖃᑎᖃᕆᐊᖅᑐᖅᓱᑎᒃ ᖃᐅᔨᓴᕐᓂᕐᒧᑦ 
ᐱᓕᕆᐊᒃᓴᒥᒃ ᐊᒻᒪᓗ ᐊᐅᓚᓂᕆᔭᐅᓂᐊᖅᑐᓂᒃ. ᐅᒡᒍᕐᓇᕋᓗᐊᖅᐳᖅ, ᓯᓚᒧᑦ, 
ᓴᓂᑭᓗᐊᕋᓱᐊᕐᓂᕆᓚᐅᖅᑕᕗᑦ ᓄᖅᑲᖅᑎᑕᐅᓚᐅᕐᒪᑦ. ᑐᓴᖅᑎᑕᐅᓚᐅᖅᑐᒍᑦ 
ᑭᐅᒍᑎᖏᓐᓂᒃ ᐸᕐᓇᑕᐅᓯᒪᔪᒧᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐱᕙᓪᓕᐊᓂᖓᓂᒃ 
ᑐᓴᖅᑎᑕᐅᓪᓗᑕ ᓄᓇᓖᑦ ᐱᔭᕆᐊᓕᖏᓐᓂᒃ ᓯᕗᓪᓕᐅᔾᔭᐅᔪᖁᑎᖏᓐᓂᓪᓗ. 
ᑖᓐᓇ ᑐᓴᖅᑎᑕᐅᒍᑎᒋᓚᐅᖅᑕᕗᑦ ᐃᓚᓕᐅᔾᔭᐅᓂᐊᖅᑐᖅ ᖃᐅᔨᓴᕐᓂᕐᒧᑦ 
ᐱᓕᕆᐊᒧᑦ ᐱᒋᐊᕈᒫᕐᓂᐊᖅᑐᒧᑦ 2021 ᐃᒪᐅᓕᖅᑲᑦ.

ᓄᓇᓕᓐᓃᑎᓪᓗᒋᑦ, QC−ᑯᑦ ᑮᓇᐅᔭᑎᒍᑦ ᐃᑲᔪᓚᐅᖅᑐᑦ $25,000−
ᓂᒃ ᑐᓂᓯᓪᓗᑎᒃ ᐊᑐᓂᑦ ᓯᑕᒪᓄᑦ QFA ᐃᓚᒋᔭᐅᔪᓄᑦ ᓄᓇᓕᓐᓂ 
ᐊᖑᓇᓱᑦᑐᓕᕆᔨᖏᓐᓄᑦ ᑲᑐᔾᔨᖃᑎᒌᓄᑦ.

ᐃᖃᓗᓕᕆᔨᒃᑯᑦ ᐱᓕᕆᕝᕕᖓ ᑮᓇᐅᔭᑎᒎᙱᑦᑐᖅ ᐃᑲᔪᓚᐅᕐᒥᔪᖅ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᖅᑐᒋᑦ QBDC-ᑯᑦ ᐱᓕᕆᓂᖓᓄᑦ ᓯᕗᒧᐊᒃᑎᑦᓯᓂᕐᒧᑦ 
ᐊᒥᓱᒐᓚᓐᓂᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐱᓇᓱᐊᒐᖏᓐᓄᑦ 
ᕿᑭᖅᑕᓂ ᓄᓇᖓᓂ. ᐱᓇᓱᐊᒐᑦᓴᕆᔭᐅᖃᑕᐅᓚᐅᖅᑐᑦ ᐸᕐᓇᐅᓯᐅᕐᓂᖅ 
ᐃᑎᔪᒥ−ᑐᓚᑦᑕᕐᕕᓕᐅᕐᓂᕐᒧᑦ ᕿᑭᖅᑕᕐᔪᐊᒥ, ᐸᕐᓇᑕᐅᓵᓕᓂᖓ 
ᐊᒻᒪᓗ ᐃᑲᔫᑎ ᓄᓇᓕᓐᓄᑦ ᑕᕆᐅᒃᑯᑦ ᐃᓱᕐᕆᐅᑎᓕᕆᔪᓄᑦ, ᓴᓗᒪᔪᒥᒃ 
ᐊᐅᓚᔪᓐᓇᐅᑎᓕᕆᔪᓄᑦ ᐊᕕᑦᑐᖅᓯᒪᓂᕆᔭᑦᑎᓐᓂ, ᐊᒻᒪᓗ ᖃᐅᔨᓴᕐᓂᖅ 
ᓇᖕᒥᓂᖅ−ᐊᐅᓚᒍᓐᓇᖅᑐᒥᒃ ᓄᒃᑕᖅᑕᐅᒍᓐᓇᖅᑐᒥᒃ ᓂᕿᓕᕆᕕᖕᓂᒃ 
ᓄᓇᓕᓐᓅᖃᖅᑕᐅᔪᑦᓴᒫᓂᒃ.

ᐱᓕᕆᕝᕕᒃ ᐃᑲᔪᖅᓱᐃᖏᓐᓇᓚᐅᖅᑐᖅ SmartICE ᐱᓕᕆᐊᒥᒃ, 
ᐱᕚᓪᓕᖅᓯᒪᒍᑕᐅᔪᒥᒃ ᑐᓴᐅᒪᔾᔪᑎᓄᑦ ᓯᑯ ᖃᓄᐃᓕᕐᓂᖏᓐᓂᒃ. 
ᐃᑲᔪᓚᐅᖅᑐᒍᑦ ᐱᓕᕆᐊᒧᑦ ᐊᖏᓪᓕᒋᐊᖅᑎᑦᓯᓂᕐᒧᑦ ᖃᐅᔨᓴᕐᓂᕐᒧᑦ 
ᐊᐅᓚᑕᐅᔪᓂᒃ ᐃᓚᔭᐅᓪᓗᑎᒃ ᕿᑭᖅᑕᓂ ᓄᓇᓕᖏᑦ. 

ᓂᕆᐅᒋᔭᖃᑦᓯᐊᖅᑐᒍᑦ ᐃᖃᓗᓕᕆᓂᖅ ᐱᕙᓪᓕᐊᖏᓐᓇᕐᓂᐊᕐᓂᖓᓂᒃ 
ᓄᓇᕗᒻᒥ ᐊᒻᒪᓗ ᐅᐱᒍᓱᑦᑐᒍᑦ ᐊᑐᕆᐊᑦᓴᖅ ᖄᖏᕐᓂᑯᓕᐅᕈᑎᓂᒃ 
ᐃᖃᓗᓕᕆᓂᕐᒧᑦ ᐊᐅᓚᑕᑦᑎᓐᓂᒃ ᐱᕕᓕᒫᖓᒍᑦ ᐃᑲᔫᑎᒃᓴᐅᔪᓐᓇᖅᑐᓂᒃ 
ᓄᓇᕗᒻᒥᐅᓄᑦ.

ᓴᓂᕋᔭᒻᒥ ᓄᓇᓕᓐᓄᑦ ᐳᓚᕋᖅᑎᓪᓗᒋᑦ

ᐃᒡᓗᓕᒻᒥ ᓄᓇᓕᓐᓄᑦ ᐳᓚᕋᖅᑎᓪᓗᒋᑦ

2019-2020 ᓯᕗᓪᓕᖅᐸᐅᓚᐅᖅᑐᖅ ᐊᕐᕋᒍᓕᒫᓪᓚᑦᑖᖅ QFC−ᑯᑦ 
ᐊᐅᓚᓂᖏᓐᓄᑦ ᓇᖕᒥᓂᖁᑎᓪᓚᑦᑖᖑᓪᓗᑎᒃ QC−ᑯᓐᓄᑦ. ᐃᓚᖏᓐᓂᒃ 
ᓱᓕ ᓱᖏᐅᑎᓇᓱᐊᕆᐊᓕᐅᒐᓗᐊᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᒋᔭᐅᓗᑎᒃ 
ᐊᐅᓚᑦᓯᔨᓄᑦ ᑲᑐᔾᔨᖃᑎᒌᓄᓪᓗ ᐋᖅᑭᒋᐊᕈᑎᑦ ᑭᓯᐊᓂᓕ ᓱᕐᕋᓚᐅᙱᑦᑐᖅ 
ᐱᓇᓱᐊᒐᕗᑦ ᖃᓄᐃᙱᓯᐊᕐᓂᖓᓄᑦ ᐊᑦᑕᓇᐃᖅᓯᒪᓂᖓᓄᓪᓗ ᓴᐳᑎ, 
ᐱᕕᓕᒫᖓᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᖅ, ᐊᒻᒪᓗ ᐊᖏᓪᓕᒋᐊᖅᓯᓂᖅ 
ᓴᐳᑎ ᐊᓐᓂᖅᓱᖃᑦᑕᕐᓂᖓᓂᒃ ᓂᐅᕕᐊᑦᓴᓕᐅᕈᓐᓇᕐᓂᖓᓂᓪᓗ.

ᐃᖅᑲᓇᐃᔭᖃᑎᒌᓐᓇᓚᐅᖅᑕᕗᑦ ᓄᓇᕗᑦ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ ᐊᒻᒪᓗ ᑕᒪᕐᒥᒃ ᐃᓄᐃᑦ 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑐᑦ ᓴᐳᑎᒥ ᐃᓕᓐᓂᐊᕌᓂᑦᓯᒪᔪᐃᓐᓇᐃᑦ 
ᐱᓕᒻᒪᒃᓴᐅᑕᐅᕙᑦᑐᒥᒃ. ᑲᔪᓯᑎᓚᐅᕐᒥᔭᕗᑦ ᐅᓄᖅᓯᒋᐊᖅᑎᑦᓯᓂᖅ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᑎᓐᓂᒃ ᓈᓴᖅᑕᐅᓯᒪᓂᖏᑎᒍᑦ 2018−
ᒥᓂᓴᕐᓂᒃ. ᐅᐱᒍᓱᑦᑎᐊᖅᑐᒍᑦ QFC−ᑯᓐᓂ ᐃᓄᐃᑦ ᐃᖅᑲᓇᐃᔭᖅᑐᑦ 
ᖁᑦᓯᓂᖅᐸᐅᓂᖏᓐᓂᒃ ᓄᓇᕗᒻᒥ ᐃᑭᕐᒥ ᐃᖃᓗᓕᕆᔨᐅᔪᓂ.

ᓴᐳᑎ ᑎᑭᓚᐅᖅᓯᒪᙱᑕᒥᓂᒃ ᐊᕐᕌᒍᖃᓚᐅᖅᑐᖅ ᐊᓐᓂᓱᕐᓂᕐᒧᑦ. 
ᐊᐅᓪᓚᖃᑦᑕᖅᓯᒪᓂᓕᒫᖏᑦ ᑲᔪᓯᐊᑦᓯᐊᖅᑐᐃᓐᓇᐅᓚᐅᖅᑐᑦ ᐊᒻᒪᓗ 
ᐅᓄᖅᓯᒋᐊᒻᒪᕆᒍᑕᐅᒍᓐᓇᖅᑐᑎᒃ ᑲᔪᓯᐊᓂᖏᓐᓂᒃ ᐊᐅᓚᓂᖏᓐᓄᓪᓗ 
ᐊᐅᓚᔾᔪᑎᖏᑎᒍᑦ. ᐃᓘᓐᓈᒍᑦ, 7,993 ᑕᓐ ᑕᕆᐅᕐᒥᐅᑕᐃᑦ ᓂᖀᑦ 
ᐊᓐᓂᖅᓲᑕᐅᓚᐅᖅᑐᑦ ᐃᓚᒋᔭᐅᓪᓗᑎᒃ 2,579 ᑕᓐ ᖃᓕᕋᓖᑦ ᐊᒻᒪᓗ 5,414 
ᑕᓐ ᑭᖑᒃᐸᐃᑦ.

ᓄᕙᔾᔪᐊᕐᓇᖅ−19 ᐱᔾᔪᑕᐅᓪᓗᓂ ᐊᐅᓪᓚᖃᑦᑕᓂᕐᒧᑦ ᐃᓂᖅᑎᕆᔾᔪᑏᑦ 
ᑲᔪᓯᑎᑕᐅᒻᒪᑕ ᑲᓇᑕᓕᒫᒥ ᒫᑦᓯ ᕿᑎᐸᓗᐊᓂ, ᐅᒥᐊᕐᔪᐊᒥᐅᑕᑦ ᓴᐳᑎᒥ 
ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᓯᕗᓪᓕᕐᒥ ᒪᕐᕉᓐᓂ ᐊᓐᓂᖅᓱᕋᓱᐊᕐᓃᓐᓂ 
ᐊᐅᓪᓚᖅᓯᒪᓕᕇᓚᐅᖅᑐᑦ. ᖃᓄᐃᙱᓯᐊᕐᓂᖏᑦ ᐊᑦᑕᓇᐃᖅᓯᒪᓂᖏᓪᓗ 
ᐅᒥᐊᕐᔪᐊᒦᑦᑐᑦ ᐊᖏᓂᖅᐸᐅᖏᓐᓇᓚᐅᖅᑐᑦ ᐊᒻᒪᓗ ᐃᓗᓯᖏᑦ 
ᖃᓄᐃᙱᒃᑲᓗᐊᕐᒪᖔᑕ ᖃᐅᔨᓴᖅᑕᐅᓕᓚᐅᖅᑐᑦ ᐅᒥᐊᕐᔪᐊᕐᒥ 
ᐃᓚᐅᔪᓕᒫᑦ. ᒪᓕᒐᑦᓴᓕᐅᖅᑕᐅᓯᒪᓕᖅᑐᓂ ᓱᖅᑯᐃᒪᔾᔪᑎᒃᓴᒥᒃ 
ᓴᐳᑎ ᐅᑎᕐᐸᑦ ᑐᓚᑦᑕᕕᒻᒧᑦ ᓂᐅᕋᐃᔭᖅᑐᓪᓗᓂ ᐊᓐᓂᖅᓲᑎᒥᓂᒃ, 
ᐅᒥᐊᕐᔪᐊᕐᒥᐅᑕᑦ ᓂᐅᒋᐊᖃᖅᑎᑕᐅᒐᑎᒃ ᐊᐅᓪᓚᕆᐊᙱᓐᓂᖏᓐᓂ 
ᐊᐃᑉᐹᓂ ᐊᓐᓂᖅᓱᕋᓱᐊᕐᓂᕐᒧᑦ ᐊᐅᓪᓚᖅᓯᒪᓂᕆᓂᐊᖅᑕᒥᓂᒃ.
ᐋᖅᑭᓱᖅᑕᐅᓚᐅᕐᒥᔪᖅ ᑖᒃᑯᐊ ᐅᒥᐊᕐᔪᐊᒥ ᐃᖅᑲᓇᐃᔭᖅᑏᑦ 14-ᓂᒃ 
ᐅᓪᓗᓂ ᐃᓄᑐᐊᒃᑯᕕᒻᒦᑎᑕᐅᖅᑳᖃᑦᑕᖁᓪᓗᒋᑦ ᓇᓗᓇᐃᖅᑕᐅᓯᒪᔪᒥ 
ᐃᓄᑐᐊᒃᑯᕕᒻᒦᕝᕕᐅᕙᑦᑐᒥ ᐅᑎᙱᓐᓂᖏᓐᓂ ᓄᓇᕗᒻᒧᑦ. 

QFC ᓄᕙᔾᔪᐊᕐᓇᖅ-19 ᒪᓕᒐᑦᓴᓕᐊᖑᓯᒪᔪᑦ ᑲᔪᓯᑎᑕᐅᓚᐅᖅᑐᑦ ᐅᑯᐊ:

•	 ᒫᑦᓯ 16: ᑲᔪᓯᑎᑕᐅᓂᖓ ᐱᓕᕆᕝᕕᒃᑯᑦ ᓄᕙᔾᔪᐊᕐᓇᖅ−19 
ᐱᔾᔪᑕᐅᓪᓗᓂ ᒪᓕᒐᑦᓴᓕᐊᖑᓯᒪᔪᖅ ᐊᒻᒪᓗ ᐱᔨᑦᓯᕈᑎᓄᑦ ᑳᓐᑐᓛᒃ 
ᐊᖏᕈᑕᐅᓂᖓ

•	 ᒫᑦᓯ 20: ᑲᔪᓯᑎᑕᐅᓂᖓ ᓴᐳᑎ ᓄᕙᔾᔪᐊᕐᓇᖅ-19 
ᖁᐊᖅᓵᓇᖅᑐᒃᑰᓂᕐᒧᑦ ᐸᕐᓇᐅᑦ

QFC-ᑯᑦ ᐱᓕᕆᖃᑎᖃᕐᒥᔪᑦ ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᓂᒃ 
(NFA) ᐋᖅᑭᓱᐃᓪᓗᑎᒃ ᑲᔪᓯᑎᑦᓯᓪᓗᑎᓪᓗ NFA ᐃᑯᓪᓚᐅᒥᑎᑦᓯᒍᑎᒃᓴᒧᑦ 
ᐸᕐᓇᐅᑎᖏᓐᓂᒃ ᓄᓇᕗᒻᒥ ᐃᑭᕐᒥ ᐃᖃᓗᓕᕆᓂᕐᒧᑦ ᐅᒥᐊᕐᔪᐊᓕᒫᓄᑦ 
ᐊᒃᑐᐊᔪᓄᑦ ᐊᑐᖅᑕᐅᖃᑦᑕᓲᓂᒃ ᐅᒥᐊᕐᔪᐊᒦᑦᑐᓄᑦ ᒪᓕᒐᑦᓴᓂᒃ 
ᓴᖅᑭᐅᒪᓂᖓᓂ ᓄᕙᔾᔪᐊᕐᓇᖅ-19.

ᑕᒪᓐᓇᐅᒐᓗᐊᖅᑎᓪᓗᒍ ᓄᓇᕐᔪᐊᒥ ᖃᓂᒪᓐᓇᖅ ᐊᒃᑐᐃᓯᒪᔪᖅ ᓄᓇᕐᔪᐊᒥ 
ᑕᕆᐅᕐᒥᐅᑕᓂᒃ ᓂᕿᓂᒃ ᓂᐅᕐᕈᑎᖃᖃᑦᑕᓂᕐᒥᒃ, ᓄᓇᕐᔪᐊᓕᒫᒥ 
ᓂᐅᕐᕈᑕᐅᕙᑦᑐᑦ ᓱᓕ ᑲᔪᓰᓐᓇᓚᐅᖅᑐᑦ ᐋᖅᑭᒋᐊᕈᑎᖃᖅᑐᑎᒃ 
ᓂᐅᕐᕈᑎᖃᖅᐸᑦᑐᓂ ᐊᒻᒪᓗ ᐴᖅᑲᖅᑕᐅᓯᒪᔪᑦ ᐅᐊᕈᑎᒌᑦᑎᑕᐅᓪᓗᑎᒃ. 
ᖁᐊᕐᓂᒃ ᓂᐅᕐᕈᑎᒃᓴᓂᒃ QFC−ᑯᑦ ᐊᑐᕆᐊᖅᓯᒪᔪᖅ ᐊᑐᕈᓐᓇᖅᑕᒥᒍᑦ 
ᓄᑖᒥᓂᕐᓂᒃ ᓂᐅᕕᐊᑦᓴᖃᖃᑦᑕᖏᑲᐃᓐᓇᓂᕐᒥᒃ ᖃᓂᒪᓐᓇᕐᔪᐊᕐᓂᖓᓂ 
ᓄᓇᕐᔪᐊᒥ, QFC−ᑯᑦ ᓂᐅᕕᐊᑦᓴᖃᕐᕕᒋᓪᓗᐊᑕᖃᑦᑕᖅᑕᖓ ᖁᐊᕐᓂᖅ 
ᑕᕆᐅᕐᒥᐅᑕᓂᒃ ᓂᕿᓂᒃ ᓂᐅᕕᖔᖃᑦᑕᓕᓚᐅᖅᑐᖅ ᓄᑖᒥᓂᐅᖏᑦᑐᓂᒃ 
ᐊᑦᑕᓇᐃᖅᓯᒪᒋᐊᖃᕐᓂᕐᒧᑦ ᐃᓱᒫᓘᑎᖃᕐᓂᕐᒧᑦ. QFC−ᑯᑦ ᐊᐅᓚᓂᖏᑦ 
ᐃᓚᐅᔪᑦ ᐃᖅᑲᓇᐃᔭᕐᕕᐅᖏᓐᓇᕆᐊᓕᓐᓄᑦ ᐱᔨᑦᓯᕈᑎᓄᑦ ᑕᐃᒫᒃ 
ᐱᔾᔪᑎᒋᓪᓗᒍ ᐃᖃᓗᒐᓱᐃᓐᓇᓂᐊᖅᑐᒍᑦ ᐱᔭᐅᒍᒪᔪᒻᒪᕆᐅᖏᓐᓇᖅᑐᒥᒃ 
ᓂᐅᕕᐊᒃᓴᖃᐃᓐᓇᕐᓗᑕ ᓂᐅᕕᐊᑦᓴᖃᕐᕕᒋᕙᑦᑕᑎᓐᓄᑦ. ᑕᑯᓐᓇᕐᓗᒍ 2020-
2021 ᓯᕗᒧᑦ, ᑲᔪᓯᑎᓯᒪᐃᓐᓇᓂᐊᖅᑕᕗᑦ ᖃᓄᐃᙱᑦᓯᐊᕆᐊᖃᕐᓂᖏᑦ 
ᐊᑦᑕᓇᐃᖅᓯᒪᓂᖏᓪᓗ ᐅᒥᐊᕐᔪᐊᒥ ᐃᖅᑲᓇᐃᔭᖅᑎᑦᑕ ᐊᒻᒪᓗ 
ᓄᓇᕗᒻᒥᐅᓕᒫᑦ ᓯᕗᓪᓕᐅᔾᔭᐅᔭᕆᐊᖃᖅᑎᓪᓗᒍ ᐱᓕᕆᐊᕆᒐᓗᐊᕐᓗᒋᑦ 
ᐊᑐᐃᓐᓇᐅᑎᑦᓯᓂᕗᑦ ᐃᖅᑲᓇᐃᔭᖅᑎᖃᐃᓐᓇᕆᐊᖃᕐᓂᕐᒧᑦ ᐱᔨᑦᓯᕈᑎᓂᒃ 
ᐊᒻᒪᓗ ᐱᐅᔪᕐᔪᐊᓂᒃ ᓂᐅᕕᐊᑦᓴᖃᕐᓂᕐᒥᒃ.

| ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ

ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ (QFC) ᑭᖑᒃᐸᖕᓂᐊᖃᑦᑕᖅᑐᑦ 
ᖃᓕᕋᓕᓐᓂᓪᓗ ᑰᑕᖁᑎᖏᓐᓄᑦ QC-ᑯᑦ, ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ, ᐊᒻᒪᓗ 
ᐊᓯᖏᓐᓂᒃ ᓄᓇᕗᒻᒥ ᖃᓪᓗᓈᓂᓗ ᑰᑕᓂᒃ ᑎᒍᒥᐊᖅᑎᓂᒃ. 
QFC ᐱᓇᓱᐊᖃᑎᒻᒪᕆᐅᕙᑦᑐᖅ ᐃᓚᒋᔭᐅᓂᖓ ᑲᓇᑕᒥ ᓴᐅᓈᓕᓐᓂ ᐃᖅᑲᕐᒥᐅᑕᕐᓂᓪᓗ ᓴᓇᕕᖕᓂ ᐊᒻᒪᓗ 
ᐊᖏᓂᖅᐸᐅᔪᖅ ᓂᓪᓕᓇᖅᑐᒥ− ᑕᕆᐅᕐᒥᐅᑕᕐᓂᒃ ᓂᕿᓂᒃ ᑐᓂᓯᖃᑦᑕᕐᓂᖓ ᑲᓇᑕᒥ ᓄᓇᕐᔪᐊᒥᓗ 
ᓂᐅᕐᕈᑎᖃᖅᐸᑦᑐᓄᑦ.

QFC−ᑯᑦ ᓇᖕᒥᓂᖁᑎᓖᑦ ᐊᐅᓚᑦᓯᓪᓗᑎᓪᓗ 76 ᒦᑕᓂᒃ ᑕᑭᓂᓕᒻᒥᒃ ᐊᔾᔨᒌᓐᖏᑦᑐᓂᒃ ᐆᒪᔪᓂᒃ ᓂᐅᕕᐊᑦᓴᓂᒃ 
ᖁᐊᖃᐅᑎᖃᕐᓱᓂ ᐅᒥᐊᕐᔪᐊᖅ, ᓴᐳᑎ. ᓴᐳᑎ 26-ᓂᒃ 30-ᓅᖓᔪᓂᒃ ᐃᖅᑲᓇᐃᔭᖅᑎᖃᖃᑦᑕᖅᑐᖅ ᐅᒥᐊᕐᔪᐊᒥ.

ᑐᕌᒐᖓ: ᐊᓐᓂᖅᓲᑎᒃᓴᓂᒃ QC−ᑯᓐᓄᑦ ᑐᓂᔭᐅᓯᒪᔪᓂᒃ ᓇᖕᒥᓂᖁᑎᓪᓚᑦᑖᕆᔭᒥᒍᑦ ᐅᒥᐊᕐᔪᐊᖅᒃᑯᑦ, 
ᐊᔾᔨᒌᓐᖏᑦᑐᓂᒃ−ᐆᒪᔪᓂᒃ ᓂᐅᕕᐊᑦᓴᓂᒃ ᖁᐊᖃᐅᑎᓕᒃ ᐅᒥᐊᕐᔪᐊᖅ.  

QC-ᑯᑦ ᑲᑎᒪᔨᖏᑦ ᕿᒥᕐᕈᑎᑕᑦ QFC ᓴᐳᑎ ᐃᖃᓗᒐᓲᑎᒥᒃ ᐅᒥᕐᔪᐊᒥᒃ



19

ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2019/2020

2019-2020 ᐅᔾᔨᓇᕐᓂᖏᑦ

ᐊᓐᓂᖅᓲᑕᐅᔪᑦ

ᓴᐳᑎ ᐊᓐᓂᖅᓱᕈᓐᓇᑦᓯᐊᓚᐅᖅᑐᖅ QC ᐃᖃᓗᒐᓱᒍᓐᓇᖅᑕᓕᒫᖏᓐᓂᒃ 
ᖃᓕᕋᓕᓐᓄᑦ ᑰᑕᓂᒃ. ᓴᐳᑎ ᐊᓐᓂᖅᓱᓚᐅᕐᒥᔪᖅ 1,121 ᑕᓐᓂᒃ ᑰᑕᑎᒍᑦ 
ᑎᒍᔭᐅᓚᐅᖅᑐᓂᒃ ᑲᑐᔾᔭᐅᔪᓄᑦ ᐊᖏᖃᑎᒌᒍᑎᓂᒃ ᐊᓯᖏᓐᓄᑦ ᓄᓇᕗᒻᒥ 
ᑐᓂᔭᑦᓴᒫᓂᒃ ᑎᒍᒥᐊᖅᑎᓂᒃ ᐅᓄᖅᓯᒋᐊᕈᑕᐅᓪᓗᓂ ᑰᑕᓄᑦ 0A/0B 
ᖃᓕᕋᓕᓐᓂᐊᓂᕐᒧᑦ.

ᓴᐳᑎ ᐊᓐᓂᖅᓱᓚᐅᕐᒥᔪᖅ ᐃᓘᓐᓇᖏᓐᓂᒃ QC−ᑯᑦ ᐊᒻᒪᓗ QC-ᑯᑦ 
ᐱᔭᑦᓴᒫᖏᓐᓂᒃ ᐅᓈᖅ ᑭᖑᑉᐸᓂᐊᕐᓂᕐᒧᑦ ᑰᑕᓂᒃ ᐱᖃᑕᐅᒐᑎᒃ ᐅᖓᕙᒥ 
ᓇᐅᓚᕐᓇᐃᑦ ᑭᓯᐊᓂᓕ ᐸᕐᓇᑕᐅᓯᒪᓚᐅᖅᑐᖅ ᐅᓄᕐᓂᖅᓴᑦ ᑖᒃᑯᓇᙵᑦ 
ᑰᑕᓂᒃ ᐊᓐᓂᖅᓲᑕᐅᖁᓪᓗᒋᑦ. ᓱᓕᒃᑲᓐᓂᖅ, ᓴᐳᑎ ᐊᓐᓂᖅᓱᓚᐅᕐᒥᔪᖅ 
ᐊᑐᖅᑐᐊᖅᑕᐅᔪᓂᒃ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᑕ ᐱᖓᓐᓈᓂᒃ 
ᑭᖑᒃᐸᓂᐊᕐᓂᕐᒧᑦ (borealis) ᑰᑕᓂᒃ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦᑐᓂᒃ ᐊᒻᒪᓗ ᐸᓐᓂᖅᑑᑦ ᐃᖃᓗᓕᕆᔨᒃᑯᑦ ᑎᒥᖓᓂᒃ 162 
ᑕᓐᓂᒃ ᐊᑐᓂᑦ.

ᐃᓘᓐᓈᒍᑦ, ᓴᐳᑎ ᑎᑎᕋᖅᑕᐅᓯᒪᔪᒃᑯᑦ ᑎᑭᐅᑎᒋᐅᓚᐅᖅᑐᑦ ᐊᕐᕌᒍᒥ 
ᐊᓐᓂᓱᕐᓂᕐᒧᑦ ᑲᑎᓪᓗᒋᑦ 7,992 ᑕᓐ ᖃᓕᕋᓕᓐᓂᒃ ᑭᖑᑉᐸᓂᓪᓗ 
ᐊᓐᓂᓱᖅᑐᑎᒃ.

ᐊᑭᑐᔫᑎᓄᑦ ᑮᓇᐅᔭᓕᐅᕈᑎᒃᓴᑦ 

ᐃᑲᔫᑎᒃᓴᒥᒃ ᑎᓂᓐᓂᕐᒥ ᐊᐅᓚᓂᐅᔪᑦ ᐊᐅᓚᑦᓯᒍᑕᐅᔪᓪᓗ, QFC−ᑯᑦ 
ᓴᓇᒋᐊᓯᓚᐅᖅᐳᑦ $2-ᒥᓕᔭᕌᖅᑐᒥᒃ ᐊᒥᓱᓂᒃ ᐊᑑᑎᒃᓴᓕᒻᒥᒃ ᐃᓪᓗᒥᒃ 
ᐱᕆᑕᐃᔅ, ᓅᕕᓐᓛᓐ. 4,000−ᓂᒃ ᑭᑉᐹᕆᑦᑐᓂᒃ ᐃᑎᒐᕐᓂᒃ ᐊᖏᓂᓕᒃ ᐃᓪᓗ 
ᐊᓪᓚᕝᕕᖃᕐᓂᐊᖅᑐᖅ ᓅᕕᓐᓛᓐᒥ ᐊᐅᓚᑦᓯᕕᖓᓄᑦ ᐊᐅᓚᑦᓯᔨᖏᓐᓄᓪᓗ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᓱᓇᒃᑯᑖᖃᐅᑎᖃᕐᓗᓂ ᑐᖅᑯᐃᓯᒪᕕᑦᓴᓂᒃ 
QFC−ᑯᑦ ᐱᖁᑎᓕᒫᖏᓐᓄᑦ.

ᐱᐊᓂᒃᑕᐅᓂᐊᕋᓱᒋᔭᐅᔪᖅ ᓴᓇᔭᐅᓂᖓ ᐊᐅᓚᔭᖓᓂ 2020 
ᓄᒃᑎᕕᑦᓴᐅᓕᕐᓗᓂ ᐊᐅᒡᒍᓯᒥ.

ᐃᓄᐃᑦ ᐃᖅᑲᓇᐃᔭᖅᑐᑦ

QFC ᐅᔾᔨᓇᖅᑐᒥᒃ ᐱᕙᓪᓕᕐᓂᖃᓚᐅᖅᑐᖅ ᑐᕌᒐᑦᑎᓐᓄᑦ 
ᐱᕕᓕᒫᖓᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒥᒃ ᓴᐳᑎᒥ. 
2019-ᒥ, ᓴᐳᑎ 12-ᖏᖅᑕᕐᓱᓂ ᐊᐅᓪᓚᖃᑦᑕᓚᐅᖅᑐᖅ 
ᑲᑎᓪᓗᒋᑦ 124−ᓂᒃ ᐃᓄᓐᓂᒃ ᐅᒥᐊᕐᔪᐊᒥ 
ᐃᖅᑲᓇᐃᔭᖅᑎᖃᖅᑐᓂ ᐊᐅᓪᓚᖃᑦᑕᕐᓂᓕᒫᖏᓐᓄᑦ. 
ᒥᑦᓯᑎᓐᓅᖏᑦᑐᖅ 8-ᓂᒃ ᐃᖅᑲᓇᐃᔭᖅᑎᓂᒃ ᐃᓄᓐᓂᒃ 
ᐅᒥᐊᕐᔪᐊᒦᑦᑐᓂᒃ ᐊᑕᐅᓯᕐᒧᑦ ᐊᐅᓪᓚᓂᕐᒧᑦ 11 
ᐅᖓᑖᓅᖅᓯᒪᙱᓪᓗᑎᒃ, ᓈᓴᐃᔾᔪᑎᒃᑰᖅᑕᐅᓯᒪᓂᖓᒍᑦ 
ᖃᓂᒋᔮᓂ 10.3-ᓃᑦᑐᑦ ᐃᓄᐃᑦ ᐅᒥᐊᕐᔪᐊᒥ ᐃᖅᑲᓇᐃᔭᖅᑏᑦ 
ᐊᑕᐅᓯᕐᒧᑦ ᐊᐅᓪᓚᓂᕐᒧᑦ.

ᑕᓪᓕᒪᓂ ᐊᕐᕌᒎᖅᑲᐅᔪᓂ ᓈᓴᖅᑕᐅᓯᒪᓂᖓᒍᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐊᑕᐅᓯᕐᒧᑦ ᐊᐅᓪᓚᖅᓯᒪᓂᕐᒧᑦ 
ᐱᕚᓪᓕᖅᓯᒪᕗᑦ 8.6-ᒥᒃ 10.3−ᒧᑦ ᐃᓄᓐᓂᒃ ᐅᒥᐊᕐᔪᐊᒥ 
ᐃᖅᑲᓇᐃᔭᖅᑎᖃᕐᓂᕐᒧᑦ, ᐅᓄᖅᓯᕙᓪᓕᖅᓯᒪᒍᑎᖓ 
20%. ᐅᐱᒍᓱᑦᑐᒍᑦ ᐅᓂᒃᑳᕆᐊᑦᓴᖅ ᐃᓄᐃᑦ ᐅᒥᐊᕐᔪᐊᒥ 
ᐃᖅᑲᓇᐃᔭᖅᑎᕗᑦ ᐅᔾᔨᓇᖅᑐᒥᒃ ᐅᖓᑖᓃᑦᑐᖅ ᐊᓯᖏᑕ 
ᓄᓇᕗᒻᒥ ᑐᓂᔭᐅᓯᒪᔪᓄᑦ ᐊᓐᓂᖅᓲᑎᒃᓴᓂᒃ ᑐᓂᔭᐅᓯᒪᔪᓄᑦ.

ᐊᕐᕌᒍᒥ

ᓈ
ᓴᐃ

ᔾᔪ
ᑎ
ᒃᑯ

ᑦ 
ᑎ
ᑭᐅ

ᑎ
ᓯᒪ

ᓂ
ᖓ

 #
 ᐃ

ᓄ
ᐃ
ᑦ 

ᐊ
ᑕᐅ

ᓯᕐ
ᒧᑦ

 ᐊ
ᐅ
ᓪᓚ

ᓂ
ᕐᒧ
ᑦ

ᐃᖃᓗᒐᓲᑏᑦ ᓴᐳᑎᒥ

ᓄᑖᖅ QFC−ᑯᑦ ᐊᓪᓚᕝᕕᙵ ᓱᓇᒃᑯᑖᖃᐅᑎᐅᓯᓐᓈᑦ ᐱᕆᑕᐃᔅᒥ, ᓅᕕᓐᓛᓐ

0

2

4

6

8

10

12

09/10 11/12 13/14 15/16 17/18 19/20



20

ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2019/2020

ᐃᓘᓐᓈᒍᑦ, QRSL ᓈᖕᒪᓴᖅᑐᖅ ᕿᑭᖅᑖᓗᒻᒥ 
ᐅᖅᓴᒃᕕᒃ  ᓂᐅᕕᕐᕕᕋᓛᖅ ᐊᐅᓚᓂᕆᓚᐅᖅᑕᖓ 
ᐊᕐᕌᓂᓂᒃ. ᓄᑖᓂᒃ ᐱᓇᓱᐊᖃᑎᒋᓂᐊᖅᑕᑎᓐᓂᒃ 
ᑎᒍᓯᓇᓱᐊᓚᐅᖅᐳᒍᑦ ᐊᒻᒪᓗ ᓇᖕᒥᓂᖁᑎᖃᕐᓂᕐᒧᑦ 
ᐱᔾᔪᑎᒃᓴᓂᒃ ᐱᕚᓪᓕᖅᑎᓇᓱᐊᖅᓯᓐᓈᑦ ᐊᐅᓚᓂᕗᑦ 
ᐱᐅᓯᒋᐊᒃᑲᓐᓂᕈᑎᒃᓴᖓᓂᒃ ᓂᐅᕕᐊᑦᓴᑎᓐᓂᒃ 
ᐊᐅᓚᑦᓯᓂᕐᒥᒃ ᐊᒻᒪᓗ ᐊᑭᑭᓪᓕᒋᐊᖅᑎᑦᓯᓂᕐᒥᒃ 
ᐊᐅᓚᑦᓯᔾᔪᑎᑦᑕ ᐊᑭᖏᓐᓂᒃ.

QRSL ᓴᖅᑮᓚᐅᖅᐳᑦ ᓄᑖᒥᒃ ᓂᐅᕕᐊᒃᓴᓄᑦ 
ᐱᓇᓱᐊᖃᑎᒌᓂᐊᖅᑕᑎᓐᓂᒃ Braden Bury 
Expediting (BBE). ᑖᓐᓇ ᑲᑐᔾᔨᓂᒃᑯᑦ 
ᐱᓇᓱᐊᖃᑎᑦᓴᒥᒃ ᓴᖅᑮᓂᖅ ᑲᔪᓯᑦᓯᐊᓚᐅᖅᑐᖅ 
ᐅᓄᖅᑐᑦ ᐊᑭᑦᑐᕋᐅᑎᒍᑎᒥᓂᒃ ᑐᓂᓯᓚᐅᖅᑎᓪᓗᒋᑦ 
ᐊᔾᔨᒌᙱᑦᑐᓄᑦ ᓂᐅᕕᐊᒃᓴᑖᕐᕕᑦᓴᐅᔪᓐᓇᖅᑐᓂᒃ. 
ᓄᑖᖅ ᐱᓇᓱᐊᖃᑎᒌᓐᓂᕐᒧᑦ ᐊᖏᓪᓕᕙᓪᓕᖅᓯᒪᔪᖅ 
ᓂᐅᕕᐊᑦᓴᑖᕐᕕᒻᒧᑦ ᐱᓇᓱᐊᖃᑎᒌᓐᓂᕐᒧᑦ 
ᐊᒻᒪᓗ ᓂᕆᐅᒋᔭᕗᑦ ᓯᕗᓂᑦᑎᓐᓂ 
ᐱᔾᔪᑎᒃᓴᑖᖅᑎᑦᓯᑲᓐᓂᓂᐊᕐᓂᖓ.

2020 ᓂᕆᐅᓇᙱᑐᒃᑰᖅᓯᒪᕗᒍᑦ ᐊᕐᕌᒍᑦᑎᓐᓂ 
ᓄᕙᔾᔪᐊᕐᓇᖅ−19 ᖃᓂᒪᓇᕐᔪᐊᖅ ᓄᓇᕐᔪᐊᒥ ᒫᑦᓯᒥ 
ᓴᖅᑭᕐᒪᑦ. ᓇᓗᓇᐃᖅᓯᒪᖁᓪᓗᒍ ᓂᐅᕕᐊᑦᓴᕆᒋᐊᓕᕗᑦ 
ᐱᔨᑦᓯᕈᑎᕗᓪᓗ ᐊᑐᐃᓐᓇᐅᖏᓐᓇᕋᓗᐊᕐᒪᖔᑕ 
ᓄᓇᑦᑎᓐᓄᑦ, ᒪᑐᐃᖓᐃᓐᓇᓚᐅᖅᐳᒍᑦ 
ᑲᑕᑦᓯᒪᒐᓛᑐᐃᓐᓇᖅᓱᑎᒃ ᓂᐅᕐᕈᑎᒋᕙᑦᑕᕗᑦ. ᑭᒃᑯᑐᐃᓐᓇᐃᑦ 
ᖃᓄᐃᓐᓇᑐᒃᑰᖁᓇᒋᑦ ᒪᓕᒐᑦᓴᓕᐅᖅᑕᐅᓯᒪᓕᖅᑎᓪᓗᒋᑦ, 
ᐃᖅᑲᓇᐃᔭᖅᑎᖃᕋᓱᐊᕐᓂᖅ ᐊᑕᖏᖅᑐᓂᒃ ᕿᑭᖅᑖᓗᒻᒥ 
ᐅᖅᓴᒃᕕᒻᒥ ᐊᑦᓱᕈᕐᓇᖃᑦᑕᓚᐅᖅᑐᖅ ᐃᓚᖓᒍᑦ, 
ᑭᓯᐊᓂ ᒫᑦᓯᐅᑉ ᓄᙳᐊᓂ ᐃᖅᑲᓇᐃᔭᖅᑎᕗᑦ 
ᐊᑕᖏᕈᓐᓇᖅᓯᓚᐅᖅᑐᑦ. ᓴᐳᔾᔭᐅᓯᒪᖁᓪᓗᒋᑦ 
ᐋᓐᓂᐊᓇᖅᑐᒧᑦ ᐊᑦᑕᓇᐃᖅᓯᒪᓂᖏᓪᓗ ᐃᖅᑲᓇᐃᔭᖅᑎᑦᑕ 
ᐊᒻᒪᓗ ᓂᐅᕕᕆᐊᖅᐸᑦᑐᑦ ᐋᖅᑮᓚᐅᖅᑐᒍᑦ ᐃᒐᓛᒥᒃ 
ᐊᐅᒃᑕᔫᒥᒃ ᓴᐳᔾᔨᓯᒪᒍᑎᒃᓴᒥᒃ ᓂᐅᕕᖅᑎᑦᓯᕕᓐᓂ ᐊᒻᒪᓗ 
ᑲᔪᓯᑎᑦᓯᓪᓗᑕ ᓄᕙᔾᔪᐊᕐᓇᖅ−19 ᒪᓕᒐᑦᓴᐅᑎᑕᐅᔪᓂᒃ 
ᓲᕐᓗ ᓴᓗᒪᑎᑦᓯᒋᐊᒃᑲᓂᕐᓂᖅ, ᖃᓂᒌᓗᐊᑦᑕᐃᓕᓂᕐᒧᑦ 
ᐊᑐᕆᐊᓖᑦ, ᐊᒻᒪᓗ ᐅᐊᓴᖃᑦᑕᓂᖅᓴᐅᔫᒥᓂᖅ ᐊᒡᒐᓐᓂᒃ 
ᐊᒻᒪᓗ ᐊᓯᖏᓐᓂᒃ ᓴᓗᒪᑎᑦᓯᓂᕐᒧᑦ ᐊᑐᖅᑕᐅᒋᐊᓕᓐᓂᒃ 
ᐃᖅᑲᓇᐃᔭᖅᑎᓕᒫᓄᑦ.

ᓱᓕ COVID-19 ᐊᒃᑐᐃᓯᒪᐃᓐᓇᑎᓪᓗᒍ ᓴᓇᕝᕕᖁᑎᑦᑎᓐᓂᒃ, 
ᐱᓇᓱᐊᖏᓐᓇᓂᐊᖅᐳᒍᑦ ᐱᕙᓪᓕᐊᑎᑦᓯᓂᕐᒥᒃ 
ᐱᕈᖅᐸᓪᓕᐊᑎᑦᓯᓂᕐᒥᓪᓗ ᓇᖕᒥᓂᖁᑎᑦᑎᓐᓂᒃ ᐊᒻᒪᓗ 
ᑎᒍᓯᒐᓱᐊᕐᓂᕐᒥᒃ ᓄᑖᓂᒃ ᐱᔾᔪᑎᒃᓴᓂᒃ. ᓂᕆᐅᒋᔭᖃᖅᐳᒍᑦ 
ᐃᑲᔪᐃᓐᓇᕐᓂᐊᕈᒪᓂᕐᒥᒃ ᕿᑭᖅᑖᓗᒃ ᑯᐊᐳᕆᓴᒃᑯᑦ 
ᑲᔪᓯᑦᓯᐊᕐᓂᖓᓄᑦ.

| ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ (QRSL) ᐱᔨᑦᓯᖅᑎᐅᓯᒪᔪᑦ ᐃᖃᓗᐃᑦ 
ᓄᓇᓕᐸᐅᔭᖓᓂ ᐊᕙᑎᐅᓗᐊᖅᑐᓂᒃ ᐊᕐᕌᒍᓂᒃ. 
1999-ᒥ ᓴᖅᑭᓚᐅᖅᑐᖅ ᐊᑎᖃᖅᑐᓂ ᕿᑭᖅᑖᓗᒻᒥ ᐅᖅᓴᒃᕕᒃ ᓕᒥᑎᑦ, QRSL ᒫᓐᓇ ᐊᐅᓚᓂᖃᓕᖅᑐᖅ 
ᐊᑕᐅᓯᕐᒥᒃ ᐃᓂᖃᓕᖅᑐᓂ, ᕿᑭᖅᑖᓗᒻᒥ ᐅᖅᓴᒃᕕᒃ & ᓂᐅᕕᕐᕕᕋᓛᖅ ᑕᐃᑲᓂ QRSL 
ᐊᖏᓪᓕᕙᓪᓕᐊᖏᓐᓇᖅᑐᖅ ᐊᒻᒪᓗ ᐋᖅᑭᑦᓯᐊᐸᓪᓕᐊᓪᓗᑎᒃ ᐱᔨᑦᓯᕈᑎᖏᑦ ᐋᖅᑭᑦᓯᒪᓪᓗᑎᒃ ᑭᖒᒪᔭᐅᔪᓄᑦ 
ᐃᖃᓗᓐᓂ ᐊᑐᕆᐊᓕᓐᓄᑦ ᐱᔪᒪᔭᖏᓐᓄᓪᓗ. ᐊᕐᕌᒍᓂ ᖄᖏᖅᑐᓂ, ᐱᔨᑦᓯᕈᑎᓪᓗᐊᑕᕆᖃᑦᑕᖅᓯᒪᔭᕗᑦ 
ᓂᐅᕐᕈᑎᖃᕐᓂᖅ ᒑᓴᓖᒥᒃ ᐊᒻᒪᓗ ᓂᐅᕕᕐᕕᕋᓛᒥ ᐊᑲᕐᕆᔮᕈᑎᓂᒃ ᓂᐅᕕᐊᑦᓴᖃᕐᓂᖅ, ᑖᓐᓇ 
ᐊᐅᓚᔾᔪᑎᓪᓗᐊᑕᕆᖃᑦᑕᖅᓯᒪᔭᕗᑦ ᓇᖕᒥᓂᖁᑎᑦᑎᓐᓄᑦ ᐅᓪᓗᒥᒧᑦ.

ᑐᕌᒐᖅ: ᑲᔪᓯᑎᑕᐅᖁᓪᓗᒍ ᓂᐅᕕᕐᕕᒻᒥ ᑭᖒᒪᒋᔭᐅᖃᑦᑕᖅᑐᑦ ᐱᑕᖃᕆᐊᓖᑦ ᓄᓇᑦᑎᓐᓂ ᐊᒻᒪᓗ 
ᑎᑭᐅᑎᕙᓪᓕᐊᒍᑎᒃᓴᒥᒃ ᐊᑐᓂᑦ ᑯᐊᐳᕇᓴᑦᑕ ᐱᓇᓱᐊᒐᑦᓴᖏᓐᓄᑦ.

2019-2020 ᐅᔾᔨᓇᕐᓂᖏᑦ

ᐃᖅᑲᓇᐃᔮᑦ

QRSL-ᑯᑦ ᐊᑦᑕᓇᐃᖅᓯᓯᒪᐃᓐᓇᕋᓱᐊᖅᐳᑦ ᓄᓇᓕᐊᖅᓯᒪᔪᓂᒃ ᑕᕆᐅᒧᓪᓗ. 
ᐊᑐᖅᑐᐊᑎᑦᓯᖃᑦᑕᖅᑐᒍᑦ ᒫᓃᑉᐳᖔᕈᑎᓂᒃ Spot ᐊᒻᒪᓗ ᐳᑦᑕᖅᑯᑎᓂᒃ 
ᓄᓇᓕᓐᓂ ᐊᖑᓇᓱᑦᑎᓄᑦ ᓄᓇᓕᐊᖅᓯᒪᓂᖏᓐᓂ.

QRSL ᖁᑦᓯᑐᒻᒪᕆᐅᖏᓐᓇᖅᐳᖅ ᐳᓴᖓᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖓ 
90% ᐃᓄᓐᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ ᓈᓴᖅᑕᐅᓯᒪᓂᖓᒍᑦ 2019-
ᒥ. ᕿᑭᖅᑖᓗᒻᒥ ᐅᖅᓴᒃᕕᒃ & ᓂᐅᕕᕐᕕᕋᓛᖅ ᐃᖅᑲᓇᐃᔭᖅᑎᓕᒃ 
ᒪᕐᕉᓐᓂᒃ ᐃᖅᑲᓇᐃᔭᐃᓐᓇᑑᓐᓂᒃ ᐊᒻᒪᓗ 12-ᓂᒃ ᐅᓪᓘᑉ ᐃᓚᐃᓐᓇᖓᓂ 
ᐃᖅᑲᓇᐃᔭᖅᑎᓂᒃ. ᐃᖅᑲᓇᐃᔭᖅᑎᕗᑦ ᐊᑭᓕᖅᑕᕐᓂᖏᑦ ᐃᑲᕐᕋᖅᓯᐅᑎᒃᑯᑦ 
ᐊᑭᑦᑐᕆᐊᓚᐅᖅᑐᑦ $13-ᒥᒃ $16-ᒧᑦ ᐊᑭᑦᑐᕆᐊᖅᑕᐅᕋᑖᓚᐅᕐᓂᖓᓄᑦ 
ᓄᓇᕗᒻᒥ ᒥᑭᓂᖅᐹᖑᒍᓐᓇᖅᑐᖅ ᑮᓇᐅᔾᔭᑦᓴᐅᑎ.

QRSL-ᑯᑦ ᓯᕗᓪᓕᐅᔾᔭᐅᔭᕆᐊᓕᖁᑎᓪᓗᐊᑕᖓ ᐃᖅᑲᓇᐃᔭᖅᑎᒥᓂᒃ 
ᐱᓕᖕᒪᒃᓴᐃᖃᑦᑕᕐᓂᖅ ᐊᒻᒪᓗ ᐱᔪᓐᓇᖅᓯᕙᓪᓕᐊᒍᑎᒃᓴᖏᓂᒃ ᐊᒻᒪᓗ 
ᖁᕝᕙᐸᓪᓕᐊᒍᑎᒃᓴᖏᓐᓂᒃ ᐃᖅᑲᓇᐃᔮᒥᒍᑦ ᑲᒻᐸᓂᒥ. ᐊᖏᕈᑎᒋᓯᒪᕙᕗᑦ 
ᖃᐅᔨᓇᓱᐊᕐᓂᖅ ᐱᕙᓪᓕᐊᔾᔪᑎᒃᓴᖏᓐᓂᒃ ᐃᖅᑲᓇᐃᔭᖅᑎᖁᑎᑦᑕ ᓲᕐᓗ 
ᐱᓕᕆᕝᕕᒃᑯᑦ ᖁᕝᕙᕆᐊᕆᖃᑦᑕᕐᓂᖅ ᐃᖅᑲᓇᐃᔮᖏᓐᓂᒃ.

QRSL ᐃᑲᔪᕈᑎᒃᓴᖃᐃᓐᓇᖅᑐᑦ ᓄᓇᓕᓐᓂ ᑐᓂᓯᖃᑦᑕᓂᒃᑯᑦ ᐃᑲᔫᑎᓂᒃ 
ᓄᓇᓕᓐᓂ ᑮᓇᐅᔭᓂᒃ ᐱᕈᖅᓴᐃᔪᓄᑦ ᐊᒻᒪᓗ ᒪᒃᑯᑦᑐᑦ ᑲᑎᓐᓂᖏᓐᓄᑦ.

ᐊᐅᓚᓂᖏᑦ

ᐊᕐᕌᒍᑦᑎᓐᓂ QRSL−ᑯᑦ ᐊᓯᔾᔨᓚᐅᖅᑕᖓ ᐊᒻᒪᓗ ᐊᖏᓪᓕᒋᐊᖅᑐᒍ 
ᐅᖅᓱᖃᐅᑦ ᐅᖅᓯᖅᑐᐃᕕᒃ, ᐱᔨᑦᓯᑦᓯᐊᑲᓐᓂᕈᑎᒃᓴᑎᓐᓄᑦ 
ᓂᐅᕕᕆᐊᖅᐸᑦᑐᖁᑎᑦᑎᓐᓂᒃ. ᐊᓯᔾᔨᓚᐅᕐᒥᔭᕗᑦ ᓱᓪᓗᓖᑦ 
ᐊᑦᑕᓇᐃᖅᓯᒪᓂᖅᓴᐅᖁᓪᓗᒍ ᓱᑲᓐᓂᖅᓴᐅᓗᓂᓗ ᐱᔨᑦᓯᕈᑎ ᒑᓴᓖᓂᒃ 
ᒥᓪᓗᐊᕈᑏᑦ.

ᐋᖅᑭᒋᐊᖅᓯᓂᖅ ᓂᐅᕕᐊᑦᓴᑎᓐᓄᑦ ᐊᐅᓚᑦᓯᔾᔪᑎᓂᒃ ᐊᐅᓚᓂᖓᓄᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᖁᑕᐅᓚᐅᖅᑐᖅ ᐊᕐᕌᓂᓂᒃ. ᓂᐅᕕᐊᑦᓴᓂᒃ 
ᐊᐅᓚᑦᓯᓂᖅ, ᐃᓚᒋᔭᐅᓪᓗᓂ ᓂᐅᕕᐊᑦᓴᖅᑖᑦᓴᐅᑎᒋᔫᒥᖃᑦᑕᕐᓂᖅ 
ᐱᖕᒪᕆᐊᓘᕗᖅ ᐊᐅᓚᑕᑦᑎᓐᓄᑦ ᐊᒻᒪᓗ ᐃᑲᔫᑎᓕᒃ ᐅᓄᓗᐊᖅᑐᓂᒃ 
ᓂᐅᕕᐊᑦᓴᖃᕋᓱᐊᖃᑦᑕᓂᕐᒥᒃ ᐊᒻᒪᓗ ᐱᑐᖃᕈᖃᑦᑕᕐᓂᖏᓐᓄᑦ ᓂᐅᕕᐊᑦᓴᑦ. 
ᓴᙱᔫᑎᒋᐊᖅᑐᒍ ᐱᓇᓱᐊᒐᕆᓚᐅᖅᑕᕗᑦ ᕿᓚᒻᒥᐅᔫᒥᔪᒃᑯᑦ ᐊᒻᒪᓗ 
ᑐᑭᒧᐊᒍᑎᒃᓴᓂᒃ ᑎᑭᓴᐃᖃᑦᑕᓂᕐᒧᑦ ᐃᑲᔫᑎᔪᒃᓴᒥᒃ ᐊᐅᓚᑦᓯᓂᑦᑎᓐᓄᑦ 
ᓂᐅᕕᐊᑦᓴᑎᓐᓂᒃ ᐊᒻᒪᓗ ᓂᐅᕕᐊᑦᓴᕗᑦ ᐊᔪᕐᓇᖏᓐᓂᓕᒫᖓᒍᑦ 
ᓄᑖᖑᔫᒥᑎᓐᓇᓱᐊᖅᑐᑎᒍ.

ᐊᕐᕌᒍᑦᑎᓐᓂ ᐋᖅᑭᒋᐊᓚᐅᖅᑕᕗᑦ ᑐᓴᕋᑦᓴᓕᐊᕆᖃᑦᑕᖅᑕᕗᑦ 
ᖃᐅᔨᒪᔭᐅᔾᔪᑎᒃᓴᑎᓐᓄᑦ ᐱᕚᓪᓕᕈᑎᒃᓴᖓᓄᑦ ᓇᖕᒥᓂᖁᑎᑦᑕ ᐊᒻᒪᓗ 
ᑕᑯᑦᓴᐅᑎᑦᓯᓂᕐᒥᒃ ᓂᐅᕕᐊᑦᓴᓂᒃ ᐊᑐᐃᓐᓇᕆᔭᑦᑎᓐᓂᒃ, ᐱᔨᑦᓯᕈᑎᓂᒃ, ᐊᒻᒪᓗ 
ᐃᖅᑲᓇᐃᔮᑦᓴᓂᒃ ᒪᑐᐃᖓᔪᓂᒃ. ᐱᔪᒐᖅᓴᐅᑎᑎᒍᑦ ᓴᖅᑭᖅᓯᒪᓚᐅᖅᑕᕗᑦ 
ᐅᓇᒻᒥᓇᖅᓴᐅᑎᕗᑦ ᐊᒻᒪᓗ ᓂᐅᕕᐊᑦᓴᕗᑦ ᕙᐃᔅᐳᒃᑯᑦ ᐃᖃᓗᓐᓂ 
ᐱᕙᓪᓕᐊᔪᓂᒃ ᑐᓴᖅᑎᑦᓯᒍᑎᓂ ᐊᒻᒪᓗ ᐃᖃᓗᓐᓂ ᓂᐅᕕᐊᑦᓴᑦ / 
ᑕᐅᖅᓰᖃᑦᑕᐅᑎᓂᕐᒧᑦ ᓴᖅᑭᐅᒪᑎᑦᓯᕕᓐᓂ.

 

QRSL-ᑯᑦ ᐊᑦᑕᓇᐃᖅᓯᓯᒪᐃᓐᓇᕋᓱᐊᖅᐳᑦ 
ᓄᓇᓕᐊᖅᓯᒪᔪᓂᒃ ᑕᕆᐅᒧᓪᓗ. 
ᐊᑐᖅᑐᐊᑎᑦᓯᖃᑦᑕᖅᑐᒍᑦ 
ᒫᓃᑉᐳᖔᕈᑎᓂᒃ Spot ᐊᒻᒪᓗ 
ᐳᑦᑕᖅᑯᑎᓂᒃ ᓄᓇᓕᓐᓂ ᐊᖑᓇᓱᑦᑎᓄᑦ 
ᓄᓇᓕᐊᖅᓯᒪᓂᖏᓐᓂ.

QRSL ᐃᑲᔪᕈᑎᒃᓴᖃᐃᓐᓇᖅᑐᑦ 
ᓄᓇᓕᓐᓂ ᑐᓂᓯᖃᑦᑕᓂᒃᑯᑦ 
ᐃᑲᔫᑎᓂᒃ ᓄᓇᓕᓐᓂ ᑮᓇᐅᔭᓂᒃ 
ᐱᕈᖅᓴᐃᔪᓄᑦ ᐊᒻᒪᓗ ᒪᒃᑯᑦᑐᑦ 
ᑲᑎᓐᓂᖏᓐᓄᑦ.

2019-2020 ᓴᖅᑭᕐᕕᐅᑦᓯᐊᓚᐅᖅᐳᖅ ᐊᕐᕌᒍᖓ QBDC−ᑯᓐᓄᑦ 
ᐅᔾᔨᓇᖅᑐᒥᒃ ᐱᕙᓪᓕᐊᓂᖃᖅᑐᑎᒃ ᐊᒥᓱᒐᓚᑦᑎᒍᑦ ᐊᖏᔫᑎᓄᑦ ᐱᓕᕆᐊᓄᑦ 
ᐱᓇᓱᐊᒐᐅᔪᑎᒍᓪᓗ. ᓯᕗᒧᐊᒃᑎᐸᓪᓕᐊᖏᓐᓇᓚᐅᖅᑕᕗᑦ ᒪᑭᒪᔾᔪᑎᒃᓴᓄᑦ 
ᐱᕙᓪᓕᐊᔾᔪᑎᒃᓴᑎᒍᑦ ᐊᐅᓚᓂᐅᔪᑦ ᐱᓇᓱᐊᒐᑦᓴᐅᔪᓪᓗ ᐊᖅᑯᑎᒋᓪᓗᒋᑦ 
ᑐᕋᐃᓐᓇᖅᑐᒥᒃ ᐃᑲᔫᑏᑦ ᓄᓇᓕᓐᓄᑦ, ᕿᑭᖅᑕᓂ, ᑐᙵᕕᒃ, ᐊᒻᒪᓗ QC−
ᑯᑦ ᑲᒻᐸᓂᖁᑎᖏᓪᓗ. ᐱᓇᓱᐊᕋᑦᓴᕆᔭᑦᑎᓐᓂ ᐱᓇᓱᐊᓪᓗᐊᑕᓚᐅᖅᑕᕗᑦ 
ᐊᕐᕌᒍᑦᑎᓐᓂ ᑕᕆᐅᒃᑯᑦ ᐃᖏᕐᕋᔫᓕᕆᓂᒃᑯᑦ ᐱᖁᑎᕐᔪᐊᓕᕆᓂᖅ, ᓴᓗᒪᔪᒥᒃ 
ᐊᐅᓚᔪᓐᓇᐅᑎᓂᒃ ᐱᓕᕆᐊᑦ, ᓄᓇᓕᕆᓂᖅ, ᓄᓇᓕᓐᓂ ᒪᑭᑉᐸᓪᓕᐊᓂᕐᒧᑦ 
ᐱᕙᓪᓕᐊᑎᑦᓯᓂᖅ, ᐅᓇᒻᒥᓇᖅᑐᓂᒃ ᐃᓪᓗᖃᖅᑎᑦᓯᓂᖅ, ᐊᒻᒪᓗ 
ᐊᑦᑕᑯᓕᕆᓂᖅ.

ᑕᑕᓚᐅᖅᑐᖅ ᐊᕐᕌᒍ ᓴᓇᔭᐅᓂᖓᓄᑦ ᐊᖅᓴᕐᓃᑦ ᑐᔪᕐᒥᕕᒃ, QBDC−ᑯᑦ 
ᐱᓕᕆᐊᖑᓂᖓᓄᑦ ᐊᐅᓚᑦᓯᔨᐅᑎᓪᓗᒋᑦ. ᑲᔪᓯᕙᓪᓕᐊᑦᓯᐊᓚᐅᕐᒥᔪᖅ 
ᐃᓄᐃᑦ ᓄᓇᖁᑎᖏᓐᓂᒃ ᐱᕙᓪᓕᐊᑎᑦᓯᓂᕗᑦ, ᐊᑎᓕᐅᖃᑎᖃᕐᓂᖅ 
ᐊᖏᖃᑎᒌᒍᑎᓂᒃ ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓂᒃ ᐊᑭᖓᓂᒃ 
ᑲᑐᔾᔨᓂᐊᕐᓂᕐᒧᑦ ᐊᑐᖅᑕᐅᖃᑦᑕᓲᓄᑦ ᐱᔨᑦᓯᕈᑎᓄᑦ ᐃᓱᕐᕆᐅᑎᓂᒃ ᐊᒻᒪᓗ 
ᐱᐊᓂᒃᑕᐅᓪᓗᓂ ᑲᒪᒋᔭᐅᓂᖓ 1 ᐱᔨᑦᓯᕈᑎᓕᕆᓂᕐᒧᑦ ᐃᓱᕐᕆᐅᑎᓂᒃ 
ᓴᓇᔭᐅᓂᖓᓄᑦ.

ᐃᑲᔪᓚᐅᕐᒥᔭᕗᑦ QC-ᑯᑦ ᑲᒻᐸᓂᖁᑎᖏᓪᓗ ᐊᔾᔨᒌᙱᑦᑐᓂᒃ 
ᐱᓕᕆᓂᖏᓐᓄᑦ ᐱᓇᓱᐊᒐᕆᔭᖏᓐᓄᓪᓗ. QBDC ᐱᓕᕆᐊᒃᓴᓄᑦ 
ᐊᐅᓚᑦᓯᔨᐅᔪᖅ QPI−ᑯᑦ ᐃᑎᔪᒥᒃ ᐊᐅᓚᔪᓐᓇᐅᑏᑦ ᐋᖅᑭᒋᐊᖅᑕᐅᓂᖓᓄᑦ 
ᐃᓪᓗ 923. ᓯᕗᒧᐊᒃᑎᓚᐅᖅᑕᕗᑦ ᓇᖕᒥᓂᖁᑎᒃᑯᑦ ᐱᕙᓪᓕᐊᑎᑦᓯᔾᔪᑎᒃᓴᑦ 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᓂᕐᒧᑦ ᐃᓚᒋᔭᐅᓪᓗᓂ ᑐᓂᓯᓂᖅ 
ᐊᒥᓱᒐᓚᓐᓂᒃ ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᓂᒃ ᐊᖏᔫᑎᓄᑦ ᐱᓕᕆᐊᓄᑦ 
ᐊᒻᒪᓗ ᐋᖅᑭᑦᓱᐃᓂᖅ ᑐᑭᒧᐊᒍᑎᒃᓴᓂᒃ ᐱᓇᓱᐊᖃᑎᖃᕐᓂᕐᒧᑦ. 
ᐃᖅᑲᓇᐃᔭᖃᑎᒋᓚᐅᕐᒥᔭᕗᑦ ᕿᑭᖅᑖᓗᒻᒥ ᐊᕙᑎᓕᕆᔨᒃᑯᑦ 
ᐋᔩᕋᕈᑕᐅᓯᒪᔪᒧᑦ ᐊᖏᖃᑎᒌᒍᑎᒧᑦ ᓴᕕᕋᔭᓐᓂᒃ ᐊᑦᑕᑰᓯᕝᕕᓐᓄᑦ 
ᐱᓕᕆᐊᒃᓴᒧᑦ ᑐᒃᓯᕋᐅᑦ ᑐᓂᔭᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᑐᖅᑕᐅᓪᓗᓂ ᐆᑦᑐᕋᐅᑕᐅᓚᐅᖅᑐᖅ ᑭᙵᕐᓂ ᓴᕕᕋᔭᓐᓂᒃ 
ᐊᑦᑕᑰᓯᕝᕕᖓᓄᑦ ᐱᓇᓱᐊᒐᐅᔪᖅ.

ᐱᓇᓱᐊᒐᕇᓐᓇᓚᐅᖅᑕᕗᑦ ᐱᕙᓪᓕᐊᓂᖃᖁᓪᓗᒍ ᐱᓇᓱᐊᖃᑎᖃᕐᓂᕐᒧᑦ 
ᐊᔾᔨᒌᙱᑦᑐᓂᒃ ᒐᕙᒪᒃᑯᑎᒍᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᖅ 
ᕿᑭᖅᑕᓂᒃᑯᓐᓂᒃ ᐊᒻᒪᓗ ᑐᙵᕕᒃᑯᓐᓂᒃ ᓯᕗᒧᐊᖁᓪᓗᒋᑦ ᓄᓇᓕᓐᓂ 
ᐱᓇᓱᐊᒐᕆᔭᖏᑦ ᐊᒻᒪᓗ ᐱᖁᑎᕐᔪᐊᓕᕆᓂᕐᒨᖓᔪᑦ ᐱᓕᕆᐊᖑᔪᑦ. 
ᑮᓇᐅᔭᑎᒍᑦ ᐃᑲᔪᖅᑕᐅᓂᒃᑯᑦ ᕿᑭᖅᑖᓗᒻᒥ ᐃᖃᓗᓕᕆᔨᒃᑯᓐᓂᒃ, QBDC 
ᐃᑲᔫᑎᖃᕈᓐᓇᓚᐅᖅᑐᑦ ᐱᓕᕆᐊᓄᑦ ᐊᐅᓚᑦᓯᓂᕐᒥᒃ ᐊᒥᓱᒐᓚᓐᓄᑦ 
ᕿᑭᖅᑕᓂ ᓄᓇᓕᖏᓐᓄᑦ ᑲᔪᓯᑎᑕᐅᖁᓪᓗᒋᑦ ᑕᕆᐅᒃᑯᑦ ᐃᓱᕐᕆᐅᑏᑦ 
ᐊᒻᒪᓗ ᐊᓯᖏᑦ ᓄᓇᓕᓐᓂ ᒪᑭᒪᔾᔪᑎᒃᓴᑦ ᐱᖁᑎᕐᔪᐊᓕᕆᓂᒃᑯᑦ 
ᐱᓕᕆᐊᖑᔪᑦ. ᐃᑲᔪᖅᓱᓚᐅᖅᑕᕗᑦ ᓴᓂᕋᔭᒃ, ᑭᙵᐃᑦ, ᐊᒻᒪᓗ ᕿᑭᖅᑕᕐᔪᐊᖅ 
ᐱᕙᓪᓕᐊᑎᑦᓯᓂᕐᒧᑦ ᑕᕆᐅᒃᑯᑦ ᐃᓱᕐᕆᐅᑎᓕᕆᓂᕐᒧᑦ ᓴᓇᒻᒪᖓᓄᑦ 
ᐊᒻᒪᓗ ᓇᓗᓇᐃᖅᓯᒪᔪᒥᒃ ᑮᓇᐅᔭᖅᑑᑎᒃᓴᑖᖅᑎᑕᐅᓂᕐᒧᑦ ᑳᓐᓄᐊᑯᓐᓂᒃ 
ᓯᕗᒧᐊᒍᑎᒃᓴᖓᓂᒃ ᓇᖕᒥᓂᖁᑎᖃᕐᓂᒃᑯᑦ ᑲᒪᒋᔭᐅᔪᖅ ᓯᓂᒃᑕᕐᕕᒃ ᐊᒻᒪᓗ 
ᐳᓚᕋᖅᑐᓕᕆᕕᒃ ᐊᐅᓱᐃᑦᑐᒥ.

ᓄᕙᔾᔪᐊᕐᓇᖅ−19 ᓴᖅᑭᕐᒪᑦ ᒫᑦᓯᒥ, QBDC ᐱᓕᕆᒋᐊᓯᑦᓴᐅᑎᒋᓚᐅᖅᑐᑦ 
ᐋᖅᑭᑦᓱᐃᓪᓗᑎᒃ ᑐᐊᕕᕐᓇᖅᑐᓄᑦ ᐸᕐᓇᐅᑎᓂᒃ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᑮᓇᐅᔭᖅᑑᑕᐅᒋᐊᓕᓐᓂᒃ ᑐᒃᓯᕋᐅᑎᓂᒃ ᐃᑲᔫᑎᒃᓴᓂᒃ QC-
ᑯᓐᓄᑦ ᑲᒻᐸᓂᖁᑎᖏᓐᓄᓪᓗ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ. ᑕᒪᓐᓇ 
ᐱᓕᕆᐊᖑᓂᖓ ᑲᔪᓯᓂᐊᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᕆᓂᐊᖅᑕᖓᓄᑦ 
ᐊᒻᒪᓗ ᓂᕆᐅᒐᓗᐊᖅᑐᒍᑦ ᐱᓇᓱᐊᒐᑦᑎᓐᓄᑦ ᓇᓗᓇᐃᕈᑕᐅᓂᐊᕆᐊᖓ 
ᐊᐅᓚᔾᔭᐃᒍᑕᐅᓗᓂ ᐊᒻᒪᓗ ᐃᑲᔪᖅᑕᐅᔾᔪᑎᒃᓴᒥᒃ ᑮᓇᐅᔭᓕᑕᐅᓂᖅ 
ᐃᑲᔫᑎᒃᓴᒥᒃ ᑯᐊᐳᕇᓴᖁᑎᑦᑎᓐᓄᑦ ᑲᒻᐸᓂᖁᑎᒋᔭᖏᓐᓄᓪᓗ ᐊᒻᒪᓗ 
ᓯᕗᒧᐊᒍᑕᐅᓗᓂ ᐱᓕᕆᐊᓄᑦ ᓴᖅᑮᓂᕐᒥᒃ ᓄᓇᓕᓐᓂ ᐃᖅᑲᓇᐃᔮᓂᒃ ᐊᒻᒪᓗ 
ᒪᑐᐃᖅᑕᐅᑲᓐᓂᕐᓂᖏᓐᓄᑦ ᒪᑭᒪᔾᔪᑏᑦ.

ᐃᑲᔪᖅᓱᐃᓇᕐᓂᐊᕈᒪᕙᕗᑦ ᑐᙵᕕᒃᑯᑦ, ᕿᑭᖅᑕᓂᒃᑯᑦ, ᐊᒻᒪᓗ QC-
ᑯᑦ ᑲᒻᐸᓂᖁᑎᖏᓪᓗ ᓯᕗᒧᐊᒍᑎᒃᓴᖏᓐᓂᒃ ᐊᑐᖅᑕᐅᖏᓐᓇᑐᒃᓴᒫᑦ 
ᐱᓕᕆᐊᖑᔪᑦ ᐊᒻᒪ ᓴᖅᑮᓗᑎᒃ ᓇᖕᒥᓂᖁᑎᖃᕈᑎᒃᓴᓂᒃ ᕿᑭᖅᑕᓂ 
ᐃᓄᓐᓄᑦ ᐊᑯᓂᐅᔪᒥᒃ ᐊᒃᑐᐃᓂᖃᖅᓯᒪᔪᓐᓇᖁᓪᓗᒋᑦ. 

| ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ (QBDC)
ᓴᖅᑭᖅᑕᐅᓚᐅᖅᑐᖅ ᐱᕙᓪᓕᐊᔾᔪᑎᒃᓴᖏᓐᓂᒃ ᓄᓇᓖᑦ ᐊᕕᑦᑐᖅᓯᒪᓂᕐᒥᓗ 
ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᔾᔪᑎᒃᓴᓂᒃ.
QBDC ᐃᖅᑲᓇᐃᔮᖓ ᐱᕙᓪᓕᐊᑎᑦᓯᓂᕐᒥᒃ ᒪᑭᒪᔪᓂᒃ, ᓇᖕᒥᓂᖅ−ᐊᐅᓚᑦᓯᒍᓐᓇᖅᑐᓂᒃ ᓄᓇᓕᓐᓂᒃ, 
ᐱᕙᓪᓕᐊᑎᑦᓯᓇᓱᐊᖅᑐᑎᒃ ᑐᑭᒧᐊᒍᑎᒃᓴᑎᒍᑦ ᐱᓕᕆᖃᑎᖃᕐᓂᕐᒥᒃ ᒪᑭᑉᐸᓪᓕᐊᖁᓪᓗᒋᑦ ᐊᑐᕆᐊᓖᑦ 
ᐱᖁᑎᕐᔪᐊᑦ/ ᐃᓱᕐᕆᐅᑏᑦ, ᓯᕗᒧᐊᒍᑎᒃᓴᖏᓐᓂᒃ ᓄᑖᑦ ᐊᒻᒪᓗ ᓄᑖᓄᑦ ᓴᖅᑭᐸᓪᓕᐊᔪᓄᑦ ᐋᖅᑭᑦᓯᒪᐅᑎᒃᓴᓂᒃ, 
ᐊᒻᒪᓗ ᐊᐅᓚᑦᓯᓗᑎᒃ ᐱᖓᔪᐃᖏᓐᓃᖔᖅᑐᓂᒃ ᑮᓇᐅᔭᓕᐅᕋᓱᐊᕈᑎᓂᒃ ᐃᑲᔫᑎᒃᓴᓂᒃ ᕿᑭᖅᑕᓂ ᓄᓇᖏᓐᓄᑦ 
ᓯᕗᒧᐊᒍᑎᒃᓴᖏᓐᓄᑦ ᑕᑯᓐᓇᒐᕆᔭᖏᑕ.

ᑐᕌᒐᖓ: ᐃᑲᔪᖅᑕᐅᖁᓪᓗᒋᑦ 13 ᕿᑭᖅᑕᓂ ᓄᓇᓕᖏᑦ ᑲᔪᓯᑎᑦᓯᖁᓪᓗᒋᑦ ᓇᖕᒥᓂᖅ−ᒪᑭᒪᒍᓐᓇᖅᓯᓗᑎᒃ 
ᑐᑭᒧᐊᒍᑎᒃᓴᑎᒍᑦ ᐱᓇᓱᐊᖃᑎᒌᓐᓂᕐᒧᑦ, ᓄᑖᓂᒃ ᓴᖅᑭᐸᓪᓕᐊᔪᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᒃᓴᓂᒃ. 

ᐃᓪᓗᕐᔪᐊᓕᐊᖅ ᐊᖅᓴᕐᓂᖅ ᑐᔪᕐᒥᕕᒃ 

2019-2020 ᐅᔾᔨᓇᕐᓂᖏᑦ

ᐱᓕᕆᐊᒃᓴᓕᕆᓂᒃᑯᑦ ᐱᔨᑦᓯᕈᑏᑦ 

2019-2020−ᒥ QBDC ᑐᓂᔭᐅᓚᐅᖅᑐᑦ ᐊᒥᓱᒐᓚᓐᓂᒃ ᓄᑖᓂᒃ 
ᐱᓕᕆᐊᒃᓴᓄᑦ ᑳᓐᑐᓛᓂᒃ ᐊᖏᔫᑎᓄᑦ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᒃᓴᓄᑦ 
ᐃᓚᒋᔭᐅᓪᓗᑎᒃ ᑕᓪᓕᒪᑦ ᑭᓱᑐᐃᓐᓇᕐᓄᑦ−ᐊᑐᕋᑦᓴᑦ ᐃᓪᓗᐃᑦ ᑕᓪᓗᕈᑎᐅᑉ 
ᐃᒪᖓᓄᑦ ᑲᓇᑕᒥ ᑕᕆᐅᖅ ᓴᐳᔾᔭᐅᓯᒪᓂᖓᓄᑦ ᓄᓇᓖᑦ, ᐊᕕᑦᑐᖅᓯᒪᓂᕐᒥ 
ᓴᓇᑐᓕᒻᒪᓴᕐᕕᒃ ᖃᐅᔨᓴᕐᕕᐅᓯᓐᓈᑦ ᒥᑦᑎᒪᑕᓕᒻᒥ ᐊᒻᒪᓗ ᐃᑎᔪᒥᒃ 
ᐊᐅᓚᔪᓐᓇᐅᑎᓕᕆᓂᕐᒧᑦ ᐋᖅᑭᒋᐊᕆᓂᖅ ᓅᕙ ᑐᔪᕐᒥᕕᑐᖃᕐᒥ ᐃᖃᓗᓐᓂ. 
ᓇᓗᓇᐃᖅᑐᖅᓯᒪᔪᑦ ᑖᒃᑯᐊ ᒫᓐᓇ ᐱᓕᕆᐊᒃᓴᑦᑎᒍᑦ ᐱᔨᑦᓯᕈᑎᕗᑦ ᐊᒻᒪᓗ 
ᐅᔾᔨᓇᕐᓂᖏᑦ ᐊᒻᒪᓗ ᑲᔪᓯᐊᑎᑕᐅᓯᒪᓂᖏᑦ ᐊᕐᕌᓂᓂᒃ.

ᐱᓕᕆᐊᖅ: 

ᑕᓪᓗᕈᑎᐅᑉ ᐃᒪᖓᓄᑦ ᑭᓱᑐᐃᓐᓇᕐᓄᑦ−ᐊᑐᕋᑦᓴᑦ ᐃᓪᓗᐃᑦ ᐊᒻᒪᓗ 
ᒥᑦᑎᒪᑕᓕᒻᒥ ᓴᓇᑐᓕᒻᒪᓴᕐᕕᒃ

ᐅᔾᔨᓇᖅᑐᑦ/ᑲᔪᓯᐊᑎᑕᐅᓯᒪᔪᑦ:

•	 QIA ᑎᓕᓯᓚᐅᖅᑐᑦ QBDC−ᑯᓐᓂᒃ ᓯᕗᓕᖁᓪᓗᒋᑦ ᐱᓕᕆᐊᒃᓴᒧᑦ 
ᑳᓐᑐᓛᒥᒃ ᐸᕐᓇᐅᑎᓕᐅᕐᓂᕐᒥᒃ ᐆᑦᑐᕋᐅᑎᒃᓴᓂᓪᓗ ᐊᐅᓚᑦᓯᓂᕐᒥᒃ 
ᑕᒪᒃᑮᓐᓄᑦ ᐱᓕᕆᐊᖕᓄᑦ

•	 ᓂᕈᐊᒐᑦᓴᓕᐊᖑᓯᒪᔪᖅ ᐱᔾᔪᑎᒃᓴᖃᑦᓯᐊᕐᓂᖓᓄᑦ−ᓴᓇᓂᕐᒧᑦ 
ᐊᐅᓚᑦᓯᔨᖃᕐᓂᖓ ᐊᒻᒪᓗ ᐃᓱᕐᕆᐅᑎᓕᕆᔨᓂᒃ

•	 ᐱᒋᐊᕐᕕᒋᓂᐊᖅᑕᖓ ᑲᒪᖃᑕᐅᓂᖓᑕ ᐊᒻᒪᓗ 
ᓴᓇᒻᒪᒋᓂᐊᖅᑕᖓᓂᒃ ᐋᖅᑭᑦᓱᐃᓂᕐᒥᒃ

ᐱᓕᕆᐊᖅ: 

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ

ᐅᔾᔨᓇᖅᑐᑦ/ᑲᔪᓯᐊᑎᑕᐅᓯᒪᔪᑦ:

•	 ᐊᕐᕌᒍᓕᒫᖅ ᐃᓪᓗᓕᐅᕐᓂᖅ

•	 ᐱᐊᓂᒃᑕᐅᕙᓪᓕᐊᕕᑦᓴᖓᓄᑦ ᐊᙳᑎᓯᒪᓚᐅᖅᑐᖅ ᔫᓂ 1, 2020 
ᒪᑐᐃᕐᓗᓂ

•	 ᓴᓇᔭᐅᓂᖓ ᓄᖅᑲᕆᐊᖃᓚᐅᖅᑐᖅ ᒫᑦᓯ 15 ᓄᕙᔾᔪᐊᕐᓇᖅ−19 
ᐱᔾᔪᑎᒋᓪᓗᒍ, ᑭᖑᕙᕆᐊᕈᑕᐅᓯᒪᔪᖅ ᒪᑐᐃᖅᑕᐅᓂᒃᓴᖓᓂ 
ᐅᑭᐊᑦᓵᖓᓂ 2020

ᐱᓕᕆᐊᖅ: 

ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᓇᔪᒐᖓ 
ᐊᐅᓚᔪᓐᓇᐅᑎᖏᓐᓄᑦ ᐋᖅᑭᒋᐊᕈᑎ

ᐅᔾᔨᓇᖅᑐᑦ/ᑲᔪᓯᐊᑎᑕᐅᓯᒪᔪᑦ:

•	 QBDC ᐸᕐᓇᓚᐅᖅᑐᑦ ᑲᔪᓯᑦᓯᐊᖅᑐᒥᒃ ᑮᓇᐅᔭᖅᑑᑎᒃᓴᖅᑖᓂᕐᒧᑦ 
ᑐᒃᓯᕋᐅᒻᒥᒃ ᓇᓗᓇᐃᕈᑕᐅᓪᓗᓂ $2-ᒥᓕᔭᓐ ᐅᖓᑖᓃᑦᑐᓂᒃ 
ᑮᓇᐅᔭᖅᑑᑎᒃᓴᖅᑖᓂᕐᒥᒃ ᑐᕌᖓᔪᒥᒃ QPI ᐊᐅᓚᔪᓐᓇᐅᑎᓄᑦ 
ᐋᖅᑭᒋᐊᕈᑎᒃᓴᒥᒃ ᐃᓪᓗᒧᑦ 923.

•	 QBDC ᑐᓂᔭᐅᔪᖅ ᐱᓕᕆᐊᒃᓴᓕᕆᓂᕐᒧᑦ ᑳᓐᑐᓛᒥᒃ

•	 ᓈᖕᒪᓈᓚᐅᖅᑐᖅ ᒪᐃ 2020 ᓴᓇᔭᐅᒋᐊᕐᕕᒃᓴᖓ 
ᑭᓯᐊᓂ  ᓈᖕᒪᓂᕐᓗᓚᐅᖅᑐᖅ ᓄᕙᔾᔪᐊᕐᓇᖅ−19 ᓴᖅᑭᕐᒪᑦ 
ᑭᖑᕙᕆᐊᓕᓚᐅᖅᑐᖅ ᓴᓇᔭᐅᕕᑦᓴᖓ 2021-ᒧᑦ

ᐃᖃᓗᐃᑦ ᐃᓄᐃᑦ ᓄᓇᖁᑎᖏᑦ ᐱᓕᕆᐊᖑᓂᖓ

QBDC ᐊᐅᓚᑦᓯᔪᑦ ᐊᐅᓚᑕᐅᔪᓕᒫᓂᒃ ᐱᓕᕆᐊᓂᓪᓗ ᐊᒃᑐᐊᔪᓂᒃ ᐃᓄᐃᑦ 
ᓄᓇᖁᑎᖏᓐᓄᑦ ᐱᓕᕆᐊᖑᓂᖓᓂᒃ, ᐅᑮᕕᒥᓂᓕᐊᕆᐊᒥ ᐃᖃᓗᓐᓂ, 
ᑭᒡᒐᑐᐃᓪᓗᑎᒃ ᐊᑭᐅᒃ ᑯᐊᐳᕇᓴᒃᑯᓐᓂᒃ, ᓇᖕᒥᓂᖁᑎᓪᓚᑦᑖᖏᓐᓂᒃ QC. 
ᐅᔾᔨᕐᓇᓗᐊᕐᓂᖏᑦ 2019-2020 ᐃᓚᒋᔭᐅᓪᓗᑎᒃ:

•	 ᓇᓗᓇᐃᕈᑎ $1.65−ᒥᓕᔭᓐ ᑳᓐᓄᐊᑯᓐᓂᒃ ᑐᕌᖓᔪᑦ ᑲᒪᒋᔭᐅᓂᖓᓄᑦ 
1 ᐱᔨᑦᓯᕈᑎᓄᑦ ᐃᓱᕐᕆᐅᑏᑦ 

•	 ᐱᐊᓂᓚᐅᖅᑕᖓ ᑲᒪᒋᔭᐅᓂᖓ 1 ᐱᔨᑦᓯᕈᑎᓄᑦ ᐃᓱᕐᕆᐅᑏᑦ 
ᐃᓚᒋᔭᐅᓪᓗᑎᒃ Crescent ᐊᖅᑯᑖᓂ ᐊᒻᒪᓗ ᓄᑖᖅ ᐃᒥᕐᒧᑦ 
ᑭᓈᓗᒻᒧᓪᓗ ᐊᑐᕆᐊᖓ

•	 ᐱᐊᓂᓚᐅᖅᑐᑦ ᐊᑭᖏᓐᓂᒃ ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑎᒥᒃ 
ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓂᒃ ᐱᔨᑦᓯᕈᑕᐅᒋᐊᖃᓲᓄᑦ ᐃᓱᕐᕆᐅᑎᓄᑦ

ᓴᓗᒪᔪᒥᒃ ᐊᐅᓚᔪᓐᓇᐅᑎᖃᕐᓂᕐᒧᑦ ᐱᓇᓱᐊᒐᑦᓴᑦ

QBDC ᓇᓗᓇᐃᖅᓯᒪᔪᒥᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑑᑎᒃᓴᖅᑖᓚᐅᖅᑐᑦ 
ᑕᒪᒃᑮᓐᓄᑦ ᓴᓂᑭᓗᐊᒥ ᐊᓄᕆᒨᖅᑐᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ 
ᐱᓕᕆᐊᒥᒃ ᐊᒻᒪᓗ IOL ᓴᓗᒪᔪᒥᒃ ᐊᐅᓚᔪᓐᓇᐅᑎᓕᐅᕐᓂᕐᒧᑦ ᓄᒃᑭᑦᓴᐅᒻᒥᒃ. 

NRCan ᑐᓂᓯᓚᐅᖅᑐᑦ QBDC−ᑯᓐᓄᑦ ᑮᓇᐅᔭᖅᑑᑎᒃᓴᓂᒃ ᐸᕐᓇᐅᓂᕐᒧᑦ 
1MW ᐊᓄᕆᒨᖅᑐᒥᒃ ᐸᐅᕋᐅᔭᖃᐅᑎᒃᓴᒥᒃ ᕚᑕᓕᖏᓐᓄᑦ ᓄᒃᑭᒃᓴᐅᑎᓄᑦ 
ᑐᖅᑯᐃᓯᒪᕕᒃᓴᒥᒃ ᓴᓂᑭᓗᐊᒥ, ᒥᑦᓴᐅᓴᑦᑕᐅᓯᒪᔪᖅ -50%-ᒐᓚᖓᓂᒃ 
ᐊᑐᙱᐹᓪᓕᕈᑕᐅᓂᐊᕆᐊᖓ ᓄᓇᓕᓐᓂ ᐅᖅᓱᐊᓗᒻᒥᒃ ᐊᑐᖃᑦᑕᓂᕐᒧᑦ 
ᐆᒻᒪᖅᑯᑎᓄᑦ. ᐊᖏᖃᑎᒌᒍᑎᓂ ᒪᓕᒐᑦᓴᓕᐅᖅᑕᐅᓯᒪᔪᖅ ᐸᕐᓇᑕᐅᓂᖓ 
ᐊᒻᒪᓗ ᐱᔪᓐᓇᖅᓯᑎᑕᐅᓂᖓ ᑲᔪᓯᑦᓯᐊᖁᓪᓗᒋᑦ, ᑮᓇᐅᔭᓕᑕᐅᒍᑏᑦ 
ᑐᓂᔭᐅᓂᐊᕐᒥᔪᑦ ᓂᐅᕕᐊᖑᓂᖓᓄᑦ ᓴᓇᔭᐅᓂᖓᓄᓪᓗ.

ᐊᐅᒡᒍᓯ 2019−ᒥ, QBDC−ᑯᑦ ᑎᒍᓯᒍᓐᓇᒪᐅᖅᑐᑦ $1.2-ᒥᓕᔭᓐ 
ᐅᖓᑖᓂᑦᑐᓂᒃ NRCan−ᑯᓐᓂᒃ ᐃᑲᔫᑎᒃᓴᓂᒃ ᑮᓇᐅᔭᖅᑑᑎᒃᓴᓄᑦ 
ᑲᒪᒋᐊᙵᓂᐊᖅᑐᓄᑦ ᓴᓇᒻᒪᓕᕆᔨᓄᑦ ᐊᒻᒪᓗ ᓴᓇᒻᒪᖓᓄᑦ (FEED) 
ᖃᐅᔨᓴᖅᑕᐅᓂᖓᓄᑦ ᓴᓗᒪᔪᒥᒃ ᐊᐅᓚᔪᓐᓇᐅᑏᑦ ᓄᒃᑭᑦᓴᐅᑎᑎᒍᑦ 
ᐋᖅᑭᑦᓯᒪᕕᐅᔪᓂᒃ ᐱᔨᑦᓯᕈᑕᐅᓂᐊᖅᑐᒥᒃ ᐃᓄᐃᑦ ᓄᓇᖁᑎᖏᓐᓄᑦ. 
ᖃᐅᔨᓴᕐᓂᖅ ᓱᖅᑯᐃᓯᔾᔪᑕᐅᓂᐊᖅᑐᖅ ᖃᓄᖅᑑᕈᑕᐅᔪᒧᑦ ᐊᑐᕐᓂᕐᒧᑦ 
ᐊᐅᓚᑦᓯᓂᕐᒥᒃ ᓴᓗᒪᔪᒥᒃ, ᐅᓇᒻᒥᓇᖅᑐᒥᒃ, ᐊᒻᒪᓗ ᓱᖏᖅᓲᑕᐅᒍᓐᓇᖅᑐᒥᒃ 
ᓴᓗᒪᔪᒥᒃ ᐊᐅᓚᔪᓐᓇᐅᑎᖃᕐᓂᕐᒧᑦ ᐆᒻᒪᖅᑯᑎᖃᕐᓂᕐᒥᒃ ᓄᒃᑭᒃᓴᐅᑎᒃᓴᒥᒃ 
ᐃᓄᐃᑦ ᓄᓇᖁᑎᖏᓐᓂ ᐱᓕᕆᐊᖑᔪᒧᑦ. FEED ᖃᐅᔨᓴᕐᓂᖓ ᐊᓱᐃᓛᒃ 
ᐱᐅᓈᖅᑐᒥᓂᐅᑉᐸᑦ, ᑮᓇᐅᔭᓕᑕᐅᒍᑕᐅᓂᐊᕐᒥᔪᖅ ᐃᑲᔫᑎᒃᓴᒥᒃ 
ᑮᓇᐅᔭᖅᑑᑎᒃᓴᓂᒃ ᓂᐅᕕᕈᓐᓇᓂᕐᒧᑦ ᐊᒻᒪᓗ ᓴᓇᔭᐅᓂᖓᓄᑦ.

QBDC ᐱᓕᕆᐊᒃᓴᓕᕆᔨᓪᓗᐊᑕᖅ ᑕᒪᒃᑮᓐᓄᑦ ᐱᓕᕆᐊᖕᓄᑦ ᓄᓇᕗᒻᒥ 
ᓄᒃᑭᒃᓴᐅᑎᓕᕆᔨᒃᑯᑦ ᑯᐊᐳᕇᓴᖓ ᓵᖓᑦᓯᖔᖅᐸᓪᓕᐊᓂᖓᓄᑦ 
ᐃᓱᕐᕆᐅᑎᓄᑦ ᐊᒻᒪᓗ ᓇᖕᒥᓂᕈᑕᐅᔪᖅ ᓯᕗᓕᕐᓂᖓᓄᑦ ᑕᒪᒃᑮᓐᓄᑦ.

Future Municipal SubdivisionAqsarniit Hotel

Sewer line

2019−2020-ᒥ QPI−ᑯᑦ ᐱᓇᓱᐊᒐᕇᓐᓇᓚᐅᖅᑕᖓ ᐱᓂᐊᕐᓂᕋᐅᑎᕗᑦ 
ᑐᕌᒐᑦᑎᓐᓄᑦ ᐊᑦᑕᓇᐃᖅᓯᒪᔪᒥᒃ ᐊᒻᒪᓗ ᐊᐅᓚᓂᖃᑦᓯᐊᖅᑐᒥᒃ 
ᐊᑐᖅᑐᐊᕋᑦᓴᖃᖅᑎᑦᓯᓂᕐᒥᒃ ᑲᒪᒋᔭᖃᖅᓯᓐᓈᑦ ᐊᖏᕐᕋᐅᔪᓂᒃ 
ᐋᖅᑭᐅᒪᑎᑦᓯᓯᐊᕐᓂᕐᒥᒃ ᐋᖅᑭᒋᐊᖅᑕᐅᔫᒥᖃᑦᑕᕐᓂᖏᑎᒍᑦ ᓴᓗᒪᑎᑕᐅᓗᑎᒃ.

ᖁᕕᐊᓱᑉᐳᒍᑦ ᐅᖃᕆᐊᒃᓴᖅ ᓱᕐᕋᓚᐅᖅᓯᒪᙱᓐᓂᖓᓂᒃ ᐋᖅᑭᐅᒪᔭᕗᑦ 
100% ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᑎᓐᓂᒃ ᓈᓴᖅᑕᐅᓯᒪᓂᖏᑎᒍᑦ 
ᐱᖓᔪᐊᓐᓂ ᑭᖑᓕᕇᓂ ᐊᕐᕌᒍᒥ. ᑐᓂᓯᒪᑦᓯᐊᖅᐳᒍᑦ ᒪᑭᑉᐸᓪᓕᐊᓂᕐᒧᑦ 
ᐱᕙᓪᓕᐊᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᓂᒃ ᖁᕝᕙᕆᐊᕆᖃᑦᑕᓂᕐᒧᑦ ᐊᒻᒪᓗ 
ᐊᑐᐃᓐᓇᐅᑎᑦᓰᓇᕐᓂᑎᓐᓂᒃ ᓇᓗᓇᐃᒃᑯᑕᖅᑖᕋᓱᐊᕐᓂᕐᒧᑦ ᓴᓇᔨᐅᓂᕐᒧᑦ 
ᐃᓕᓐᓂᐊᓂᒃᑯᑦ ᐃᓄᓐᓄᑦ.

ᐊᕐᕌᒍᑕᒫᑦ QPI−ᑯᑦ ᑮᓇᐅᔭᖅᑑᑎᖃᖃᑦᑕᖅᑐᑦ ᐊᙳᑎᑎᑦᓯᒋᐊᕈᑎᓂᒃ 
ᓴᓇᒋᐊᖅᑕᐅᔪᓂᓪᓗ ᓇᖕᒥᓂᖁᑦᑎᒥᓐᓄᑦ. ᐊᕐᕌᒍᑦᑎᓐᓂ 
ᐊᙳᑎᑎᒋᐊᓚᐅᖅᑕᕗᑦ ᖃᐅᒻᒪᖅᑯᑎᖏᑦ ᐸᕐᓇᐃᕕᐅᑉ ᖃᐅᒻᒪᕆᑦᑐᓂᒃ 
LED ᐃᓕᓯᕕᖔᖅᓱᒋᑦ ᐊᑐᙱᐹᓪᓕᕈᑕᐅᔪᓐᓇᖅᑐᓂᒃ ᐊᐅᓚᔪᓐᓇᐅᑎᓄᑦ 
ᖃᐅᒻᒪᖅᑯᑏᑦ. ᐱᐅᓯᑎᒋᐊᓚᐅᕐᒥᔭᕗᑦ ᐃᓪᓘᑉ ᓯᓚᑖ 1106 ᐃᓚᒋᔭᐅᓪᓗᓂ 
ᒥᙳᐊᖅᑕᐅᓪᓗᑎᒃ ᐊᑭᓐᓇᖏᑦ ᐊᒻᒪᓗ ᐋᖅᑭᑦᓯᕕᐅᓪᓗᓂ ᓯᓚᓪᓕᖅᐸᑦ 
ᖃᐅᓯᓕᕇᒃᑯᑎᓂᒃ ᖁᓛᒍᑦ. ᓱᓕᒃᑲᓐᓂᖅ, ᐊᓯᔾᔨᖅᑐᓚᐅᕐᒥᔭᕗᑦ 
ᐊᑭᓐᓇᖏᑦ ᐃᓪᓗ 2648 ᐊᒻᒪᓗ ᐋᖅᑭᒋᐊᖅᓱᒍ ᖁᓪᓕᐅᑉ ᐊᖏᕐᕋᐅᑉ 
ᐊᓃᕐᕕᖓ. ᐊᑭᓐᓇᖏᑦ ᑕᐅᖅᓯᖅᑕᐅᓂᖏᓐᓄᑦ ᐱᓕᕆᐊᖅ ᐃᓪᓗ 2642-
ᒧᑦ ᐱᐊᓂᓚᐅᖅᑐᖅ ᐆᑦᑑᕝᕙ 2019−ᒥ ᑭᖑᕙᕆᐊᖃᑦᑕᓚᐅᕋᓱᐊᖅᓱᓂ 
ᐊᒥᐊᖅᑕᖃᓚᐅᖏᓐᓂᖓᓄᑦ ᒥᖑᐊᕈᑎᓂᒃ ᐊᒻᒪᓗ ᐱᖁᑏᑦ 
ᐊᐅᓚᐅᑎᕐᓗᐊᕿᓚᐅᕐᓂᖏᓐᓄᑦ.

QPI−ᑯᑦ ᑮᓇᐅᔭᓕᐅᕋᓱᐊᕈᑎᖏᑦ ᓇᖕᒥᓂᖁᑎᓕᒫᖏᑦ ᑭᒃᑯᑐᐃᓐᓇᕐᓄᑦ 
ᒪᑐᓚᐅᖅᑐᑦ ᐃᓯᕐᕕᑦᓴᐅᒍᓐᓃᖅᑎᑕᐅᓪᓗᑎᒃ ᒫᑦᓯ 15 ᒪᓕᑦᓱᑎᒃ ᓄᓇᕗᑦ 
ᒐᕙᒪᒃᑯᑦ ᑐᐊᕕᕐᓇᖅᑐᖁᑎᖏᓐᓂᒃ ᑎᓕᓯᔾᔪᑎᓂᒃ ᓄᕙᔾᔪᐊᕐᓇᕐᒧᑦ−19 
ᓄᓇᕐᔪᐊᒥ. ᐃᖅᑲᓇᐃᔭᖅᑎᕗᑦ ᖃᐅᔨᒃᑲᐃᓚᐅᖅᑐᑦ ᐊᑐᖅᑐᐊᖅᑐᓂᒃ 
ᓲᕐᓗ ᓴᓗᒪᑎᑦᓯᒋᐊᖃᒻᒪᕆᓐᓂᐊᕐᓂᖏᓐᓂᒃ ᐊᒻᒪᓗ ᓴᓇᔭᐅᓂᖏᓐᓂᒃ 
ᓯᖅᐸᓂᑲᓲᑦ ᓴᐳᔾᔨᓯᒪᒍᑏᑦ ᐊᑐᖅᑐᐊᖅᑐᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᐊᑦᑕᓇᐃᖅᓯᒪᒍᑎᒃᓴᖏᓐᓄᑦ ᓴᐳᔾᔭᐅᓯᒪᒋᐊᒃᑲᓐᓂᕈᑎᒃᓴᖏᓐᓄᓪᓗ. ᑖᒃᑯᐊ 
ᐊᑐᖅᑕᐅᒋᐊᓖᑦ ᑲᔪᓯᑎᑕᐅᓯᒪᓂᐊᖅᑐᑦ 2020-2021.

ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐱᔭᑦᓴᓕᒻᒪᕆᐅᓚᐅᖅᑐᒍᑦ 
ᐋᖅᑭᓱᐃᓪᓗᑕ ᓄᕙᔾᔪᐊᕐᓇᖅ−19 ᓂᕆᐅᓇᙱᑦᑐᒧᑦ ᑎᑭᑕᐅᓂᕐᒧᑦ 
ᐸᕐᓇᐅᑎᓂᒃ 2020-2021-ᒥ ᐱᓕᕆᐊᑦᑎᓐᓄᑦ. ᐱᓗᐊᓚᐅᖅᑐᖅ 
ᐃᓕᓴᕆᔭᐅᓂᖓ ᑲᒪᒋᔭᐅᒋᐊᓕᓕᒫᓂ ᑐᐊᕕᕐᓇᖅᑐᓕᕆᓂᕐᒧᑦ 
ᑭᖑᕙᕆᐊᖅᓯᒋᐊᖃᓚᐅᕐᓂᕗᑦ ᐅᓄᖅᑐᓂᒃ ᐱᖕᒪᕆᐅᔪᓂᒃ ᐱᓕᕆᐊᑦᑎᓐᓂᒃ 
ᐸᕐᓇᑕᐅᓯᒪᔪᓂᒃ 2020-2021-ᒧᑦ. ᐋᖅᑭᑦᓯᐊᖅᓯᓇᓱᐊᖅᓯᒪᓂᖅ 
ᓄᕙᔾᔪᐊᕐᓇᖅ−19-ᒧᑦ ᐊᒃᑐᖅᑕᐅᓯᒪᔪᓂᒃ, ᓵᖓᓂᐊᓕᖅᑕᕗᑦ 
ᐱᓇᓱᐊᒐᑦᑎᒍᑦ ᐊᑲᕐᕆᔮᕆᐊᕐᓂᖅ, ᖃᓄᐃᙱᑦᓯᐊᕈᑎᒃᓴᖏᑦ 
ᐊᑦᑕᓇᐃᖅᓯᒪᒍᑎᒃᓴᖏᓪᓗ ᐊᑐᖅᑐᐊᖅᑐᖁᑎᑦᑕ ᐊᒻᒪᓗ ᓇᓗᓇᐃᕆᓂᖅ 
ᓴᓗᒪᖅᓴᖅᑕᐅᑦᓯᐊᖅᓯᒪᒐᓗᐊᕐᒪᖔᑕ ᐊᒻᒪᓗ ᖁᐱᕐᕈᐃᔭᐃᑎᓕᓐᓂᒃ 
ᐊᑐᕆᐊᖃᕐᓂᕐᒧᑦ ᐋᖅᑭᑦᑕᐅᓯᒪᔪᓂᒃ. ᓂᕆᐅᖕᓂᖃᖅᑐᒍᑦ ᓴᖅᑭᓂᐊᖅᑐᓂᒃ 
ᐱᔾᔪᑎᒃᓴᓂᒃ ᐊᕐᕌᒍᒥ ᓴᖅᑭᓂᐊᖅᑐᓂᒃ.

| ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ 

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ ᓇᖕᒥᓂᖁᑎᓕᒃ, ᐊᐅᓚᑦᓯᓪᓗᓂ ᐊᒻᒪᓗ 
ᐊᑐᖅᑐᐊᑎᑦᓯᖃᑦᑕᓂᕐᒥᒃ ᐊᖏᕐᕋᓂᒃ, ᑮᓇᐅᔭᓕᐅᕈᑎᓂᒃ ᐊᒻᒪᓗ ᐱᓕᕆᕝᕕᓐᓄᑦ 
ᐊᑐᕋᑦᓴᓂᒃ ᐃᖃᓗᓐᓂ.  
QPI−ᑯᑦ ᓴᖅᑭᖅᑕᐅᓚᐅᖅᑐᑦ ᐊᐅᓚᑦᓯᖁᓪᓗᒋᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓪᓗᖁᑎᖏᓐᓂᒃ 
ᑎᒍᒥᐊᖅᑎᐅᖁᓪᓗᒋᑦ, ᐃᓚᒋᔭᐅᓪᓗᑎᒃ ᑖᒃᑯᓇᖤ 22 ᐊᖏᕐᕋᕆᔭᐅᔪᐃᑦ 12-ᓂ ᐃᓪᓗᕐᔪᐊᓂ, ᐊᒻᒪᓗ 190,000 
ᑭᑉᐹᕆᑦᑐᑦ ᐃᑎᒐᑦ ᑮᓇᐅᔭᓕᐅᕋᓱᐊᕐᕕᒃᓴᖅ ᐊᒻᒪᓗ ᑎᒥᐅᔪᓄᑦ ᐊᑐᖅᑐᐊᕋᑦᓴᑦ ᐃᓃᑦ.

ᑐᕌᒐᖓ: ᐊᑦᑕᓇᐃᕐᓯᒪᑦᓯᓂᖅ, ᒥᐊᓂᕐᓯᓂᖅ, ᐊᐅᓚᑦᓯᒍᓐᓇᕐᓂᖅ ᐊᒻᒪᓗ ᐃᓂᖃᑦᓯᐊᑎᑦᓯᓂᖅ 
ᐊᑐᖅᑐᐊᖅᑐᖁᑎᑦᑎᓐᓂᒃ.  

2019-2020 ᐅᔾᔨᓇᕐᓂᖏᑦ
ᓄᑖᑦ ᐱᓕᕆᐊᑦ

ᒪᐃ 2019-ᒥ, QPI ᑐᓂᔭᐅᓚᐅᖅᑐᖅ $2.3−ᒥᓕᔭᓂᒃ ᓄᓇᒥᐅᑕᓕᕆᔨᒃᑯᓐᓂᒃ 
ᑲᓇᑕᒥ ᐃᑲᔫᑎᒃᓴᓂᒃ ᑮᓇᐅᔭᖅᑑᑎᒃᓴᖏᓐᓄᑦ ᐃᑎᔪᒥᒃ ᐊᐅᓚᔪᓐᓇᐅᑎᓄᑦ 
ᐋᖅᑭᒋᐊᕈᑎᒃᓴᓂᒃ ᐃᓪᓗ 923-ᒧᑦ. QC ᐊᖓᔪᖅᑳᖓ ᐊᐅᓚᑦᓯᔨᒻᒪᕆᐅᓯᓐᓈᑦ, 
ᕼᐊᐅᕆ ᕙᓚᐅᕋᑎ, ᐊᒻᒪᓗ QPI ᑐᑭᒧᐊᒃᑎᑦᑎᔨᖓ, ᔮᓂ ᑯᓗᓛ, 
ᕚᓐᑰᕙᓕᐊᓚᐅᖅᑑᒃ ᑲᑎᒪᔭᖅᑐᖅᓱᑎᒃ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ 
ᒥᓂᔅᑕᐅᑏᑦ ᑲᑎᒪᓂᖓᓄᑦ ᑕᐃᑲᓂ ᒥᓂᔅᑕ ᓲᐅᕼᐃ ᑐᓴᖅᑎᑦᓯᓚᐅᖅᑐᖅ 
ᑮᓇᐅᔭᖅᑑᑎᒃᓴᑖᖅᑎᑦᓯᒍᑎᓂᒃ ᑖᑦᓱᒧᖓ ᐱᓕᕆᐊᒃᓴᒧᑦ.

ᐱᓕᕆᐊᒃᓴᓃᖃᑕᐅᔪᑦ ᐊᖏᔪᕐᔪᐊᖅ ᐃᓪᓗᒧᑦ ᖁᓕᓯᔾᔪᑎᒃᓴᑦ ᐊᒻᒪᓗ 
ᐊᐅᓚᔾᔪᑎᓄᑦ ᐊᙳᑎᑎᑦᓯᒋᐊᕈᑎᓄᑦ ᐋᖅᑭᒋᐊᕈᑎᒃᓴᑦ ᐃᓪᓘᑉ 
ᐊᐅᓚᔪᓐᓇᐅᑎᖏᓐᓂᒃ ᐊᑐᙱᐹᓪᓕᕈᑎᒃᓴᓄᑦ ᐊᒻᒪᓗ ᐊᑦᓯᓂᖅᓴᐅᖁᓪᓗᒋᑦ 
ᐊᐅᓚᔾᔪᑎᓄᑦ ᐊᑭᖏᑦ. ᓴᓇᔭᐅᒋᐊᕈᑎᓃᖃᑕᐅᓂᐊᖅᑐᑦ ᐱᐅᓯᒋᐊᖅᓯᓂᖅ 
ᐊᖏᓪᓕᒋᐊᖅᓯᓗᓂ ᐃᓪᓘᑉ ᐃᑭᐊᖅᑎᖏᓐᓂᒃ, ᐋᖅᑭᑦᓯᓂᖅ ᐃᒐᓛᓂᒃ 
ᐱᖓᓲᓕᖅᑲᖓᔪᓂᒃ, ᐱᐅᓯᑎᑕᐅᒋᐊᖅᓯᒪᔪᖅ HVAC ᐊᖅᑯᑎᖓᓂᒃ 
ᐅᖅᑰᓴᐅᑎᒧᑦ, ᐃᓪᓘᑉ ᖄᖓᓃᑦᑐᒥᒃ ᐆᒻᒪᖅᑯᑎᓕᐅᕈᑎᒥᒃ ᓯᓚᒃᑯᑦ 
ᓄᒃᑭᑦᓴᓲᒥᒃ, ᑭᓈᓗᖃᕐᕕᒃ ᐅᖅᑰᓴᐅᑎᖓᓄᑦ, ᐊᔾᔨᒌᙱᑦᑐᓂᒃ 
ᐊᓂᖅᑎᕆᕕᓐᓂᒃ ᑰᖃᕐᕕᖓᓄᑦ, ᐊᒻᒪᓗ ᐃᓕᓯᓂᖅ ᓱᒃᑲᐃᑦᑐᒥᒃ ᑯᕕᓲᒥᒃ 
ᓱᓪᓗᓕᓐᓂᒃ. 

QPI−ᑯᑦ ᑕᑯᔪᒪᓂᐊᖅᑐᑦ ᐊᒃᑐᐃᓯᒪᓂᖏᓐᓂᒃ ᐱᓕᕆᐊᑦ ᐊᒻᒪᓗ 
ᓂᕆᐅᒋᔭᓖᑦ ᐊᓯᖏᑦ QPI−ᑯᑦ ᐃᓪᓗᖁᑎᖏᑦ ᑕᐃᒫᑦᓴᐃᓐᓇᐸᓗᒃ 
ᐋᖅᑭᒋᐊᖅᑕᐅᓂᐊᕆᐊᖏᑦ ᐃᑯᓪᓚᐅᒥᑎᑦᓯᓯᒪᒍᑎᒃᓴᓂᒃ ᐃᓘᓐᓈᒍᑦ 
ᐊᐅᓚᔾᔪᑎᓄᑦ ᐊᑭᖏᓐᓄᑦ ᐊᒻᒪᓗ ᐃᑲᔫᑎᓗᑎᒃ ᐃᑯᓪᓚᐅᒥᒍᑎᒃᓴᖏᓐᓂᒃ 
ᓄᓇᕗᒻᒥ ᐅᖅᓱᐊᓗᑦᑐᖅᑐᑦ ᐳᔪᕐᓗᖏᓐᓂᒃ.

ᑎᒥᐅᔪᑦ ᐱᓇᓱᐊᖃᑎᒌᓐᓂᖏᓐᓄᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᓚᐅᖅᑐᖅ 
QPI−ᑯᓐᓄᑦ ᐊᒻᒪᓗ NCC ᐃᓪᓗᖁᑎᖏᑦ ᓕᒥᑎᑦ ᓴᖅᑭᖅᑕᐅᒍᑎᒃᓴᖓᓂᒃ 
ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖅᑎᐅᖃᑎᒌᒍᑎᒃᓴᖅ, QPI/NCCP 
ᖃᖅᑲᒥᐅᓂ ᓴᓇᔭᐅᓂᖓᓄᑦ ᓕᒥᑎᑦ L.P. ᑖᓐᓇ ᑲᑐᔾᔨᖃᑎᒌᓐᓂᒃᑯᑦ 
ᐱᓇᓱᐊᒐᑦᓴᖅ ᓴᖅᑭᖅᑕᐅᓚᐅᖅᑐᖅ ᓴᓇᔭᐅᔾᔪᑎᒃᓴᖓᓄᑦ ᐊᔾᔨᒌᙱᑦᑐᓄᑦ− 
ᐊᑐᖅᑕᐅᒐᔭᖅᑐᖅ ᐃᓪᓗ ᐊᑉᐸᓯᑦᑐᒥ ᖃᖅᑲᒥᐅᓂ ᐊᕕᑦᑐᖅᓯᒪᓂᕐᒥ 
ᐃᖃᓗᓐᓂ.

ᓴᓇᓂᕐᒧᑦ ᐱᔪᓐᓇᐅᑦ ᐃᓪᓗᒧᑦ ᐊᖏᖅᑕᐅᓚᐅᖅᑐᖅ ᐅᓐᓂᓗᕝᕖᑦ ᑲᑎᒪᔩᑦ 
ᓈᓚᓐᓂᖃᓚᐅᖅᑎᓪᓗᒋᑦ ᐱᒋᐊᓕᕋᑖᖅᑎᓪᓗᒍ ᓯᑉᑎᒻᕙ 2019. ᓄᓇᖓᓂ 
ᓴᓇᔭᐅᕙᓪᓕᐊᓯᑦᓴᐅᑎᒋᓚᐅᖅᑐᖅ ᑭᖑᓂᓪᓛᐱᐊᓂ. ᐱᑕᖃᕆᐊᓕᓐᓄᑦ 
ᖃᐅᔨᓴᖅᑕᐅᕙᓪᓕᐊᓕᓚᐅᖅᑐᖅ ᐱᓕᕆᐊᒧᑦ ᐊᑐᖅᑕᐅᒋᐊᓕᓐᓂᒃ 
ᐊᒻᒪᓗ ᐃᓪᓗᒧᑦ ᐱᓯᒪᔭᕆᐊᓕᖏᓐᓂᒃ QC-ᑯᓐᓄ ᑲᒻᐸᓂᖁᑎᖏᓐᓄᓪᓗ. 
ᐱᑕᖃᕆᐊᓕᓐᓄᑦ ᖃᐅᔨᓴᕐᓂᖅ ᐱᐊᓂᒃᑕᐅᓯᒪᔪᑦᓴᒫᖅ 2020 
ᐃᓱᓕᙱᓐᓂᖓᓂ. 

ᐃᖅᑲᓇᐃᔭᖅᑎᓄᑦ ᐱᓕᖕᒪᒃᓴᐅᑏᑦ ᖁᕝᕙᕆᐊᕈᑎᒃᓴᓪᓗ

ᐊᕐᕌᒍᕆᕋᑖᖅᑕᑎᓐᓂ ᐃᓪᓗᓂᒃ ᓴᓇᔨᕗᑦ ᓇᓗᓇᐃᒃᑯᑕᖅᑖᕋᓱᐊᖅᑐᖅ, ᒪᐃᒃ 
ᓇᑦᓯᖅ, ᐱᐊᓂᓚᐅᖅᑐᖅ ᐃᓕᓐᓂᐊᖅᑕᒥᓂᒃ ᓇᓗᓇᐃᒃᑯᑕᖅᑖᕋᓱᐊᕐᓂᕐᒧᑦ 
ᐊᒻᒪᓗ ᒫᓐᓇ ᐃᖅᑲᓇᐃᔭᖅᑎᒋᓕᖅᑕᖓ QPI−ᑯᑦ ᐋᖅᑭᐅᒪᒋᐊᓕᓐᓂᒃ 
ᓴᓇᔨᐅᓪᓗᓂ. ᒪᐃᒃ ᐃᓕᓐᓂᐊᓚᐅᖅᑐᖅ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᖓᓂ ᐃᓪᓗᓂᒃ ᓴᓇᔨᐅᓂᕐᒧᑦ ᐃᓕᓐᓂᐊᓂᕐᒥᒃ, 
ᐱᐊᓂᓚᐅᖅᑕᖏᑦ ᐱᖓᓲᓕᖅᑲᖓᔪᑦ ᐃᓕᓐᓂᐊᒐᑦᓴᑦ ᐊᒻᒪᓗ ᑎᒍᓯᓪᓗᓂ 

ᐃᑲᔫᑎᖃᒻᒪᕆᓐᓂᐊᖅᑐᓂᒃ ᐊᑦᑐᐊᓪᓗᒋᑦ ᐃᓕᓐᓂᐊᖃᑦᑕᓂᕐᒥᒍᑦ.ᒥᓂᔅᑕ ᓲᐅᕼᐃ ᑐᓴᖅᑎᑦᓯᑎᓪᓗᒍ ᑮᓇᐅᔭᓕᑕᐅᒍᑎᒃᓴᖏᓐᒃᓂ QPI 
ᐃᑎᔪᒥᒃ ᐊᐅᓚᔪᓐᓇᐅᑏᑦ ᐋᖅᑭᒋᐊᖅᑕᐅᒍᑎᒃᓴᖏᓐᓄᑦ

ᒪᐃ ᓇᑦᓯᖅ, QPI−ᑯᑦ ᐃᓪᓗᐃᑦ ᐋᖅᑭᐅᒪᒋᐊᖃᕐᓂᖏᓐᓂᒃ ᓴᓇᔨ 
ᓇᓗᓇᐃᒃᑯᑕᖅᑖᖅᓯᒪᔪᖅ ᐃᓕᓐᓂᐊᕌᓂᑦᓯᒪᓂᕐᒥᒍᑦ, ᐃᓚᖃᖅᑐᓂ 
ᐃᒃᓯᕙᐅᑕᕐᒥᒃ ᐅᓛᔪᒃ ᐊᑭᓱᒃ. 

ᐋᖅᑭᑦᓯᔪᑦ ᐋᖅᑭᒋᐊᖅᑕᐅᔾᔪᑎᖓᓂᒃ ᐃᓪᓘᑉ ᖄᖓᓄᑦ ᓯᓚᒃᑯᑦ 
ᓄᒃᑭᒃᓴᐅᒻᒥᒃ ᐆᒻᒪᖅᑯᑎᓕᐅᕈᑎᒥᒃ.

NNC ᖁᕕᐊᓱᑦᑐᑦ ᐅᖃᐅᓯᖃᕆᐊᑦᓴᖅ ᑲᔪᓯᑦᓯᐊᓚᐅᕐᓂᖓᓂᒃ ᐊᒻᒪᓗ 
ᖁᕕᐊᓇᓚᐅᕐᓂᖓᓂᒃ ᐊᕐᕌᒍ. ᓴᖅᑭᕋᑖᒥᓂᐅᓪᓗᓂ ᓇᖕᒥᓂᖁᑕᐅᔪᖅ, NNC 
ᐃᖅᑲᓇᐃᔭᖅᑎᖃᓚᐅᙱᑦᑐᑦ ᐊᒻᒪᓗ QBDC ᓯᕗᒧᐊᒃᑎᐸᓪᓕᐊᓯᒪᔭᖓ NNC 
ᐱᓕᕆᐊᒃᓴᖓᓄᑦ ᑎᓕᔭᐅᓯᒪᔾᔪᑎᖓ ᐊᒻᒪᓗ ᐱᓇᓱᐊᒐᑦᓴᖏᑦ. ᐊᒥᓱᒐᓚᓐᓂᒃ ᑲᔪᓯᓯᒪᔪᓂᒃ 
ᑮᓇᐅᔭᑎᖑᑦ ᑐᒃᓯᕋᐅᓯᐅᖅᓯᒪᓂᖏᑎᒍᑦ ᓇᓗᓇᐃᖅᓯᒍᓐᓇᖅᓯᒪᔪᑦ $10−ᒥᓕᔭᓐ 
ᐅᖓᑖᓃᑦᑐᓂᒃ ᑐᕌᖓᔪᓂᒃ ᓴᓗᒪᔪᒥᒃ ᐊᐅᓚᔪᓇᐅᑎᓕᕆᓂᕐᒧᑦ, ᐊᖏᕈᑕᐅᓯᒪᔪᓂᒃ 
ᐊᐅᓚᑦᓯᒍᓐᓇᐅᑎᓂᒃ ᐊᒻᒪᓗ ᐊᑐᕋᑦᓴᓂᒃ ᓯᕗᒧᐊᒃᑎᑦᓯᒍᑕᐅᓂᐊᖅᑐᓂᒃ ᑖᒃᑯᓂᖓ 
ᐱᓕᕆᐊᓂᒃ ᐱᑕᖃᕆᐊᖃᓚᐅᖅᐳᖅ. ᑕᐃᒪᐃᑎᓪᓗᒍ, NNC ᐊᐅᓚᑦᓯᔨᖓ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓕᕆᓂᕐᒧᑦ ᐃᖅᑲᓇᐃᔭᖅᑎᑖᖑᓕᓚᐅᖅᐳᖅ ᓯᑉᑎᒻᕙ 2019.

ᓯᕗᓪᓕᐅᔾᔭᐅᔭᕆᐊᓕᖁᑎᓪᓗᐊᑕᖓ ᐊᕐᕌᓂᓂᒃ ᓄᓇᕗᒻᒥ ᐊᐅᓚᔪᓐᓴᐅᑎᓂᒃ 
ᐊᔭᐅᖅᑐᐃᓂᖅ. ᓄᓇᕗᒻᒥ ᒫᓐᓇ ᓇᓗᓇᐃᖅᓯᒪᔪᓂᒃ ᐱᓕᕆᐊᒃᓴᖃᙱᒻᒪᑦ 
ᑲᔪᓯᑎᑦᓯᔪᓐᓇᕋᔭᖅᑐᒥᒃ ᓇᖕᒥᓂᖅᓱᖅᑐᒥᒃ ᐆᒻᒪᖅᑯᑎᓕᐅᖅᑎᓂᒃ ᐃᓚᓕᐅᔾᔨᓯᒪᒍᓐᓴᖅᑐᓂᒃ 
ᐊᖏᓂᖅᓴᐅᔪᒃᑯᑦ ᓄᓇᒦᙶᖅᑐᓂᒃ ᐊᐅᓚᔪᓐᓇᐅᑎᓕᕆᔾᔪᑎᓂᒃ ᐊᑐᖅᑕᐅᔪᓄᑦ ᒫᓐᓇ 
ᐅᐊᔭᒃᑯᑦ ᐆᒻᒪᖅᑯᑎᖃᕈᑕᐅᕙᑦᑐᓂᒃ. NNC ᐊᐅᓚᑦᓯᓕᕋᑖᖅᓯᒪᔪᖅ ᐊᔭᐅᖅᑐᐃᓂᕐᒥᒃ 
ᓈᖕᒪᑦᑐᒥᒃ, ᓴᖅᑭᐅᒪᑦᓯᐊᖅᑐᒥᒃ, ᐊᒻᒪᓗ ᑲᑐᔾᔨᖃᑎᒌᒍᑕᐅᔪᓐᓇᖅᑐᒥᒃ ᓇᖕᒥᓂᖅᓱᖅᑐᒧᑦ 
ᐆᒻᒪᖅᑯᑎᓕᐅᓂᕐᒧᑦ (IPP) ᐊᑐᐊᒐᕐᓂᒃ ᐱᓕᕆᐊᒃᓴᓂᓪᓗ ᓇᓗᓇᐃᖅᓯᒪᒍᑎᓂᒃ 
ᐃᑲᔫᑏᑦ ᐃᓄᓐᓄᑦ ᐊᒻᒪᓗ ᓄᓇᓕᓐᓄᑦ ᐱᕕᓕᒫᖓᒍᑦ ᐊᑐᖅᑕᐅᒐᓗᐊᕐᒪᖔᑕ. 
ᐱᓕᕆᐊᑦᑎᒍᑦ ᓵᖓᓚᐅᖅᑕᕗᑦ ᐱᕚᓪᓕᑎᑦᓯᓂᖅ ᐅᑉᐱᕆᔭᑦᑎᒍᑦ ᑐᙵᕕᑦᓴᐅᓂᖓᓂᒃ 
ᓈᖕᒪᒐᔭᖅᑐᒥᒃ IPP ᐊᑐᐊᒐᖏᓐᓄᑦ ᓄᓇᕗᒻᒧᑦ, ᐋᖅᑭᓱᖅᑕᐅᕙᓪᓕᐊᓗᓂ ᒐᕙᒪᒃᑯᓐᓄᑦ 
ᐃᓘᓐᓈᒍᑦ ᑲᒪᒋᔭᐅᓪᓗᓂ, ᓯᕗᓪᓕᐅᔾᔭᐅᑎᑦᓯᓯᒪᓗᓂ ᐃᓄᓐᓂᒃ, ᐊᒻᒪᓗ ᓈᖕᒪᑦᑐᒥᒃ 
ᐊᑭᓕᖅᓱᐃᖃᑦᑕᕐᓗᓂ ᓇᖕᒥᓂᖅᓱᖅᑐᒥᒃ ᐆᒻᒪᖅᑯᑎᓕᐅᖅᑎᓂᒃ ᐊᑐᖅᑕᐅᓗᑎᒃ ᓱᓕᔪᑦ 
ᐊᑐᖅᑕᐅᑎᑦᓯᑦᑕᐃᓕᒍᑏᑦ ᐊᑭᖏᓐᓄᒃ ᐅᖅᓱᐊᓗᐃᑦ ᓄᓇᕗᒻᒥ.

NNC ᐃᖅᑲᓇᐃᔭᖃᑎᖃᐃᓐᓇᓚᐅᖅᑐᑦ QBDC−ᑯᓐᓂᒃ ᐋᖅᑭᑦᓱᐃᓂᕐᒥᒃ 
ᐊᕕᑦᑐᖅᓯᒪᓂᖅᑎᒍᑦ ᓄᓇᓕᓐᓂ ᓇᖕᒥᓂᖁᑎᖃᕐᓂᕐᒧᑦ ᐋᖅᑭᑦᓯᒪᔾᔪᑕᐅᔪᒥᒃ 
ᓇᖕᒥᓂᖃᕐᓂᕐᒧᑦ ᐊᐅᓚᑦᓯᓂᕐᒧᓪᓗ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᓂᒃ 
ᕿᑭᖅᑕᓂ ᓄᓇᓕᒫᖓᓂ. ᑖᓐᓇ ᐱᓇᓱᐊᖃᑎᒌᒍᑕᐅᔪᒧᑦ ᐋᖅᑭᑦᓯᒪᓂᐅᔪᖅ ᓄᓇᓕᓐᓂᒃ 
ᐱᕝᕕᒃᓴᖃᖅᑎᑦᓯᕗᖅ ᑮᓇᐅᔭᓕᐅᕈᑎᒃᓴᓂᒃ ᐊᒻᒪᓗ ᐊᐅᓚᑦᓯᒍᑎᒃᓴᓂᒃ ᓄᓇᓕᓐᓂ 
ᓄᓇᒦᖔᖅᑐᓂᒃ ᐊᐅᓚᔪᓐᓇᐅᑎᓄᑦ ᐊᐅᓚᑦᓯᔾᔪᑎᒃᓴᓂᒃ ᓴᖅᑮᓂᕐᒥᒃ ᓄᓇᓕᓐᓂ 
ᐃᖅᑲᓇᐃᔮᒃᓴᓂᒃ ᐊᒻᒪᓗ ᓇᓗᓇᐃᖅᓯᒪᔪᓂᒃ ᑮᓇᐅᔭᑎᒍᑦ ᐅᑎᕐᕕᐅᖃᑦᑕᕐᓃᑦ 
ᐊᓂᖃᑦᑕᖏᓪᓗᑎᒃ ᓄᓇᓕᓐᓂᒃ. 

NNC ᓯᕗᒧᐊᒃᑎᑦᓯᒍᒪᓂᐊᖅᑐᖅ QC-ᑯᑦ ᐱᓂᐊᕐᓂᕋᐅᑎᖓᓂᒃ ᑐᕋᒐᖓᓄᑦ ᓴᖅᑮᓯᒪᓂᕐᒥᒃ 
ᐃᑲᔫᑎᒍᓐᓇᖅᑐᓂᒃ ᒪᑭᒪᔾᔪᑎᒃᓴᓂᒃ ᐃᖅᑲᓇᐃᔮᑦᓴᓂᓪᓗ ᕿᑭᖅᑕᓂ ᓄᓇᖓᓂ 
ᐃᑲᔫᕐᓂᒃᑯᑦ ᓄᓇᓕᓐᓂ ᓯᕗᒧᐊᒃᑎᑦᓯᕙᓪᓕᐊᓂᕐᒧᑦ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒥᒃ.

ᕼᐊᖢ ᓯᐅᑎᓐ ᐱᒋᐊᓚᐅᖅᑐᖅ NNC−ᑯᓐᓂ 
ᓯᑉᑎᒻᕙ 2019 ᐊᐅᓚᑦᓯᔨᒋᔭᐅᓂᕐᒧᑦ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓕᕆᓂᕐᒧᑦ. ᕼᐊᖢ ᐃᑲᔫᑎᒃᓴᓕᒃ 
ᐱᓕᕆᖃᑦᑕᖅᓯᒪᓂᕐᒥᒍᑦ ᐱᕙᓪᓕᐊᑎᑦᓯᓂᕐᒥᒃ 
ᐊᔾᔨᒌᙱᑦᑐᓂᒃ ᑎᒍᒥᐊᖅᑕᐅᒋᐊᓕᓐᓂᒃ 
ᒥᑭᔫᑎᓂᒃ ᐊᑯᓐᓈᕿᔪᓄᑦ ᓇᓗᓇᐃᖅᓯᓯᒪᓂᕐᒥᒃ 
ᑎᓂᓐᓂᕐᒥ ᐊᓄᕆᒨᖅᑐᓂᒃ ᐊᒻᒪᓗ ᓯᓚᒧᑦ 
ᓄᒃᑭᒃᓴᐅᑎᓕᓐᓂᒃ ᐱᓕᕆᐊᓂᒃ ᓄᐊᑦ ᐊᒥᐊᓕᒃᑲᒥ 
ᐊᒻᒪᓗ ᐱᒋᐊᖅᐸᓪᓕᐊᓕᓵᕐᓂᖏᓐᓂᒃ ᓄᓇᓕᑦᑎᒍᑦ 
ᓄᓇᒦᖔᖅᑐᓂᒃ ᐊᐅᓚᔪᓐᓇᐅᑎᓕᐅᕐᓂᕐᒧᑦ 
ᐱᓕᕆᐊᓂᒃ ᐅᖓᓯᑦᑐᒥ ᓄᓇᖃᖅᑐᓄᑦ ᓄᓇᓕᓐᓂ. 
ᐃᓚᒍᑦᓯᐅᑎᓚᐅᕋᓂ QC−ᑯᑦ ᐱᓕᕆᔨᖏᓐᓄᑦ, 
ᕼᐊᖢ ᐱᓕᕆᐊᒃᓴᓕᕆᔨᒻᒪᕆᒋᔭᐅᓚᐅᖅᑐᖅ 
ᓇᖕᒥᓂᖅᓱᖅᑐᒧᑦ ᓄᓇᒦᖔᖅᑐᓂᒃ 
ᐆᒻᒪᖅᑯᑎᐅᖅᑐᓄᑦ ᐋᓐᑎᕆᐅᒥ 
ᐱᓕᕆᓪᓗᐊᑕᖃᑦᑕᖅᓱᓂ ᐊᒥᓱᒐᓚᓐᓂ 5-ᒥᒃ 
30−ᒧᑦ MW ᐊᓄᕆᒨᖅᑐᓂᒃ ᐊᒻᒪᓗ ᓯᓚᒧᑦ 
ᓄᒃᑭᒃᓴᐅᑎᓕᕆᓂᕐᓂᒃ ᓂᐅ ᔪᐊᒃ ᐊᕕᑦᑐᖅᓯᒪᓂᖓᓂ.

| ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ ᐱᓇᓱᐊᒐᓖᑦ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᓂᒃ ᕿᑭᖅᑕᓂ ᓄᓇᖓᓂ. 
NNC ᓄᓇᕗᒻᒥ ᓯᕗᓪᓕᐹᑦᓯᐊᖅ 100% ᐃᓄᓐᓄᑦ−ᓇᖕᒥᓂᖁᑎᒋᔭᐅᓪᓗᓂ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᐅᖅᑎ. 
NNC ᑐᕌᒐᓕᒃ ᒪᑭᑉᐸᓪᓕᐊᑎᑦᓯᓂᕐᒥᒃ ᒪᑭᒪᔪᒥᒃ ᐆᒻᒪᖅᑯᑎᖃᖅᑎᑦᓯᓂᕐᒥᒃ ᕿᑭᖅᑕᓂ ᓄᓇᖓᓂ ᓄᓇᓖᑦ 
ᐊᐅᓚᒍᓐᓇᖅᑕᒥᓂᒃ ᑎᒍᓯᕙᓪᓕᐊᓂᖏᑎᒍᑦ ᐊᒻᒪᓗ ᐃᑲᔪᖅᓱᐃᓂᕐᒥᒃ ᓄᓇᓕᓐᓂ ᓇᖕᒥᓂᖁᑎᖃᕐᓂᕐᒥᒃ 
ᓄᓇᒦᖔᖅᑐᓂᒃ ᐊᐅᓚᔪᓐᓇᐅᑎᓂᒃ ᐆᒻᒪᖅᑯᑎᖃᖅᑎᑦᓯᓂᕐᒧᑦ ᐱᓕᕆᐊᓂᒃ.

ᑐᕌᒐᖓ:: ᓯᕗᓕᖁᓪᓗᒍ ᕿᑭᖅᑕᓂ ᓄᓇᖓᓂ ᓴᓗᒪᔪᒥᒃ ᐊᐅᓚᔪᓐᓇᐅᑎᑖᖅᐸᓪᓕᐊᖔᕐᓂᖏᓐᓂᒃ 
ᐱᓇᓱᐊᖃᑎᖃᖅᑐᑎᒃ ᓄᓇᓕᖁᑎᑦᑎᓐᓂᒃ, ᓴᖅᑮᓂᕐᒥᒃ ᒪᑭᒪᔪᒥᒃ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᐅᕐᓂᒥᒃ 
ᑎᒍᓯᒍᑎᒃᓴᒥᒃ ᒪᑭᒪᔾᔪᑎᓂᒃ ᐃᓅᓯᕐᒧᑦ ᐊᕙᑎᒧᓪᓗ ᐃᑲᔫᑎᒃᓴᓕᒻᒥᒃ.

2019-2020 ᐅᔾᔨᓇᕐᓂᖏᑦ 
ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᑦ

QBDC ᓂᕈᐊᓚᐅᖅᑐᑦ NNC ᑎᒍᒥᐊᖁᓪᓗᒋᑦ ᓯᕗᓕᕐᓂᕐᒥᒃ 
ᓯᕗᒧᐊᒃᑎᑦᓯᕙᓪᓕᐊᓂᕐᒧᑦ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᓂᒃ 
ᐃᓚᒋᔭᐅᓪᓗᑎᒃ QPI ᐃᑎᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐋᖅᑭᒋᐊᕈᑎᓂᒃ, 
IOL ᓄᒃᑭᒃᓴᐅᑎᓂᒃ, ᓴᓂᑭᓗᐊᒥ ᐊᓄᕆᒨᖅᑐᓂᒃ ᐊᐅᓚᔪᓐᓇᐅᑎᓕᕆᓂᕐᒧᑦ 
ᐱᓕᕆᐊᒥᒃ ᐊᒻᒪᓗ ᐃᖃᓗᓐᓂ ᐊᓄᕆᑐᓂᖓᓂᒃ ᖃᐅᔨᓴᕈᑎ ᓇᐸᔪᖅ. 
ᑖᓐᓇ ᓇᓗᓇᐃᖅᓯᒋᐊᕈᑎ ᓇᓗᓇᐃᔭᐃᓯᒪᔪᖅ ᑲᔪᓯᓯᒪᔪᓂᒃ ᐊᒻᒪᓗ 
ᐅᔾᔨᓇᕐᓂᖏᓐᓂᒃ ᐊᑐᓂᑦ ᐱᓕᕆᐊᓂᒃ.

ᐱᓕᕆᐊᖅ: 

ᐃᑎᔪᒥᒃ ᐊᐅᓚᔪᓐᓇᐅᑎᓕᐅᕐᓂᕐᒧᑦ ᐋᖅᑭᒋᐊᕈᑎ

ᑲᔪᓯᓯᒪᔪᑦ/ᐅᔾᔨᓇᕐᓂᖏᑦ:

•	 ᐊᐅᓚᔪᓐᓇᐅᑏᑦ ᓇᓗᓇᐃᔭᖅᑕᐅᓂᖏᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᐱᐊᓂᒃᓯᒪᓕᖅᑐᑦ

•	 ᐃᓂᖅᑕᐅᓂᖓ ᓴᓇᔭᐅᔪᖅ ᓴᓇᒻᒪᒋᓂᐊᖅᑕᖓ ᐱᐊᓂᒃᑕᐅᔪᖅ 
ᐊᒻᒪᓗ ᐊᖏᖅᑕᐅᓪᓗᓂ 

•	 ᑕᒪᕐᒥᒃ ᓴᓇᔭᒃᓴᑦ ᐊᒻᒪᓗ ᓯᓚᒃᑯᑦ ᓄᒃᑭᒃᓴᐅᑏᑦ ᑎᑭᓵᖑᓯᒪᓕᖅᑐᑦ 

ᐱᓕᕆᐊᖅ: 

IOL ᓄᒃᑭᒃᓴᐅᑦ

ᑲᔪᓯᓯᒪᔪᑦ/ᐅᔾᔨᓇᕐᓂᖏᑦ:

•	 ᑲᒪᒋᔭᐅᓂᖓ 1 ᓇᖕᒥᓂᖁᑕᐅᔪᖅ ᐱᓕᕆᐊᒃᓴᖓᓄᑦ ᐱᐊᓂᒃᑐᖅ

•	 ᐱᔪᒐᕆᔭᐅᓂᖅᐹᖅ ᐱᓕᕆᐊᖅ ᒪᑭᒪᔾᔪᑎᒃᑯᑦ

•	 ᒥᑦᓴᐅᓴᑦᑕᐅᓯᒪᒧᖅ ᐅᔾᔨᓇᕐᓂᖓᓂᒃ ᐊᐅᓚᓂᖓᒍᑦ 
ᐊᑐᙱᐹᓪᓕᕈᑕᐅᔪᓐᓇᖅᑐᖅ AHCC−ᑯᓐᓄᑦ 

•	 ᐊᒥᓱᒐᓚᐃᑦ ᑲᒪᔨᒻᒪᕆᓐᓄᑦ ᓴᓇᒻᒪᓕᕆᓂᕐᒥᒃ ᐊᒻᒪᓗ ᓴᓇᒻᒪᖓᓄᑦ 
ᐊᐅᓚᓂᐅᔪᑦ ᐱᐊᓂᒃᑕᐅᓯᒪᓕᖅᑐᖅ

ᐱᓕᕆᐊᖅ: 

ᓴᓂᑭᓗᐊᒥ ᐊᓄᕆᒨᖅᑐᖅ ᐊᐅᓚᔪᓐᓇᐅᑎᓕᐅᕈᑎ 

ᑲᔪᓯᓯᒪᔪᑦ/ᐅᔾᔨᓇᕐᓂᖏᑦ:

•	 ᐊᕙᑎ ᖃᐅᔨᓴᖅᑕᐅᓂᖓ ᐱᒋᐊᖅᑕᐅᓯᒪᓕᖅᑐᖅ

•	 ᖃᕆᓴᐅᔭᒃᑯᑦ ᓄᓇᒥᒃ ᖃᐅᔨᓴᕐᓂᕐᒧᑦ ᖃᐅᔨᓴᕐᓂᖅ 
ᐱᐊᓂᒃᑕᐅᓯᒪᓕᖅᑐᖅ

•	 ᓯᕗᓪᓕᐹᖅᓯᐅᑦ ᑲᓲᒪᖃᑎᒌᒍᑎ ᓴᓇᒻᒪᖓ ᐱᐊᓂᒃᑕᐅᓯᒪᓕᖅᑐᖅ

ᐱᓕᕆᐊᖅ: 

ᐃᖃᓗᓐᓂ ᐊᓄᕆᒨᖅᑐᖅ ᐊᐅᓚᔪᓐᓇᐅᑦ 

ᑲᔪᓯᓯᒪᔪᑦ/ᐅᔾᔨᓇᕐᓂᖏᑦ:

•	 ᐅᓂᒃᑳᓕᐅᓚᐅᖅᑐᑦ ᑲᒪᒋᔭᐅᒋᐊᖃᕐᓂᐊᓕᖅᑐᓂᒃ ᐃᖃᓗᓐᓂ 
ᐊᓄᕆᒨᖅᑐᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᒧᑦ.

NNC ᐸᕐᓇᓚᐅᕐᒥᔭᖏᑦ ᐊᒻᒪᓗ ᑐᓂᓪᓗᓂᒋᑦ ᒪᕐᕉᒃ ᐱᔪᒐᕆᔭᖃᕐᓂᕐᒧᑦ 
ᓇᓗᓇᐃᖅᓯᒍᑏᒃ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᖓᓄᑦ 
(ᑳᓐᓄᐊ) ᑮᓇᐅᔭᓕᑕᐅᒍᒪᔾᔪᑏᒃ ᖃᐅᔨᓴᕆᐊᒃᑲᓐᓂᕈᑎᒃᓴᓂᒃ ᓯᓚᒃᑯᑦ 
ᐆᒻᒪᖅᑯᑎᓕᐅᕈᑎᓂᒃ ᐊᐅᓚᔪᓐᓇᐅᑎᓕᐅᕈᑎᒃᓴᐅᔪᓐᓇᕋᔭᙳᐊᖅᑐᓂᒃ 
ᐊᒻᒪᓗ ᑕᕆᐅᒃᑯᑦ ᐊᑐᒃᑲᓐᓂᕈᓐᓇᖅᑐᓂᒃ ᕿᑭᖅᑕᓂ ᓄᓇᖓᓂ. ᑕᒪᒃᑮᒃ 
ᖁᕕᐊᓇᖅᑐᒥᒃ ᑭᐅᔭᐅᒍᑕᐅᓚᐅᖅᑑᒃ ᐊᒻᒪᓗ ᑐᓂᓯᖁᔭᐅᓪᓗᑎᒃ 
ᐊᑕᖏᖅᑐᒥᒃ ᑐᒃᓯᕋᐅᒻᒥᒃ, ᒫᓐᓇ ᕿᒥᕐᕈᔭᐅᕙᓪᓕᐊᔪᓂᒃ ᑳᓐᓄᐊᑯᓐᓄᑦ.

ᑲᑎᒪᓂᕐᔪᐊᑦ ᐊᒻᒪᓗ ᐅᓂᒃᑳᕐᓃᑦ

NNC ᑲᑎᒪᔪᓅᖃᑦᑕᓚᐅᖅᑐᑦ ᐊᒥᓱᒐᓚᓐᓄᑦ ᑲᑎᒪᓂᕐᔪᐊᕐᓄᑦ ᐊᒻᒪᓗ 
ᑕᑯᑦᓴᐅᑎᑦᓯᓂᕐᔪᐊᓄᑦ ᐱᔪᒐᕐᓴᐅᑎᓄᑦ ᐊᕐᕌᒍᒥ. ᐅᓂᒃᑳᖃᑦᑕᓚᐅᖅᑐᒍᑦ 
ᓄᓇᒦᖔᖅᑐᓂᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᒃᑎᓐᓂᒃ 
ᒪᕐᕉᓐᓂ ᑲᑎᒪᓂᕐᔪᐊᓐᓂ ᑖᒃᑯᓅᖔ ᓄᓇᖃᖅᑳᖅᓯᒪᔪᑦ ᓴᓗᒪᔪᒥᒃ 
ᐊᐅᓚᔪᓇᐅᑎᓕᕆᓂᕐᒧᑦ ᑲᑎᒪᓂᕐᔪᐊᖓ ᐆᑦᑑᕝᕙᒥ ᐊᒻᒪᓗ 
ᐊᖅᓴᕐᓃᑦ ᑲᑎᒪᓂᕐᔪᐊᖓᓂ ᕕᕝᕗᐊᓕᒥ. ᑕᑯᑦᓴᐅᑎᑦᓯᖃᓚᐅᕐᒥᔪᒍᑦ 
ᑕᑯᑦᓴᐅᑎᑦᓯᕕᖃᖅᑐᑕ ᐊᖅᓴᕐᓃᑦ ᑕᑯᑦᓴᐅᑎᑦᓯᓂᕐᔪᐊᖓᓂ ᑕᐃᑲᓂᓗ 
ᑲᑎᓯᖃᑦᑕᕈᓐᓇᓚᐅᕐᒥᔪᒍᑦ ᐊᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓕᕆᓂᕐᒧᑦ ᓯᕗᓕᖅᑎᓂᒃ ᐊᒻᒪᓗ ᐱᖓᔪᐃᖑᔪᓂᒃ 
ᑮᓇᐅᔭᓕᐅᕋᓱᐊᖅᑎᓂᒃ ᓴᓗᒪᔪᒥᒃ ᐊᐅᓚᔪᓐᓇᐅᑎᓕᕆᓂᕐᒧᑦ ᐱᓕᕆᐊᓄᑦ 
ᓄᓇᕗᒻᒥ.

ᕼᐊᖢ ᓯᐅᑎᓐ ᐅᓂᒃᑳᖅᑑᖅ ᐊᖅᓴᕐᓃᑦ ᑲᑎᒪᓂᕐᔪᐊᖓᓂ ᐋᑐᕚᒥ

QIL ᑲᔪᓯᑦᓯᐊᖅᑐᒥᒃ ᐊᕐᕌᒍᖃᓚᐅᖅᑐᖅ ᑕᒪᒃᑮᓐᓂ ᓱᓇᒃᑯᑖᓕᕆᔨᒃᑯᑦ 
ᐱᓕᕆᕝᕕᐊᓄᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᒻᒪᒃᓴᐅᑎᓄᑦ 
ᐱᓕᕆᕝᕕᖓᓄᑦ ᐃᖅᑲᓇᐃᔮᖃᖅᑐᑎᒃ ᑲᔪᓯᒍᑎᒃᓴᓂᒃ ᑳᓐᑐᓛᖑᔪᓂᒃ ᐊᒻᒪᓗ 
ᓇᓗᓇᐃᖅᓯᒪᑦᓯᓂᖅ ᓄᑖᓂᒃ ᑳᓐᑐᓛᓂᒃ ᐱᔨᑦᓯᕈᑎᓄᑦ.

ᑕᒪᒃᑮᒃ ᐱᓕᕆᕝᕖᒃ ᐋᖅᑭᐅᒪᑦᓰᓐᓇᓚᐅᖅᑑᒃ ᖁᑦᓯᓐᓂᖓᓂᒃ 
ᐃᓄᐃᑦ ᐃᖅᑲᓇᐃᔭᖅᑐᑦ ᓈᓴᐃᔾᔪᑎᒃᑯᑦ. ᓄᓘᔮᓐᓂ ᐅᔭᕋᓐᓂᐊᕕᒻᒥ 
ᐅᓄᖅᓯᑲᓐᓂᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓈᓴᐃᔾᔪᑎᒃᑯᑦ 
67%−ᒥᒃ 2018-ᒥ 70%-ᒧᑦ 2019−ᒥ. QIL ᐃᖃᓗᓐᓂ ᐊᓪᓚᕝᕕᖏᑦ 
ᐃᖅᑲᓇᐃᔭᖅᑎᑖᓚᐅᖅᑐᑦ ᐃᓐᓄᑦᓯᒪᙱᑦᑐᓂᒃ ᐱᓕᕆᐊᒃᓴᓂᒃ ᐊᒻᒪᓗ 
ᓴᖅᑮᓪᓗᑎᒃ ᒪᕐᕉᓐᓂᒃ ᓄᑖᓐᓂᒃ ᐱᓕᕆᐊᒃᓵᓐᓂᒃ. ᐃᓛᒃ ᐃᓄᐃᑦ 
ᐃᖅᑲᓇᐃᔭᕐᓂᖏᓐᓄᑦ ᓈᓴᖅᑕᐅᓯᒪᓂᖏᑦ ᑲᑕᒐᓛᓚᐅᕋᓗᐊᖅᑎᓪᓗᒋᑦ, ᓱᓕ 
89%-ᒪᕆᐊᓗᐃᑦ ᐃᖅᑲᓇᐃᔭᕐᓂᖏᑦ ᐃᖃᓗᐃᑦ ᐊᓪᓚᕝᕕᖏᓐᓂ.

QIL−ᑯᑦ ᖃᐅᔨᓴᒃᑲᓐᓂᖃᑦᑕᖅᑐᑦ ᐅᑭᐅᖅᑕᖅᑐᒥ ᓂᐅᕐᕈᑎᒃᓴᑎᒍᑦ 
ᐱᔭᕆᐊᓕᖏᓐᓂᒃ ᖃᐅᔨᓴᕐᔫᒥᔭᐃᓐᓇᖅᑐᑎᒃ ᐊᒻᒪᓗ ᑭᒡᒍᑎᒋᖃᑦᑕᖅᑕᕗᑦ 
ᑭᐅᔭᐅᒋᐊᖃᕐᓂᖏᑎᒍᑦ ᑐᕌᖅᑎᖔᓕᖅᓱᒋᑦ ᐱᔨᑦᓯᕈᑎᕗᑦ ᑎᑭᐅᑎᒍᑎᒃᓴᓂᒃ 
ᒫᓐᓇ ᓂᐅᕐᕈᑎᒃᓴᑎᒍᑦ ᐱᔪᒪᔭᐅᖃᑦᑕᕐᓂᖏᑎᒍᑦ. 2018-2019−ᒥ QIL 
ᓂᐅᕕᓚᐅᖅᑐᑦ ᓱᓇᒃᑯᑖᓂᒃ ᐱᖁᑎᓂᒃ ᐊᑐᖅᑐᐊᑎᑦᓯᒍᑎᒃᓴᒥᓂᒃ ᐊᖅᓴᕐᓃᑦ 
ᑐᔪᕐᒥᕕᓕᐊᖑᔪᒧᑦ. ᑖᓐᓇ ᐱᖁᑎᓂᒃ ᐊᑐᖅᑐᐊᑎᑦᓯᓂᕐᒧᑦ ᐱᔨᑦᓯᕈᑎ 
ᑲᔪᓯᑦᓯᐊᑐᒻᒪᕆᐅᓚᐅᖅᑐᖅ 2019−2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
ᐊᒻᒪᓗ ᐊᖏᓪᓕᒋᐊᓚᐅᖅᑕᕗᑦ ᐊᑐᖅᑐᐊᕋᑦᓴᓂᒃ ᐱᔨᑦᓯᕈᑎᕗᑦ ᐊᓯᖏᓐᓄᑦ 
QC−ᑯᓐᓄᑦ ᑲᒻᐸᓂᖁᑎᖏᓐᓄᓪᓗ ᐱᓕᕆᔪᓄᑦ.

ᑕᐃᒫᑦᑕᐅᖅ QC-ᑯᑦ ᑲᒻᐸᓂᖁᑎᖏᓪᓗ ᓇᖕᒥᓂᕆᔭᐅᔪᑐᑦ, ᑲᑐᔾᔨᓂᒃᑯᑦ 
ᑮᓇᐅᔭᓕᐅᕋᓱᐊᖃᑎᒌᑦ, ᐊᒻᒪᓗ ᑎᒥᖁᑎᒋᔭᐅᔪᑦ, ᐊᐅᓚᔾᔭᐃᓚᐅᖅᑎᓪᓗᒍ 
ᓄᕙᔾᔪᐊᕐᓇᖅ−19 ᒫᑦᓯ 2020-ᒥ ᐅᔾᔨᓇᖅᑐᒥᒃ ᐊᒃᑐᐃᓂᖃᓚᐅᕐᒥᔪᖅ 
QIL ᖃᐅᑕᒫᖅᓯᐅᑎᖏᓐᓂᒃ ᐊᐅᓚᓂᖏᓐᓄᑦ. ᐊᓪᓚᕝᕖᑦ ᐃᖃᓗᓐᓂ 
ᒪᑐᓪᓗᑎᒃ, ᐊᒻᒪᓗ ᐃᖅᑲᓇᐃᔭᖅᑏᑦ ᐊᖏᕐᕋᒥᓐᓂᒃ ᐃᖅᑲᓇᐃᔭᓕᖅᑐᑎᒃ. 
ᐃᓚᖏᑦ ᐱᔨᑦᓯᕈᑏᑦ ᓄᖅᑲᖓᑎᑕᐅᓚᐅᐱᓪᓚᓚᐅᖅᑐᑦ ᐋᖅᑭᑦᓱᐃᓂᑦᑎᓐᓂ 
ᐊᑐᕋᑦᓴᓂᒃ ᓇᓗᓇᐃᕈᑎᓂᒃ ᐊᑦᑕᓇᐃᖅᓯᒪᑦᓯᐊᖁᓪᓗᒋᑦ ᐃᖅᑲᓇᐃᔭᖅᑎᕗᑦ 
ᑭᒃᑯᑐᐃᓐᓇᐃᓪᓗ.

ᑐᑭᒧᐊᒍᑎᒃᓴᓕᐊᖏᓐᓄᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᑦ, 
QIL ᓄᓘᔮᓐᓂ ᐅᔭᕋᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐊᔪᖅᑎᑕᐅᓕᓚᐅᖅᑐᑦ 
ᐃᖅᑲᓇᐃᔭᐃᓐᓇᓂᕐᒥᒃ ᐅᔭᕋᓐᓂᐊᕕᒻᒥ. ᐅᖑᒪᑦᓯᔾᔪᑎᒃᓴᒋᐊᓪᓚᐅᓪᓗᓂ 
ᓯᐊᒻᒪᖁᓇᒍ ᖁᕙᓐᓇᕐᔪᐊᖅ ᓄᓇᕗᒻᒥ, ᐃᖅᑲᓇᐃᔭᖅᑎᓕᒫᑦ 
ᓄᓇᕗᒻᒥ ᓄᓇᖃᖅᑐᑦ ᐊᖏᕐᕌᑎᑕᐅᓚᐅᖅᑐᑦ ᓄᓇᒥᓐᓄᑦ ᒫᑦᓯ 17−ᒥ. 
ᐊᒃᑐᐃᓂᖃᓚᐅᖅᑐᖅ 51−ᓂᒃ QIL ᐃᖅᑲᓇᐃᔭᖅᑎᖏᓐᓂᒃ.

ᓯᕗᒧᑦ ᑕᑯᒋᐊᕐᓗᓂ 2020-2021, ᐋᖅᑭᒋᐊᖅᐸᓪᓕᐊᖏᓐᓇᓂᐊᖅᑕᕗᑦ 
ᐊᐅᓚᓂᕗᑦ ᐃᖅᑲᓇᐃᔭᖃᑎᖃᕐᓗᑕ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᑦ 
ᐊᖓᔪᖅᑳᖏᑕ ᐊᑐᖁᔭᖏᓐᓂᒃ ᓴᐳᔾᔭᐅᓯᒪᒍᑎᒃᓴᓂᒃ 
ᖃᓄᐃᙱᑦᓯᐊᖁᓪᓗᒋᑦ ᐊᑦᑕᓇᐅᖅᓯᒪᓗᑎᓪᓗ ᐃᖅᑲᓇᐃᔭᖅᑎᖁᑎᕗᑦ 
ᐊᒻᒪᓗ ᑭᒃᑯᑐᐃᓐᓇᐃᑦ. ᐃᖅᑲᓇᐃᔭᖅᑎᕗᑦ ᓄᓘᔮᓐᓂ ᐃᖅᑲᓇᐃᔭᖅᑐᑦ 
ᑲᔪᓂᐊᕆᐊᖏᑦ ᓂᕆᐅᖕᓂᖃᖅᑐᒍᑦ ᐃᖅᑲᓇᐃᔮᒥᓂᒃ ᑕᒻᒫᖅᓯᒪᕕᑦᑎᓐᓂ. 
ᓄᑖᓂᒃ ᐱᔾᔪᑎᒃᓴᓂᒃ ᓂᕆᐅᒋᔭᖃᖅᑐᒍᑦ ᐊᖏᓪᓕᕙᓪᓕᐊᖁᓪᓗᒋᑦ 
ᐱᔨᑦᓯᕈᑎᕗᑦ ᓄᓇᕗᓕᒫᒥ.

| ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ (QIL) ᐅᓄᖅᑐᓂᒃ−ᐱᓇᓱᐊᒐᓕᒃ ᑲᒻᐸᓂ 
ᐊᔾᔨᒌᙱᑦᑐᓂᒃ ᐱᔨᑦᓯᕈᑎᖃᖅᐸᑦᑐᖅ ᐅᔭᕋᓐᓂᐊᓂᕐᒥᒃ, ᐊᕙᑎᓕᕆᓂᕐᒥᒃ, 
ᒐᕙᒪᒃᑯᓐᓂ ᓴᓇᔨᓄᓪᓗ ᐱᓕᕆᕝᕕᓐᓂ ᓄᓇᕗᓕᒫᒥ. 
ᐱᔨᑦᓯᕈᑎᖏᓐᓃᖃᑕᐅᔪᑦ ᓴᓗᒻᒪᖅᓴᐃᔩᑦ ᓂᕆᔭᒃᓴᓕᕆᔩᓪᓗ ᐅᖓᓯᑦᑐᒦᑦᑐᓂ ᑕᒻᒫᖅᓯᒪᕕᐅᔪᓂ, 
ᐊᐳᑕᐃᔭᐃᓂᕐᒥᒃ, ᐸᔪᑦᑎᕆᔨᐅᓂᖅ ᐊᒻᒪᓗ ᓄᒃᑎᖅᑐᓕᕆᔨᐅᓂᕐᒧᑦ ᐊᔪᙱᑐᕐᔪᐊᑦ ᐊᒻᒪᓗ 
ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᑎᒍᑦ ᐱᓕᒻᒪᒃᓴᐅᑎᓂᒃ ᐊᖏᔫᑎᓄᑦ ᐱᓕᕆᐊᓄᑦ. QIL 
ᐃᑲᔪᖃᑦᑕᕐᒥᔪᑦ QC−ᑯᑦ ᑲᒻᐸᓂᖁᑎᖏᓐᓂᒃ ᐃᖅᑲᓇᐃᔭᖅᑎᖃᖅᑎᑦᓯᓂᕐᒧᑦ ᐊᔪᙱᓐᓂᓕᓐᓂᒃ ᐱᔨᑲᑖᓂᒃ, 
ᓄᓇᒃᑰᔫᓂᒃ ᐊᒻᒪᓗ ᐅᖁᒪᐃᑦᑐᕐᓂᐅᑎᓂᒃ ᐊᐅᓚᐅᓯᕆᔨᓂᒃ, ᐊᒻᒪᓗ ᐊᑐᖅᑐᒐᑦᓴᓂᒃ ᐱᖁᑎᓂᒃ ᐊᖏᔫᑎᓄᑦ 
ᐱᓕᕆᐊᓄᑦ. 

QIL ᒪᕐᕉᒃ ᐱᓕᕆᕝᕕᓪᓗᐊᑕᖏᒃ, ᓱᓇᒃᑯᑖᓕᕆᔨᒃᑯᑦ ᐱᓕᕆᕝᕕᖓ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᒻᒪᒃᓴᐅᑎᓄᑦ ᐱᓕᕆᕝᕕᖓ.

ᑐᕌᒐᖓ: ᐊᑐᖅᑎᑦᓯᒍᓐᓇᓂᕐᒧᑦ ᐅᓇᒻᒥᓇᖅᑐᒥᒃ, ᐱᐅᓂᖅᐹᓂᒃ ᐱᔨᑦᓯᕈᑎᓂᒃ ᑕᒪᒃᑮᓐᓄᑦ ᓇᖕᒥᓂᖅᓱᖅᑐᓄᑦ 
ᐊᒻᒪᓗ ᓴᓇᕝᕕᔾᔪᐊᓄᑦ ᐱᓕᕆᕕᖕᓄᑦ ᓄᓇᕗᓕᒫᒥ.

ᐊᑐᕋᑦᓴᓕᕆᔨᒃᑯᑦ ᐱᓕᕆᕝᕕᐊ 2019-2020 
ᐅᔾᔨᓇᕐᓂᖏᑦ
QIL ᐊᑐᕋᑦᓴᓕᕆᔨᒃᑯᑦ ᐊᐅᓚᑦᓰᓇᖅᑐᑦ ᐅᓄᖅᑐᓂᒃ ᐱᔨᑦᓯᕈᑎᑦᑎᓐᓂᒃ 
ᒫᓐᓇ ᑳᓐᑐᓛᕆᔭᐅᔪᒃᑯᑦ ᓄᓇᓕᓐᓂ ᑲᒻᐸᓂᓄᑦ ᐊᒻᒪᓗ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᐃᓚᒋᔭᐅᓪᓗᑎᒃ ᑎᑎᖅᑲᓂᐊᖅᑎᐅᓂᖅ ᐊᒻᒪᓗ ᓄᓇᒃᑯᑦ 
ᐃᖏᕐᕋᔫᒃᑯᑦ ᐱᔨᑦᓯᕈᑏᑦ, ᐊᐳᑕᐃᔭᐃᓂᖅ ᐊᒻᒪᓗ ᐅᖁᒪᐃᑦᑐᕐᓂᐅᑎᓂᒃ 
ᐱᔨᑦᓯᕈᑏᑦ ᐊᑐᖅᑐᐊᑎᑦᓯᓃᓪᓗ. 

ᑐᓂᔭᐅᓚᐅᖅᑐᒍᑦ ᒪᕐᕉᓐᓂᒃ ᓄᑖᓂᒃ ᐊᐳᑕᐃᔭᐃᓂᕐᒧᑦ ᑳᓐᑐᓛᓐᓂᒃ:

•	 ᐊᔾᔨᒌᙱᑦᑐᓄᑦ GN ᐃᓪᓗᖁᑎᖏᓐᓄᑦ (2-ᐊᕐᕌᒎᒃ ᑳᓐᑐᓛᒃ)

•	 ᕿᑭᖅᑕᓂ ᐋᓐᓂᐊᕐᕕᐊᓗᐊ (2-ᐊᕐᕌᒎᒃ ᑳᓐᑐᓛᒃ)

ᐱᓕᕆᕝᕕᒃ ᑳᓐᑐᓛᒃᑕᐅᓚᐅᕐᒥᔪᖅ ᐊᔾᔨᒌᙱᑦᑐᓄᑦ ᐃᑲᔫᑎᒃᓴᓄᑦ 
ᐱᔨᑦᓯᕈᑎᓂᒃ ᓴᓇᔭᐅᓂᖓᓄᑦ QC ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 
ᐃᓚᒋᔭᐅᓪᓗᑎᒃ:

•	 ᐅᓯᑲᑦᑕᕐᓂᖅ ᐃᓪᓗᑦᓴᓂᒃ ᐋᖅᑭᑦᓱᕇᖅᓯᒪᔪᓂᒃ ᐅᒥᐊᕐᔪᐊᒃᑯᑦ 
ᓂᐅᓯᕕᒻᒥᒃ ᓴᓇᕕᒻᒨᕈᔾᔨᓪᓗᑎᒃ

•	 ᐱᖁᑎᓂᒃ ᐊᑐᖅᑐᐊᕐᓂᖅ

•	 ᐊᐳᑕᐃᔭᐃᓂᖅ

ᐊᖏᔪᒻᒪᕆᒃ ᐊᑭᑐᔫᑎᓄᑦ ᑮᓇᐅᔭᓕᐅᕈᑕᐅᓚᖅᑐᖅ ᐊᕐᕌᒍᑦᑎᓐᓂ ᐅᔭᕋᓐᓂᒃ 
ᓯᖃᓕᑦᓯᔨᑎᒧᑦ. ᐅᔭᕋᓐᓂᒃ ᓯᖃᓕᑦᓯᔾᔨᑎ ᓂᐅᕕᐊᖑᓚᐅᖅᑐᖅ ᑕᒪᒃᑮᓐᓄᑦ 
ᐃᓕᓐᓂᐊᕈᑎᒃᓴᓄᑦ ᐱᓕᒻᒪᒃᓴᐅᑎᓄᑦ ᐊᒻᒪᓗ ᐊᑐᕋᑦᓴᓕᐊᖑᓂᐊᕐᒥᔪᖅ 
ᐊᕙᖕᒧᑦ QIL ᐱᔨᑦᓯᕈᑎᓄᑦ ᐊᒻᒪᓗ ᒫᓐᓇ ᓄᑖᓄᑦ ᓇᖕᒥᓂᖁᑎᖃᕐᓂᕐᒧᑦ 
ᐱᔾᔪᑎᒃᓴᓄᑦ.

ᐃᖅᑲᓇᐃᔮᓄᑦ ᐱᓕᒻᒪᒃᓴᐅᑎᓄᓪᓗ ᐱᓕᕆᕝᕕᒃ 
2019-2020 ᐅᔾᔨᓇᕐᓂᖏᑦ
QIL ᐱᔨᑦᓯᑎᓪᓗᐊᑕᐅᓚᐅᖅᑐᖅ ᓂᕆᔭᑦᓴᓕᕆᓂᕐᒧᑦ ᐊᒻᒪᓗ 
ᓴᓗᒻᒪᖅᓴᐃᓂᕐᒧᑦ ᐱᔨᑦᓯᕈᑎᓂᒃ ᓄᓘᔮᓐᓂ ᐅᔭᕋᓐᓂᐊᕕᒻᒥ. 2019-
2020 14−ᒋᓕᖅᑕᖓᓂ ᑭᖑᓕᕇᓂ ᐊᕐᕌᒍᓂ QIL ᑳᓐᑐᓛᒃᑕᐅᓯᒪᓕᖅᑐᑦ 
ᑕᒻᒫᖅᓯᒪᕕᒻᒥ ᐱᔨᑦᓯᕈᑎᓄᑦ. ᐊᐅᓚᑦᓯᔪᒍᑦ ᐱᖓᓱᓂᒃ ᓄᓘᔮᓐᓂ 
ᑕᒻᒫᖅᓯᒪᕕᓐᓂᒃ ᐊᒻᒪᓗ ᐱᔨᑦᓯᖃᑦᑕᖅᑐᒋᑦ 800 ᖃᓂᒋᔮᓃᑦᑐᑦ ᖃᐅᑕᒫᑦ, 
365-ᓂᒃ ᐅᓪᓗᓂᒃ ᐊᕐᕌᒍᓕᒫᖅ. 108-ᓂᒃ ᐃᖅᑲᓇᐃᔭᖅᑎᖃᖅᑐᒍᑦ 
ᐃᖅᑲᓇᐃᔮᓕᓐᓂᒃ 54-ᓂᒃ ᐱᓕᕆᕝᕕᓐᓂᒃ ᑕᒻᒫᖅᓯᒪᕕᓐᓂ 
ᑭᖑᕝᕕᖅᑎᒌᖃᑦᑕᖅᑐᓂᒃ.

ᐊᕐᕌᒍᑦᑎᓐᓂ, ᐹᕕᓐᓛᓐᑯᓐᓂᒃ ᑐᒃᓯᕋᕐᕕᐅᓚᐅᖅᑐᒍᑦ ᐊᐅᓚᑦᓯᖁᔭᐅᓪᓗᑕ 
ᓂᐅᕕᕐᕕᕋᓛᒥᒃ ᑐᓚᑦᑕᕕᒻᒥ ᑕᒻᒫᖅᓯᒪᕕᐅᕙᑦᑐᒥ. ᑖᓐᓇ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᖅ ᓂᐅᕕᕐᕕᒃ ᖄᖏᕐᓂᑯᓕᐊᓕᒫᖏᑦ ᐹᕕᓐᓛᓐ 
ᐃᓅᓯᓕᕆᔨᒃᑯᑦ ᑲᑎᒪᔨᕋᓛᖏᓐᓅᖃᑦᑕᖅᑐᑦ. ᑖᓐᓇ ᓴᖅᑮᓚᐅᖅᑐᖅ ᒪᕐᕉᓐᓂᒃ 
ᐃᖅᑲᓇᐃᔮᑦᓵᓐᓂᒃ.

QIL ᓇᓗᓇᐃᖅᓯᒪᔪᒃᑯᑦ ᓄᑖᒥᒃ ᑳᓐᑐᓛᒃᑕᐅᓚᐅᕐᒥᔪᖅ ᐹᕕᓐᓛᓐᑯᓐᓂᒃ 
ᒥᐊᓂᖅᓯᔨᐅᓂᕐᒧᑦ ᐱᔨᑦᓯᕈᑎᓄᑦ. ᑖᓐᓇ ᓄᑖᖅ ᑳᓐᑐᓛᒃ ᓴᖅᑮᓚᐅᖅᑐᖅ 
15−ᓂᒃ ᐃᖅᑲᓇᐃᔮᒻᒪᕆᓐᓂᒃ 30−ᓄᑦ ᐃᖅᑲᓇᐃᔭᖅᑎᓄᑦ ᑕᓪᓕᒪᐅᓪᓗᑎᒃ 
ᑭᖑᕝᕕᐅᑎᖃᑦᑕᑐᑦᓴᒫᑦ ᐃᖅᑲᓇᐃᔭᖅᑏᑦ.

ᑲᓲᒪᑦᓯᐊᓂᖅᓴᐅᖁᓪᓗᒍ ᐃᖅᑲᓇᐃᔮᖅᑖᕋᓱᐊᕈᒪᔪᖁᑎᑦᑎᓐᓄᑦ, ᒫᓐᓇ 
ᐃᖅᑲᓇᐃᔭᖅᑎᑎᓐᓄᑦ, ᐊᒻᒪᓗ ᓄᓇᓕᓐᓄᑦ, ᓴᖅᑮᓯᒪᔪᒍᑦ ᑭᒃᑯᑐᐃᓐᓇᕐᓄᑦ 
ᑲᓲᒪᔾᔪᑎᒥᒃ ᕙᐃᔅᐳᒃᑯᑦ. ᐱᕙᓪᓖᓯᒪᔪᖅ ᑭᒃᑯᑐᐃᓐᓇᕐᓄᑦ ᓴᖅᑭᐅᒪᓂᕗᑦ 
ᐱᕚᓪᓕᕈᑕᐅᓂᐊᖅᑐᖅ ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᑦᑎᓐᓄᑦ ᐊᒻᒪᓗ 
ᖃᐅᔨᔭᐅᕙᓪᓕᐊᒐᓱᐊᕈᑎᒋᖃᑦᑕᑕᑦᑎᓐᓄᑦ ᐊᑐᐃᓐᓇᐅᓂᖅᓴᐅᓕᕐᓗᑎᒃ QIL−
ᑯᓐᓂ ᐃᖅᑲᓇᐃᔮᑦᓴᑦ ᐊᒻᒪᓗ ᐱᓕᖕᒪᒃᓴᐅᑎᒃᓴᑦ. 

ᓄᓇᓕᓐᓄᑦ ᐳᓚᕋᕐᓂᖅ

ᐅᑭᐊᑦᓵᖓᓂ 2019, QIL-ᑯᓃᖔᖅᑐᑦ ᑲᖏᕐᖢᒑᐱᓕᐊᓚᐅᖅᑐᑦ, ᓴᓂᕋᔭᒃ, 
ᐃᒡᓗᓕᒃ, ᒥᑦᑎᒪᑕᓕᒃ, ᐊᒻᒪᓗ ᐃᑉᐱᐊᕐᔪᒻᒧᑦ ᖁᕕᐊᓲᑎᖃᕆᐊᖅᑐᖅᑐᑎᒃ 
ᒫᓐᓇ QIL−ᑯᓐᓂ ᐃᖅᑲᓇᐃᔭᖅᑎᑎᓐᓂᒃ ᐃᓚᖏᓐᓂᓪᓗ ᖁᔭᓕᓂᑦᑎᓐᓄᑦ 
ᑐᓂᓯᒪᑦᓯᐊᕐᓂᖏᓐᓄᑦ ᑲᒻᐸᓂᖁᑎᑦᑎᓐᓄᑦ. ᓄᓇᓕᓐᓂ ᑐᓴᕆᐊᖅᑎᑦᓯᓂᕐᒧᑦ 
ᑲᑎᒪᑎᑦᓯᖃᑦᑕᓚᐅᕐᒥᔪᒍᑦ ᑐᓴᖅᑎᑦᓯᒍᑎᑦᑎᓐᓂᒃ QIL-ᑯᓐᓂᒃ ᐊᒻᒪᓗ 
ᖃᐅᔨᔭᐅᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔮᑦᓴᓂᒃ QIL−ᑯᓐᓂᒃ. 

ᓄᑖᖅ ᓂᐅᕕᕐᕕᕋᓛᖅ ᐹᕕᓐᓛᓐ ᑐᓚᑦᑕᕐᕕᖓᓂ ᑕᒻᒫᖅᓯᒪᕕᐅᖃᑦᑕᖅᑐᒥ 
ᐊᐅᓚᑕᐅᔪᖅ QIL-ᑯᓐᓄᑦ.

QIL ᐅᓯᑲᑦᑕᖅᑐᖅ ᐃᓪᓗᓂᒃ ᐋᖅᑭᑦᓯᕇᕐᓯᒪᔪᓂᒃ ᐊᖅᓴᕐᓃᑦ ᑐᔪᕐᒥᕕᒻᒧᑦ

QIL ᓄᑖᖅ ᐅᔭᕋᓐᓂᒃ ᓯᖃᓕᑦᓯᑎ

ᐃᖅᑲᓇᐃᔭᖅᑎᓂᒃ ᐃᓕᓴᖅᓯᓂᕐᒧᑦ ᐊᐅᓚᑕᐅᔪᖅ

2019-2020−ᒥ ᓴᖅᑮᓚᐅᖅᑐᒍᑦ ᓄᑖᒥᒃ ᐃᖅᑲᓇᐃᔭᖅᑎᓂᒃ 
ᐃᓕᓴᖅᓯᓂᕐᒧᑦ ᐊᐅᓚᑕᐅᔪᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑎᓐᓂᒃ. 
ᑖᓐᓇ ᐊᐅᓚᑕᐅᔪᖅ ᓴᖅᑭᖅᑕᐅᓚᐅᖅᑐᖅ ᐃᓕᓴᖅᓯᒍᑎᒃᓴᐅᓪᓗᓂ 
ᐊᖏᔪᕐᔪᐊᒥᒃ ᐱᔨᑦᓯᖃᑦᑕᖅᑐᓂᒃ ᑐᓂᓯᒪᑦᓯᐊᖅᑐᓂᓪᓗ ᐊᑯᓂ 
ᐃᖅᑲᓇᐃᔭᖅᑎᑎᓐᓄᑦ. ᓄᓇᓕᓐᓂ ᐳᓚᕋᓐᓂᑎᓐᓂ, ᑐᓂᓯᓚᐅᖅᑐᒍᑦ 
13-ᓄᑦ QIL ᐃᖅᑲᓇᐃᔭᖅᑎᖏᓐᓄᑦ ᐊᑭᓐᓇᕐᒥᐅᑕᓂᒃ ᖁᔭᒋᔭᐅᔾᔪᑎᓂᒃ 
ᑐᓂᓯᒪᑦᓯᐊᕐᓂᖏᓐᓂᒃ ᑲᒻᐸᓂᖁᑎᑦᑎᓐᓄᑦ.

ᖁᔭᒋᔭᐅᔾᔪᑎᒥᒃ ᑐᓂᔭᐅᔪᑦ ᓄᓇᓕᒃ

ᓚᓂᒃᔅ ᐱᐅᒑᑦᑐᐊᓗᒃ ᐊᑐᕙ

ᑎᐅᕆᓐ ᐋᐸᒃ ᓴᓂᕋᔭᒃ

ᒫᑯᓯ ᓇᖕᒪᖠᒃ ᓴᓂᕋᔭᒃ

ᐊᐃᕇᓐ ᓴᑐᖅᓯ ᓴᓂᕋᔭᒃ

ᑕᐃᕕᑦ ᔫᒥ ᐃᖃᓗᐃᑦ

ᓯᓐᑎ ᑰᐸᓕᒃ ᐃᖃᓗᐃᑦ

ᕕᐅᕋ ᓯᐊᑯᓗᒃ ᐃᖃᓗᐃᑦ

ᖃᓕᖑ ᓴᑖ ᐃᖃᓗᐃᑦ

ᕕᓕ ᓄᔭᓕᐊᖅ ᐃᖃᓗᐃᑦ

ᑐᐊᐃᓐ ᐊᑭᑯᓗᒃ ᐃᑉᐱᐊᕐᔪᒃ

ᓇᑕᓇᐃ ᐆᔪᑯᓗᒃ ᐃᑉᐱᐊᕐᔪᒃ

ᕘᓇ ᒪᒃᐸᓗᒃ ᐃᑉᐱᐊᕐᔪᒃ

ᓕᐊᓄᑦ ᖃᒪᓂᖅ ᐃᒡᓗᓕᒃ

ᕗᕋᐃᔭᓐ ᓄᑕᕋᕆᐊᖅ ᐃᒡᓗᓕᒃ

ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐅᑏᑦ

2019−ᒥ, QIL-ᑯᑦ ᐃᖅᑲᓇᐃᔭᖅᑎᓕᒫᖏᑦ ᓄᓘᔮᓐᓂ ᑐᓂᔭᐅᓚᐅᖅᑐᑦ 
ᐱᓕᖕᒪᒃᓴᐅᑎᑎᒍᑦ ᐃᓕᓐᓂᐊᓚᐅᖅᑎᓪᓗᒋᑦ ᓇᓗᓇᐃᒃᑯᑕᖅᑖᕐᓱᑎᒃ:

•	 ᓂᕿᓂᒃ ᐊᑦᑕᓇᐃᖅᓯᓯᒪᑦᓯᐊᕐᓂᕐᒧᑦ ᐱᓕᖕᒪᓴᕐᓂᖅ

•	 ᓂᕿᓂᒃ ᐊᑦᑕᓇᐃᖅᓯᓯᒪᑦᓯᐊᕐᓂᕐᒧᑦ ᓇᓗᓇᐃᒃᑯᑕᑦ 

ᐃᓕᓐᓂᐊᖃᑕᐅᑎᒻᒥᔭᕗᑦ ᓯᑕᒪᑦ ᐅᔭᕋᓐᓂᐊᕕᒻᒥ ᐃᖅᑲᓇᐃᔭᖅᑎᕗᑦ 
ᓯᕗᓕᖅᑎᐅᓂᕐᒥᒃ ᐃᓕᓐᓂᐊᓂᕐᒧᑦ. ᐃᓕᓐᓂᐊᕈᑎᒃᓴᒧᑦ ᐱᓇᓱᐊᖃᑎᒋᓪᓗᒋᑦ 
ᐹᕕᓐᓚᓐᑯᑦ, ᑐᕌᒐᖃᖅᑐᒥᒃ ᐱᓕᒻᒪᒃᓴᖅᑎᑕᐅᓂᖏᓐᓄᑦ 
ᐃᓕᓐᓂᐊᖅᑎᑕᐅᒋᐊᒃᑲᓐᓂᕐᓂᖏᓐᓄᓪᓗ ᑖᒃᑯᐊ ᐃᖅᑲᓇᐃᔭᖅᑏᑦ 
ᐊᖓᔪᖅᑲᐅᑎᓄᑦ ᐃᖅᑲᓇᐃᔮᖅᑖᐸᓪᓕᐊᖔᖁᓪᓗᒋᑦ/ᐱᓕᕆᔨᓄᑦ 
ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓂ.

ᑐᓐᓂᖅᑯᓯᐊᖅᑐᖅ ᐊᐃᕇᓐ ᓴᑐᖅᓯ

ᑐᓐᓂᖅᑯᓯᐊᖅᑐᖅ ᓕᓐᓂᒃᔅ ᐱᐅᒑᑦᑐᐊᓗᒃ

| ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ ᑎᒥᖓ

ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᖅ ᓇᖕᒥᓂᖁᑎᓖᑦ ᐊᐅᓚᑦᓯᓪᓗᑎᓪᓗ 
ᕿᑭᖅᑖᓗᒃ ᑯᐊᐳᕇᓴᒃᑯᑦ ᐃᓘᓐᓈᒍᑦ ᐱᔨᑦᓯᕈᑎᓂᒃ ᑐᔪᕐᒥᕕᒻᒥ ᑲᑎᒪᕕᐅᓯᓐᓵᑦ 
ᐃᖃᓗᓐᓂ, ᓄᓇᕗᑦ..
ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓈᑦ 96,000 ᑭᑉᐹᕆᑦᑐᓂᒃ ᐃᑎᒐᓐᓂᒃ ᐊᖏᓂᓕᒃ ᐃᓪᓗ ᓄᓇᕗᑦ 
ᐊᖏᔪᖅᑳᒃᑯᕕᖓᓂ ᒪᓂᒪᑎᑦᓯᔪᖅ ᐱᐅᓂᖅᐹᒥᒃ ᐊᑲᕐᕆᔮᕐᕕᐅᕙᑦᑐᓂᒃ, ᑐᙵᓇᕐᓂᕐᒥᒃ, ᐊᒻᒪᓗ 
ᑲᑎᒪᕕᑦᓴᐅᔪᓐᓇᖅᑐᓂᒃ. ᑐᔪᕐᒥᕕᒃ ᑕᑯᑦᓴᐅᑎᑦᓯᔪᖅ ᐃᓄᓕᖅᑕᓂ ᓂᕿᓂᒃ, ᓴᓇᐅᒐᕐᓂᒃ, ᐱᖅᑯᓯᑐᖃᕐᓂᒃ 
ᐊᒻᒪᓗ ᐃᓕᖅᑯᓯᕐᒥᒃ ᓴᖅᑭᔮᖅᑎᑦᑎᓪᓗᓂ ᐅᑭᐅᖅᑕᖅᑑᑉ ᓄᓇᖓᓂᒃ ᓱᓕᔪᒥᒃ ᐅᑭᐅᖅᑕᖅᑐᒥᒃ ᑐᔪᕐᒥᔪᑦ 
ᖃᐅᔨᓪᓚᑦᑖᕈᑎᒃᓴᖏᓐᓂᒃ.

ᑐᕌᒐᖅ: ᓴᖅᑮᓂᖅ ᐃᓚᓯᒪᙱᑦᑐᒥᒃ ᐊᓯᔾᔨᖅᑐᖅᑕᐅᓯᒪᙱᑦᑐᒥᓪᓗ ᑐᔪᕐᒥᔪᑦ ᖃᐅᔨᖁᓪᓗᒋᑦ ᐊᑐᖅᑕᐅᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑕᐸᐃᕐᓇᖅᑐᒥᒃ ᐊᑐᖅᑕᐅᖃᑦᑕᕐᓂᖓᓂᒃ ᑐᙵᓇᕐᓂᕐᒥᒃ ᐊᑲᕐᕆᔮᕐᓂᒥᓪᓗ 
ᑲᓇᑕᐅᑉ ᐅᑭᐅᖅᑕᖅᑐᖓᓂ.

2019-2020 ᖁᕕᐊᓇᓚᐅᖅᑐᖅ ᐊᕐᕌᒍᖓ ᐊᖅᓴᕐᓃᑦ ᑐᔪᕐᒥᕕᒻᒧᑦ 
ᑲᑎᒪᕕᐅᓯᓐᓈᑦ (AHCC). ᓯᕗᓪᓕᖅᐹᕆᓚᐅᖅᑕᖓ ᐊᕐᕌᒍᓕᒫᖅ 
ᓴᓇᔭᐅᓂᖓᓄᑦ ᐊᐅᓚᑕᐅᔪᑦ ᐊᒻᒪᓗ ᐅᔾᔨᕆᑦᓯᐊᕋᓱᐊᖅᑐᒍ ᐸᕐᓇᑦᑐᑕ ᔫᓂ 
2020−ᒥ ᒪᑐᐃᖅᑕᐅᓂᒃᓴᖓᓂᒃ ᐱᕙᓪᓕᐊᑎᑦᓯᓂᒃᑯᑦ ᐊᐅᓚᓂᖓᒍᑦ.

ᓄᓇᖓᓂ ᐃᖅᑲᓇᐃᔮᖑᓂᖓ ᑐᙵᕕᓕᐅᖅᑕᐅᓂᖓᓗ ᑲᐃᕗᖅᑕᐅᓪᓗᓂ 
ᐱᒋᐊᓚᐅᖅᑐᖅ ᒪᐃ 2018−ᒥ. ᐄᑉᕈ 2019−ᒥ, ᓴᓇᔭᐅᒋᐊᓯᓚᐅᖅᑐᖅ 
ᓇᑎᓕᐅᖅᑕᐅᓕᖅᓱᓂ ᐊᙳᑎᓯᒪᑦᓯᐊᓚᐅᖅᑐᖅ ᓴᓇᔨᖏᑦ ᐸᕐᓇᑦᑐᑎᒃ 
ᐃᓪᓗᓕᐊᖑᔪᒧᑦ ᑐᔪᕐᒥᕕᒻᒥ ᖁᓕᕇᓕᐊᖑᓂᖓᑕ ᓴᓇᓯᒪᑦᓴᐅᑎᒋᔪᑦ 
ᐋᖅᑭᓱᖅᑕᐅᓪᓗᑎᒃ. ᓴᓇᓯᒪᑦᓴᐅᑎᒋᔪᑦ ᐃᓪᓗᑦᓴᑦ ᑎᑭᓚᐅᖅᑐᑦ ᔪᓚᐃ 29 
ᐊᒻᒪᓗ ᐃᓕᔭᐃᓐᓇᐅᓯᒪᓕᖅᑐᑎᒃ ᐱᓕᕆᕕᐅᔪᒧᑦ ᐊᐅᒡᒍᓯ 10, 2019. 
ᒫᑦᓯ 2020−ᖑᓕᖅᑎᓪᓗᒍ, ᓯᓚᑖ ᓴᓇᔭᐅᓂᖓ ᖁᓕᓕᖅᑕᐅᓂᖓᓄᑦ 
ᐱᐊᓂᒃᑕᐅᓯᒪᓕᓚᐅᖅᑐᖅ ᐊᒻᒪᓗ ᓴᓇᔭᐅᔪᓄᑦ ᐊᐅᓚᔾᔪᑎᑦ ᐊᒻᒪᓗ ᐊᓯᖏᑦ 
ᐃᓗᐊᓂ ᐃᖅᑲᓇᐃᔮᖑᔪᑦ ᐱᐊᓂᒃᑕᐅᑲᓴᑦᓯᒪᓕᖅᑐᑎᒃ.

ᑐᔪᕐᒥᕕᒻᒥ ᐊᐅᓚᑦᓯᔩᑦ ᑲᒻᐸᓂ ᕼᐊᓗᕗᐃ ᓯᓂᒃᑕᕐᕕᓕᕆᔨᒃᑯᑦ ᑯᐊᐳᕇᓴᓐ 
ᑳᓐᑐᓛᒃᑕᐅᓚᐅᖅᑐᑦ ᐃᑲᔪᖅᑐᒃᓴᒫᖑᑎᑕᐅᓪᓗᑎᒃ ᐊᐅᓚᓂᖓᓄᑦ 
ᐊᐅᓚᑦᓯᔨᐅᓂᕐᒥᒃ ᐃᓪᓗᒧᑦ. ᕼᐊᓗᕗᐃ ᐃᑲᔪᖅᑐᑦ ᐸᕐᓇᐅᑕᐅᓂᖓᓄᑦ 
ᐱᕙᓪᓕᐊᑎᑦᑕᐅᓂᖓᓄᓪᓗ ᐊᐅᓚᑕᐅᔪᓂᒃ ᐃᖅᑲᓇᐃᔭᖅᑎᓴᕐᓯᐅᓂᕐᒥᒃ 
ᐱᓕᖕᒪᒃᓴᐅᑎᓂᓪᓗ, ᓂᐅᕕᐊᑦᓴᓂᒃ ᓂᕈᐊᕐᓂᕐᒥᒃ, ᓂᕿᓕᕆᔾᔪᑎᓂᒃ, ᐊᒻᒪᓗ 
ᑐᔪᕐᒥᕕᒃ ᐱᔪᒐᖅᓴᐅᑕᐅᓂᖓᓂᒃ.

ᓄᕙᔾᔪᐊᕐᓇᖅ-19 ᓴᖅᑭᕐᒪᑦ, ᐃᖅᑲᓇᐃᔭᖅᑏᑦ ᐊᑦᑕᓇᐃᖅᓯᒪᑎᑕᐅᓂᖏᑦ 
ᖃᓄᐃᙱᑦᓯᐊᕈᑎᒃᓴᖏᓪᓗ ᐊᖏᓂᖅᐹᖑᓕᓚᐅᖅᑐᑦ ᖁᓪᓕᖅᐸᐅᓕᖅᓱᑎᒃ 
ᐃᖅᑲᓇᐃᔭᕐᕕᒃ ᒪᑐᔭᐅᑲᐅᑎᒋᓪᓗᓂ. ᒫᑦᓯ 15, 2020−ᒥ, ᓴᓇᔭᐅᓂᖓ 
ᓄᖅᑲᖅᑎᑕᐅᓚᐅᐱᓪᓚᓚᐅᖅᑐᖅ ᐊᒻᒪᓗ ᑕᒫᓂᒥᐅᙳᙱᑦᑐᓕᒫᑦ 
ᐃᖅᑲᓇᐃᔭᖅᑏᑦ ᐊᐅᓪᓚᖅᑐᑎᒃ ᓄᓇᕗᒻᒥᒃ. ᓄᓇᓕᓐᓂ ᑳᓐᑐᓛᒃᑕᐅᓯᒪᔪᑦ 
ᐃᓚᖏᓐᓂᒃ ᐱᓕᕆᕝᕕᒻᒥ ᐃᖅᑲᓇᐃᔮᖑᔪᓂᒃ ᑲᔪᓯᓚᐅᖅᑐᑦ ᑭᓯᐊᓂ 
ᐃᖅᑲᓇᐃᔭᖅᑎᖃᖅᓱᑎᒃ ᒪᓕᒐᑦᓴᓕᒻᒪᕆᓐᓂᒃ ᐊᓯᖅᑯᕝᕕᖃᙱᑦᑐᒥᒃ 
ᓄᕙᔾᔪᐊᕐᓇᖅ−19 ᐃᖅᑲᓇᐃᔭᕐᕕᒻᒥ ᒪᓕᒐᑦᓴᓕᐅᖅᑕᐅᓯᒪᓪᓗᓂ.

QC ᐊᒻᒪᓗ QBDC ᖃᐅᔨᓴᓯᑲᐅᑎᒋᓚᐅᖅᑑᒃ ᒪᑭᒪᔾᔪᑎᓂᒃ ᐊᒃᑐᐃᓂᖓᓂᒃ 
ᐊᒻᒪᓗ ᐋᖅᑭᑦᓱᐃᓕᖅᓱᑎᒃ ᑐᐊᕕᕐᓇᖅᑐᖃᖅᑎᓪᓗᒍ ᖁᐊᖅᓵᓇᖅᑐᒥᒃ 
ᐸᕐᓇᐅᑎᓂᒃ ᐃᑯᓪᓚᐅᒥᑎᑦᓯᓯᒪᒍᑎᒃᓴᓂᒃ ᑮᓇᐅᔭᑎᒍᑦ ᐊᒃᑐᐃᓂᖓᓄᑦ 
ᓄᓇᕐᔪᐊᒥ ᖃᓂᒪᓇᕐᔪᐊᖅ ᓴᓇᔪᓂᒃ. QBDC ᐊᔭᐅᖅᑐᐃᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᓴᖅᑮᖁᓪᓗᒋᑦ ᐃᓚᐅᑎᑕᐅᙱᒍᑎᒃᓴᖏᓐᓂᒃ ᓄᓇᖃᙱᑦᑐᑦ 
ᑕᒫᓂ ᓴᓇᔩᑦ ᐃᓯᕈᓐᓇᖅᑎᑕᐅᖁᓪᓗᒋᑦ ᓄᓇᕗᒻᒧᑦ ᑐᔪᕐᒥᕕᓕᐊᖑᔪᖅ 
ᐱᒋᐊᒃᑲᓂᖅᑕᐅᖁᓪᓗᒍ. 

2020-2021 ᐅᔾᔨᓇᕐᓂᐊᖅᑐᖅ ᐊᕐᕌᒍ ᑖᑦᓱᒧᖓ ᐊᖅᓴᕐᓃᑦ ᑐᔪᕐᒥᕕᒃ 
ᑲᑎᒪᕕᐅᓯᓐᓈᑦ. ᒪᑐᐃᕐᓂᐊᖅᑕᕗᑦ ᒪᑐᖏᑦ ᑐᙵᓴᓕᕐᓗᒋᑦ ᑐᔪᕐᒥᔪᑦ ᓄᑖᒧᑦ 
ᐃᓪᓗᒧᑦ ᐅᑭᐊᑦᓵᖓᓂ 2020. ᑕᒪᓐᓇᐅᒐᓗᐊᖅᑎᓪᓗᒍ ᒪᑭᒪᔾᔪᑎᑎᒍᑦ 
ᑲᑕᑦᓯᒪᓂᖅ ᐊᒻᒪᓗ ᓄᕙᔾᔪᐊᕐᓇᖅ-19 ᐊᒃᑐᐃᓯᒪᓂᖓ ᐳᓚᕋᖅᑐᓕᕆᓂᕐᒥᒃ 
ᖁᓚᙱᒍᑎᕗᑦ ᑖᓐᓇ ᐊᑐᖅᑕᐅᑯᑖᕐᓂᐊᖅᑐᖅ ᑮᓇᐅᔭᓕᐅᕈᑎ 
ᐃᑲᔫᑎᓂᐊᕐᓂᖓᓂᒃ ᐱᕚᓪᓕᕈᑕᐅᓗᓂ ᓄᓇᓖᑦ ᒪᑭᒪᔾᔪᑎᖏᓐᓄᑦ 

ᓴᖅᑭᐅᒪᑎᑦᓯᓂᒃᑯᑦ ᐃᖅᑲᓇᐃᔮᑦᓴᓂᒃ ᐱᑕᖃᕆᐊᓕᒻᒪᕆᓐᓂᒃ 
ᓄᓇᕗᒻᒥ. ᖁᓚᙱᑦᑐᒍᑦ ᑐᔪᕐᒥᕕᒃ ᐊᐅᓚᔾᔭᐃᓪᓗᐊᑕᕐᓂᐊᕐᓂᖓᓂᒃ 
ᒪᑭᑉᐸᓪᓕᐊᑎᑦᓯᑲᓐᓂᓂᕐᒥᒃ ᒪᑐᐃᖅᑕᐅᑲᓐᓂᕐᓂᖓᓂᓪᓗ ᓄᓇᕗᑦ 
ᒪᑭᒪᔾᔪᑎᖏᓐᓄᑦ ᐃᑲᔪᖅᓯᓈᕐᓗᓂ ᐅᔾᔨᓇᖅᑐᒥᒃ ᑯᐊᐳᕆᓴᒃᑯᑦ 
ᑲᔪᓯᐊᓂᖓᓄᑦ.

2019-2020 ᐅᔾᔨᓇᕐᓂᖏᑦ

ᓴᓇᔭᐅᓂᖓ

ᑐᔪᕐᒥᕕᒃ ᓯᕗᒧᐊᒃᑎᑦᑎᓚᐅᖅᑐᖅ ᓴᓇᑐᓂᕐᒧᑦ ᓴᓇᔭᐅᔪᓂᒃ 
ᓄᑖᒥᒃ ᐊᑐᖅᓱᑎᒃ ᓴᓇᔾᔪᓯᕐᒥᒃ ᐃᓚᓕᐅᔾᔨᓪᓗᑎᒃ ᑕᒪᒃᑮᓐᓂᒃ 
ᓴᓇᔭᕇᖅᓯᒪᔪᓂᒃ ᐃᓪᓗᑦᓴᓂᒃ ᐊᒻᒪᓗ ᐊᑐᖅᑕᐅᓲᓂᒃ 
ᓴᓇᔾᔪᓯᕐᓂᒃ. ᓇᑎᖓ ᓄᓇᖓᓄᑦ ᐊᑐᖅᑕᐅᓲᓂᒃ 
ᓴᓇᔾᔪᓯᕐᓂᒃ ᓴᓇᔭᐅᓯᒪᔪᖅ ᓴᕕᕋᔭᐅᓪᓗᑎᒃ ᓴᐅᓂᖏᑦ 
ᓴᓇᔭᐅᓯᒪᓂᖓ ᐋᖅᑭᓱᖅᑕᐅᔭᕇᓚᐅᖅᑐᖅ 2019-2020 
ᐊᕐᕌᒍᐊᑕ ᐱᒋᐊᓕᓵᕐᓂᖓᓂ. ᑐᔪᕐᒥᕕᒃ ᓇᑎᓕᒃ ᓯᑕᒪᓂᒃ 
ᖁᓕᕇᓂᒃ ᐃᓕᓯᕕᐅᓯᒪᔪᖅ ᐃᓪᓗᓂᒃ ᓴᓇᒌᖅᓯᒪᔪᓂᒃ, 
ᐱᐊᓂᒃᓯᒪᑦᓯᐊᖅᑐᓂᒃ ᐱᐊᓂᒍᑕᐅᒋᐊᓕᓐᓂᒃ ᓱᓇᒃᑯᑖᓂᓪᓗ, 
ᓴᐃᓃᓯᒃᑯᑦ ᓄᓇᖓᓂ ᓴᓇᔭᐅᓚᐅᖅᑐᓂᒃ ᐃᖃᓗᓐᓄᑦ 
ᐊᐅᓪᓚᖅᑎᑕᐅᓪᓗᓂ ᑎᑭᓚᐅᖅᑐᑦ ᔪᓚᐃ 29, 2019-
ᒥ. ᑭᕕᑦᓯᔾᔪᑎ ᖁᒻᒧᐊᒍᑎᒃᑯᑦ ᐊᑐᖅᑕᐅᓚᐅᖅᑐᖅ 
ᐃᓕᐅᖅᑲᖅᑕᐅᑎᓪᓗᒋᑦ ᐃᓪᓗᐃᑦ ᐊᒻᒪᓗ ᑐᔪᕐᒥᕕᓕᒫᖅ 
ᓇᑉᐸᖅᑕᐅᓪᓗᓂ ᖁᓕᓂᒃ ᐅᓪᓗᓂᒃ. 

ᐃᓪᓗᐃᑦ ᓴᓇᓯᒪᒌᖅᑐᑦ ᐃᓕᔭᐅᓚᐅᖅᑎᓪᓗᒋᑦ, ᐃᖅᑲᓇᐃᔭᖅᑏᑦ 
ᐱᒋᐊᕈᓐᓇᖅᓯᓚᐅᖅᑐᑦ ᖁᓕᓯᓂᕐᒥᒃ ᐊᕙᓗᓖᓂᒃᑯᑦ. ᑕᒪᓐᓇ, 
ᐊᒻᒪᓗ ᐅᓄᖅᑐᑦ ᐱᓕᕆᕝᕕᒃᑯᑦ ᑲᒪᒋᔭᕆᐊᓖᑦ ᐃᓪᓘᑉ 
ᐊᐅᓚᔾᔪᑎᒃᓴᖏᓐᓄᑦ ᐃᓚᑦᓴᖏᓪᓗ, ᐱᐊᓂᒃᑕᐅᓯᒪᓕᓚᐅᖅᑐᑦ 
ᐃᓱᐊᓂ 2019-2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.

ᑐᔪᕐᒥᕕᒃ ᐊᐅᓚᓂᖓ ᐊᒻᒪᓗ ᐊᐅᓚᑦᓯᔩᑦ ᐸᕐᓇᓐᓂᖓ

ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐃᖅᑲᓇᐃᔭᖅᑎᓴᖅᓯᐅᓂᕐᒧᑦ 
ᑐᔪᕐᒥᕕᒻᒥ ᐃᖅᑲᓇᐃᔭᖅᑎᐅᓂᐊᖅᑐᓂᒃ, ᐃᖅᑲᓇᐃᔮᑦᓴᓂᒃ 
ᓴᖅᑭᐅᒪᑎᑦᓯᓂᖃᓚᐅᖅᑐᑦ ᐃᖃᓗᓐᓂ ᕕᑉᕗᐊᓕ 14 ᐊᒻᒪᓗ 
15, 2020. ᖃᐅᔨᔭᐅᕙᓪᓕᐊᑎᑦᓯᓂᕐᒧᑦ ᓴᖅᑭᐅᒪᑦᓯᓚᐅᖅᑐᒍᑦ 
ᐊᔾᔨᒌᙱᑦᑐᓂᒃ ᑐᙵᓴᐃᔨᐅᓂᕐᒧᑦ ᐃᖅᑲᓇᐃᔮᑦᓴᓂᒃ 
ᐊᑐᐃᓐᓇᐅᔪᓂᒃ ᐊᒻᒪᓗ ᐱᓕᒻᒪᒃᓴᐅᑎᒃᓴᓂᒃ ᐃᓕᓐᓂᐊᕈᑎᑎᒍᑦ 
ᒪᓂᒪᑎᑕᐅᓂᐊᖅᑐᓂᒃ. ᐅᐸᑦᑕᐅᑦᓯᐊᓚᐅᖅᑐᒍᑦ 
ᐃᖅᑲᓇᐃᔮᑦᓴᓂᒃ ᓴᖅᑭᐅᒪᑎᑦᓯᓂᑦᑎᓐᓂ 100−ᓃᑦᑐᓄᑦ 
ᐅᐸᑦᑕᐅᓪᓗᑕ. 35%-ᑲᓴᖏᑦ ᐅᐸᓚᐅᖅᑐᑦ ᐃᖅᑲᓇᐃᔮᑦᓴᓂᒃ 
ᓴᖅᑭᐅᒪᑎᑦᓯᓂᑦᑎᓐᓄᑦ ᑐᒃᓯᕋᐅᓯᐅᓚᐅᖅᑐᑦ ᑕᕝᕙᓴᐃᓐᓇᖅ 
ᑕᕝᕙᓂ ᐊᓯᖏᑦ ᐊᒥᓱᑦᑕᐅᖅ ᐊᖏᕐᕋᐅᔨᓪᓗᑎᒃ 
ᐃᖅᑲᓇᐃᔮᑦᓴᑦ ᓇᓗᓇᐃᔭᖅᓯᒪᓂᖏᓐᓂᒃ ᐱᓇᓱᐊᕈᒪᒐᔭᖅᑐᓂᒃ 
ᐃᖅᑲᓇᐃᔮᑦᓴᓂᒃ.

ᓂᕆᐅᒋᔭᐅᕗᖅ ᐅᓇ ᑐᔪᕐᒥᕕᒃ ᐃᑲᔪᕐᓂᐊᖅᑐᖅ ᐅᖓᑖᓂ 
100 ᐊᑕᐃᓐᓇᕐᓂᐊᖅᑐᓂᒃ ᐊᒻᒪᓗ ᐃᑲᕐᕋᓕᐅᖃᑦᑕᕐᓂᐊᖅᑐᓂᒃ 
ᐃᖅᑲᓇᐃᔭᖅᑎᒃᓴᓂᒃ ᐃᖏᕐᕋᑦᑎᐊᓕᑐᐊᖅᐸᑦ. ᐃᓄᖕᓂᒃ 
ᐱᔭᕆᐅᖅᓴᑎᑦᑎᔾᔪᑎᒃᓴᐃᑦ ᐸᕐᓇᐅᑎᑦ ᓴᕿᑕᐅᓯᒪᕗᑦ 
ᐊᑐᖅᑕᐅᓂᐊᖅᒪᑕ ᐊᒻᒪᓗ ᐅᓄᕐᓂᐊᕐᒪᑕ ᐃᓄᐃᑦ 
ᐃᖅᑲᓇᐃᔭᖅᑐᑦ ᑕᐃᑲᓂ.

ᐊᖓᔪᖅᑳᕆᓂᐊᖅᑕᖓ ᐊᒻᒪᓗ ᐊᐅᓚᑦᓯᔨᐅᓂᐊᖅᑐᖅ 
ᑐᙵᓴᐃᓂᕐᒧᑦ ᐃᖅᑲᓇᐃᔭᖅᑎᑖᖑᓚᐅᖅᑑᒃ 2019−ᒥ. ᑖᒃᑯᐊ 
ᓄᑖᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᑦᓯᐊᓚᐅᖅᑐᑦ 
ᕼᐊᓗᕗᐃᒃᑯᓐᓂᒃ ᓯᓂᑦᑕᕐᕕᓕᕆᔩᑦ ᑲᑐᔾᖃᔨᑎᒌᖏᓐᓂᒃ 
ᑎᑭᓴᐃᓪᓗᑎᒃ ᑐᔪᕐᒥᕕᒃ ᓱᓇᒃᑯᑖᑦᓴᖏᓐᓂᒃ, 
ᐋᖅᑭᑦᓱᐃᓪᓗᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐸᕐᓇᐅᑎᓂᒃ 
ᐊᒻᒪᓗ ᐱᓕᖕᒪᒃᓴᐅᑎᒃᓴᓄᑦ ᐃᓕᓐᓂᐊᕈᑎᒃᓴᓂᒃ 
ᐋᖅᑭᓱᐃᓪᓗᑎᒃ, ᐊᒻᒪᓗ ᐃᓂᖅᑕᐅᓂᖏᓐᓂᒃ ᓂᕆᔭᑦᓴᑦ 
ᓇᓗᓇᐃᔭᖅᑕᐅᓯᒪᓂᖏᓐᓂᒃ ᐊᒻᒪᓗ ᐱᔨᑦᓯᕈᑎᓄᑦ ᐸᕐᓇᐅᑎᓂᒃ 
ᓂᕆᕕᖓᓄᑦ ᑕᖃᐃᖅᓯᕐᕕᖓᓄᓪᓗ.

ᐱᔪᒐᖅᓴᐅᑎᒥᒃ ᓴᖅᑭᔮᖅᑐᒃᓴᓕᐅᓚᐅᖅᑐᑦ 
ᐱᔪᒐᖅᓴᐅᑕᐅᕙᓪᓕᐊᓂᖓᓄᑦ AHCC ᐃᓂᒃᓴᐅᓂᖓᓂᒃ 
ᓯᕗᓂᑦᑎᓐᓂ ᑲᑎᒪᓂᕐᔪᐊᓄᑦ ᑲᑎᒪᓂᕐᓄᓪᓗ. ᑖᓇ ᐱᔪᒐᖅᓴᐅᑦ 
ᓴᖅᑭᔮᖅᑎᑕᐅᔪᖅ ᐊᖏᓪᓕᒋᐊᖅᑕᔫᒥᓛᕐᒥᔫᒐᓗᐊᖅ ᐃᓘᓐᓈᓄᑦ 
ᑐᔪᕐᒥᕕᒃ ᐃᑭᐊᖅᑭᕕᖃᓕᕐᓗᓂ 2020-ᒥ.

| ᐊᑭᐅᖅ ᑯᐊᐳᕇᓴᓐ

ᐊᑭᐅᖅ ᑯᐊᐳᕇᓴᓐ ᐊᑕᐅᓯᑐᐊᒥᒃ ᓴᖅᑭᖅᑕᐅᓯᒪᔾᔪᑎᓕᒃ ᑎᒥᐅᔪᖅ ᑕᕝᕗᖓᑐᐊᖅ 
ᐱᕙᓪᓕᐊᑎᑦᓯᓂᕐᒧᑦ ᐃᓄᐃᑦ ᓄᓇᖁᑎᖓᓂᒃ ᐅᑮᕕᒥᓂᓕᐊᕆᐊᖅ ᐊᑐᕆᐊᖓᓂ 
ᐃᖃᓗᓐᓂ, ᓄᓇᕗᑦ.

ᒫᑦᓯ 31, 2020-ᒥ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᑎᓕᓯᓚᐅᖅᑐᑦ ᐱᔪᒐᕆᔭᖃᕐᓂᕐᒥᓂᒃ ᐃᓄᐃᑦ ᓄᓇᖁᑎᖓᓂᒃ 
(IOL) ᓴᓇᒍᒪᓂᕐᒧᑦ ᐊᑐᖅᑐᐊᖃᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᑭᐅᖅ ᑯᐊᐳᕇᓴᒃᑯᓐᓄᑦ.

ᑖᓐᓇ ᐃᓄᐃᑦ ᓄᓇᖁᑎᖓ ᐊᖏᓂᓕᒃ 40 acre-ᒐᓚᓐᓂᒃ ᓄᓇᖓ 
ᐅᐊᖕᓈᓂ ᐅᑮᕕᒥᓂᓕᐊᕆᐊᖅ ᐊᑐᕆᐊᖅ ᐃᖃᓗᓐᓂ ᐊᑯᓐᓂᖓᓂ 
ᓯᑭᑑᓕᐊᕆᐊᖅ ᐊᒻᒪᓗ ᖃᖅᑲᒥᐅᓕᐊᕆᐊᖅ ᐊᑐᕆᐊᖏᓐᓂ. 

ᑖᓐᓇ ᓄᓇᖓ ᑕᕝᕙᓃᓪᓗᐊᖅᑐᖅ ᐊᒃᑐᐊᔪᒥᒃ ᓄᓇᓕᐸᐅᔭᒃᑯᑦ ᕿᑎᖓᓄᑦ, 
ᐊᖅᑯᑎᖓᓂ ᐃᖃᓗᓐᓂ ᖃᖓᑕᔫᒃᑯᕕᒃ. ᓴᖅᑭᖅᑕᐅᓯᒪᔾᔪᑖ ᑖᑦᓱᒪ ᓄᓇᐅᑉ 
IOL−ᒥ ᐊᑐᐃᓐᓇᐅᑎᑦᓯᓂᕐᒧᑦ ᐱᔾᔪᑎᒃᓴᖏᓐᓂᒃ ᐃᓄᐃᑦ ᓇᖕᒥᓂᖁᑎᓖᑦ. 
ᐃᓂᖓ ᐊᒻᒪᓗ ᐊᖏᓂᖓ ᐅᔾᔨᓇᖅᑐᒥᒃ ᐱᔾᔪᑎᒃᓴᑦᓯᐊᖑᕗᖅ ᐃᓄᓐᓄᑦ 
ᑐᕌᖓᔪᓂᒃ ᐱᓕᕆᐊᓂᒃ ᓴᓇᕕᐅᒍᓐᓇᖅᑐᖅ ᐊᕐᕌᒎᓂᐊᖅᑐᓄᑦ 10-15-ᓄᑦ. 

ᓴᓇᔭᐅᓂᖓ ᑖᓐᓇ ᓄᓇᖓ, ᐱᒋᐊᕐᓗᓂ ᐊᑐᕆᐊᓕᐅᖅᑕᐅᓂᖓ ᐊᒻᒪᓗ 
ᓄᓇᓖᑦ ᐱᔨᑦᓯᕈᑎᖏᓐᓂᒃ ᐊᒻᒪᓗ ᐃᓱᓕᒍᑎᖃᕐᓗᓂ ᓴᓇᕕᐅᓂᖓᓂᒃ 
ᐊᖏᕐᕋᖃᕐᕕᒃᓴᓂᒃ, ᑮᓇᐅᔭᓕᐅᕋᓱᐊᕐᕕᒃᓴᓂᒃ, ᐊᒻᒪᓗ ᓴᓇᕝᕕᖕᓄᑦ 
ᐃᓪᓗᖁᑕᐅᔪᓂᒃ, ᓂᕆᐅᒋᔭᐅᔪᖅ ᑎᑭᐅᑎᓂᐊᕆᐊᖓ 15-ᓄᑦ 
ᐊᕐᕌᒍᓄᑦ. ᓴᓇᔭᐅᓂᖓ ᐊᑭᖃᑐᐃᓐᓇᕆᐊᓕᒃ ᖃᓂᒋᔮᓂ $500−ᒥᓕᔭᓐ 
ᓴᖅᑮᒍᓐᓇᕐᓗᓂ 300 ᐅᖓᑖᓃᑦᑐᓂᒃ ᐃᖅᑲᓇᐃᔮᑦᓴᓂᒃ ᐃᓄᓐᓄᑦ. 

ᓯᕗᓪᓕᖅᐹᖅ ᐱᓕᕆᐊᖅ ᐊᖅᓴᕐᓃᑦ ᑐᔪᕐᒥᕕᒃ ᑲᑎᒪᕕᐅᓯᓐᓵᑦ 
(AHCC). ᐊᓯᖏᑦ ᓴᓂᕐᕙᐃᒍᑕᐅᓯᒪᒧᑦ ᐱᓕᕆᐊᖑᒍᒫᕐᓂᐊᖅᑐᑦ ᓲᕐᓗ 
ᓄᓇᕗᒻᒥ ᐃᑦᑕᕐᓂᓴᖃᕐᕕᒃᓴᖅ ᐊᒻᒪᓗ ᐅᓇᒻᒥᓇᖅᑐᓂᒃ ᐊᖏᕐᕋᑦᓴᓂᒃ, 
ᓴᓇᔭᐅᒍᒫᕐᓂᐊᕐᒥᔪᑦ IOL-ᒥ ᐊᕐᕌᒎᓂᐊᖅᑐᓂ ᐊᒡᒋᖅᑐᓂ. ᓄᓇᖏᓐᓂ 
ᒪᓂᒪᑎᑕᐅᓂᐊᕐᒥᔪᑦ ᐊᓯᖏᑦ ᐱᑕᖃᕆᐊᖃᒻᒪᕆᑦᑐᑦ ᐱᖁᑎᕐᔪᐊᑦ/ 
ᐃᓱᕐᕆᐅᑏᑦ ᓲᕐᓗ ᒪᒥᓴᕐᕕᒃᓴᖅ, ᐃᓐᓇᐃᑦ ᐸᖅᑭᔭᐅᒋᐊᓖᑦ ᓇᔪᒐᑦᓴᖓ, 
ᐊᒻᒪᓗ ᐸᐃᕆᕕᒃ.

IOL ᐊᐅᓚᓂᓕᒃ ᓴᓗᒪᔪᒥᒃ ᐊᐅᓚᔪᓐᓇᐅᑎᓂᒃ ᐱᓇᓱᐊᒐᖃᕐᓂᕐᒥᒃ 
ᖃᓂᒋᔮᓃᑦᑐᓂᒃ $38−ᒥᓕᔭᓐ ᐸᕐᓇᑕᐅᓯᒪᔪᒥᒃ ᐊᐅᓚᔪᓐᓇᐅᑎᓄᑦ 
ᐆᒻᒪᖅᑯᑎᖃᕐᕕᒃᓴᓂᒃ ᐊᑕᖏᕐᓗᓂ ᓴᓇᔭᐅᒌᖅᓯᒪᓕᖅᐸᑦ. ᓄᓇᖓ 
ᐊᐅᓚᑦᓯᕕᐅᓂᐊᖅᑐᖅ ᓴᖅᑭᔮᖅᑎᑦᓯᕕᐅᓗᓂᓗ ᐆᑦᑐᕋᐅᑕᐅᔪᓂᒃ ᓴᓗᒪᔪᒥᒃ 
ᐊᐅᓚᔪᓐᓇᐅᑎᓄᑦ ᐆᒻᒪᖅᑯᑎᖃᕐᕕᒃᓴᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ.

ᓄᓇᖓᑕ ᓴᓇᔭᐅᕙᓪᓕᐊᓂᖓ ᐱᕙᓪᓕᐊᔪᖅ ᐱᖓᓲᓕᖅᑲᖓᔪᑎᒍᑦ 
ᑲᒪᒋᓗᐅᓪᓗᓂ.

ᑲᒪᒋᔭᐅᓂᖓ 1  – ᐃᓚᒋᔭᐅᓪᓗᓂ ᐊᖅᓴᕐᓃᑦ ᑐᔪᕐᒥᕕᖃᕐᕕᒃ ᐊᒻᒪᓗ 
180,000 ᑭᑉᐹᕆᑦᑐᑦ ᐃᑎᒐᑦ ᑮᓇᐅᔭᓕᐅᕋᓱᐊᖅᑎᓄᑦ ᐃᓂᒃᓴᖅ.

ᑲᒪᒋᔭᐅᓂᖓ 2 – ᐊᔾᔨᒌᙱᑦᑐᓂᒃ ᐊᑐᕐᓂᖅ ᐃᓚᒋᔭᐅᓗᑎᒃ 
ᑮᓇᐅᔭᓕᐅᕋᓱᐊᕈᑎᓄᑦ, ᐊᖏᕐᕋᖃᕐᕕᓐᓄᑦ, ᐱᓕᕆᕝᕕᓐᓄᑦ, ᐊᒻᒪᓗ 
ᐊᔾᔨᒌᙱᑦᑐᓂᒃ ᐊᑐᕐᓂᕐᒧᑦ.

ᑲᒪᒋᔭᐅᓂᖓ 3 – ᐊᔾᔨᒌᙱᑦᑐᓄᑦ ᐊᑐᖅᑕᐅᓂᖓ ᐃᓚᒋᔭᐅᓗᑎᒃ 
ᓴᓇᕝᕕᔾᔪᐊᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᓄᑦ. ᓴᓇᕕᒃᓴᐅᙱᑦᑐᖅ ᓄᓇ 
ᓄᓇᒃᑰᖓᔪᒥᒃ ᓯᓚᒥᒃ ᓄᒃᑭᒃᓴᐅᑎᓕᒻᒥᒃ ᐃᓕᓯᕕᐅᒍᓐᓇᖅᑐᖅ.

2019-2020−ᒥ ᑲᒪᒋᔭᐅᓂᖓ 1 ᐱᔨᑦᓯᕈᑏᑦ ᐱᖁᑎᕐᔪᐊᓄᑦ/
ᐃᓱᕐᕆᐅᑎᓄᑦ ᐃᓚᒋᔭᐅᓗᑎᒃ ᐊᑐᕆᐊᓄᑦ ᐊᒻᒪᓗ ᐃᒥᕐᒧᑦ 
ᑭᓈᓗᒻᒧᓪᓗ ᓱᓪᓗᓕᑦᑎᒍᑦ ᐃᓱᕐᕆᐅᑏᑦ ᐱᔨᑦᓯᕈᑎᒃᓴᑦ AHCC−ᒧᑦ 

ᐱᐊᓂᒃᑕᐅᓚᐅᖅᑐᑦ. QBDC−ᑯᑦ ᓯᕗᒧᐊᒃᑎᐸᓪᓕᐊᖏᓐᓇᓂᐊᖅᑕᖓ 
ᑲᒪᒋᔭᐅᓂᖓ 2 ᐱᔨᑦᓯᕈᑎᓄᑦ ᐃᓱᕐᕆᐅᑏᑦ ᐊᒻᓗ ᐃᑲᔪᕐᓗᒋᑦ ᑐᙵᕕᒃᑯᑦ 
ᕿᑭᖅᑕᓂᒃᑯᓪᓗ ᓯᕗᒧᐊᒃᑎᑦᑎᓂᕐᒥᒃ ᐸᕐᓇᑕᐅᓯᒪᔪᒥᒃ ᐱᖁᑎᕐᔪᐊᓕᕆᓂᕐᒧᑦ 
ᐱᕙᓪᓕᐊᑎᑦᓯᓂᕐᒥᒃ ᐱᑕᖃᕆᐊᖃᒻᒪᕆᑦᑐᓄᑦ ᐃᓗᓯᖏᓐᓄᑦ, 
ᖃᓄᐃᙱᑦᓯᐊᕈᑎᒃᓴᖏᓐᓄ ᐊᒻᒪᓗ ᒪᑭᒪᔾᔪᑎᒃᓴᖏᓐᓄᑦ ᐃᓄᐃᑦ.

ᑲᒪᒋᔭᐅᓂᖓ 2 ᑲᒪᒋᔭᐅᓂᖓ 3 ᑲᒪᒋᔭᐅᓂᖓ 1 

ᐊᑭᐅᖅ

ᐃᓄᐃᑦ ᓄᓇᖁᑎᖓᓂ ᐋᖅᑭᑦᓱᐃᔪᑦ

| ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ

ᐊᓯᖏᑦ ᓇᖕᒥᓂᖁᑎᓪᓚᑦᑖᖏᑦ 

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᑮᓇᐅᔭᓕᐅᕋᓱᐊᖅᑎᐅᖏᑦᑐᖅ ᑎᒥᐅᔪᖅ ᐃᖅᑲᓇᐃᔮᓕᒃ 
ᓯᕗᒧᐊᒃᑎᑦᑎᓂᕐᒥᒃ ᒪᑭᒪᔾᔪᑎᒃᓴᓂᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᐱᔾᔪᑎᒃᓴᓂᒃ ᕿᑭᖅᑕᓂ ᓄᓇᓕᒫᖓᓂ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᑐᓴᐅᒪᔾᔪᑎᓕᕆᓂᕐᒥᒃ ᐱᔨᑦᓯᖅᑎᐅᔪᑦ. ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᐱᓂᐊᕐᓂᕋᐅᑎᓖᑦ ᓴᓇᓂᕐᒥᒃ, ᓇᖕᒥᓂᖁᑎᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ 
ᐅᓪᓗᒥᓯᐅᑕᐅᓂᖅᐹᓂᒃ ᑐᓴᐅᒪᔾᔪᑎᓕᕆᔾᔪᑎᖃᕐᓂᕐᒥᒃ ᐊᑐᐃᓐᓇᖃᖅᑎᓯᒍᑕᐅᓂᐊᖅᑐᒥᒃ ᓱᑲᑦᑐᒥᒃ, 
ᓱᖏᖅᓲᑎᒃᓴᐅᔪᓐᓇᖅᑐᒥᒃ ᐊᒻᒪᓗ ᓇᓗᓇᐃᖅᓯᒪᔪᒥᒃ ᑐᓴᐅᒪᔾᔪᑎᓕᕆᓂᕐᒥᒃ ᕗᕌᓐᕙᑦᑎᒍᑦ ᐱᔨᑦᓯᕈᑎᓂᒃ 
ᑲᓇᑕ ᐅᑭᐅᖅᑕᖅᑐᓕᒫᖓᓂ.

ᓯᒃᑯ ᑯᐊᐳᕇᓴᓐ QC−ᑯᑦ ᓇᖕᒥᓂᖁᑎᓪᓚᑦᑖᖓ ᑎᒍᒥᐊᖅᑐᖅ ᑲᒻᐸᓂ ᓴᖅᑭᖅᑕᐅᓯᒪᔪᖅ ᑲᑐᔾᔨᓂᒃᑯᑦ 
ᑮᓇᐅᔭᓕᐅᕋᓱᐊᖃᑎᖃᕐᓂᕐᒥᒃ ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᑐᓚᑦᑕᕐᕕᓕᐅᕐᓂᕐᒧᑦ.

ᐊᖏᓂᖅᓴᒥᒃ ᓇᖕᒥᓂᖁᑎᓖᑦ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᐊᕙᑎᓕᕆᔨᒃᑯᑦ ᑎᒥᖓ ᖃᐅᔨᒪᔨᑕᐅᔪᑦ ᓴᓇᒻᒪᓕᕆᔨᐅᓪᓗᑎᓪᓗ ᐃᓚᒋᔭᐅᓪᓗᑎᒃ ᓄᓇᒥᒃ 
ᖃᐅᔨᓴᕐᓂᖅ ᓴᓗᒻᒪᕐᓴᐃᓂᕐᓗ; ᓱᕈᓐᓇᖅᑐᓕᓐᓂᒃ ᐆᓐᓇᖅᑐᓂᒃ ᐊᐅᓚᑦᓯᓂᖅ, ᓯᓚ ᖃᓄᐃᓐᖏᑦᓯᐊᕈᑎᒃᓴᖓᓄᑦ 
ᐊᒻᒪᓗ ᒪᑭᒪᓂᕐᒧᑦ ᖃᐅᔨᒪᔨᑕᖅ, ᐱᓕᖕᒪᒃᓴᐅᑏᓪᓗ. QE−ᑯᑦ ᐱᕈᕐᐸᓪᓕᐊᖏᓐᓇᖅᑐᑦ ᐱᓕᕆᖃᑦᑕᕐᓯᒪᓂᕐᒥᒍᑦ 
ᐊᖅᑯᑕᐅᓪᓗᓂᓗ ᐊᒻᒪᓗ ᓯᕗᓕᖅᑎᕈᕐᐸᓪᓕᐊᔪᖅ ᐊᑦᑕᑯᓕᕆᓂᕐᒥᒃ ᐊᒻᒪᓗ ᓄᓇᒥᒃ ᓴᓗᒻᒪᕐᓴᐃᓂᕐᒥᒃ 
ᐅᑭᐅᖅᑕᖅᑐᒥ.

ᕿᑭᖅᑕᓂ ᓯᕗᓪᓕᕐᒥ ᖃᖓᑕᔫᓕᕆᔨᒃᑯᑦ ᓕᒥᑎᑦ ᐊᔾᔨᒌᓐᖏᑦᑐᓂᒃ ᐱᓕᕆᐊᓖᑦ ᖃᖓᑕᔫᓕᕆᓂᕐᒧᑦ 
ᐱᔨᑦᓯᕈᑎᓂᒃ ᕿᑭᖅᑕᓂ ᓄᓇᓕᒫᖓᓂ. ᐱᓕᕆᖃᑎᖃᕐᓱᑎᒃ ᕘᔅᑎᐊᒃᑯᓐᓂᒃ ᖃᖓᑕᔫᖏᓐᓂᒃ ᐊᑐᖃᑦᑕᕐᓱᑎᒃ 
ᕿᑭᖅᑕᓂ ᐃᓄᐃᑦ ᐃᓚᒋᔭᐅᔾᔪᑎᒃᓴᖏᓐᓂᒃ ᐃᕐᖐᓐᓇᖅ ᐅᓄᖅᑐᓂ ᐱᔾᔪᑎᒃᓴᓂ ᐊᒻᒪᓗ ᓯᕗᓂᕐᒥ 
ᐱᕙᓪᓕᐊᑎᑦᓯᓂᕐᒥᒃ ᓄᓇᖓᑕ ᖃᖓᑕᔫᓕᕆᓂᖓᓄᑦ.

QC-ᓯᑳᓕᑦ ᒥᐊᓂᕐᓯᔩᑦ ᑎᒥᖓ ᐋᖅᑭᑦᓯᒪᔭᒥᒍᑦ ᑎᒍᒥᐊᖅᑐᑦ ᐱᔨᑦᓯᕈᑎᓂᒃ ᐅᖅᓱᐊᓗᓕᕆᓂᕐᒥᒃ, ᓱᓪᓗᓕᓐᓂᒃ, 
ᓴᓇᔨᓄᑦ ᐊᒻᒪᓗ ᐅᔭᕋᓐᓂᐊᕕᖕᓄᑦ ᓄᓇᕗᒻᒥ. ᓯᑳᓕᑦ ᒥᐊᓂᕐᓯᔩᑦ ᒪᓂᒪᑎᑦᓯᔪᑦ ᐋᖅᑭᑦᓯᒪᒍᑕᐅᔪᓐᓇᖅᑐᑎᒍᑦ 
ᐋᖅᑭᐅᒪᑦᓯᒍᑎᒃᓴᓂᒃ ᐃᑲᔫᑎᒃᓴᓂᒃ ᐊᔾᔨᒌᓐᖏᑦᑐᓄᑦ ᐊᑐᖅᑕᐅᒋᐊᓕᖕᓄᑦ.

ᑐᓚᒃᑕᕐᕕᒃ ᓄᓇᕗᒻᒥ ᐱᔾᔪᔾᔨᖃᑦᑕᖅᑐᖅ ᓄᓇᕐᔪᐊᒥ−ᐱᐅᓂᕐᐹᓂᒃ ᐃᓚᓕᐅᑎᓯᒪᔪᓂᒃ ᑕᕆᐅᒃᑯᑦ 
ᐱᔨᑦᓯᕈᑎᓂᒃ. ᑐᓚᒃᑕᒃᕕᒃ ᐱᓇᓱᐊᒐᓕᒃ ᐋᖅᑭᑦᓯᒪᔭᒥᒍᑦ ᑕᕆᐅᒃᑯᑦ ᐱᔨᑦᓯᕈᑎᓂᒃ ᐅᖓᓯᑦᑐᒥᐅᑕᕐᓄᑦ 
ᓄᓇᓕᖕᓄᑦ ᐊᒻᒪᓗ ᐊᖏᔫᑎᓂᒃ ᓴᓇᕕᔾᔪᐊᑎᒍᑦ ᐱᓕᕆᐊᓂᒃ.

QC/SCARLET

SECURITY

ᑐᓚᒃᑕᕐᕕᒃ

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ 

ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ 

ᓯᒃᑯ ᑯᐊᐳᕇᓴᓐ 

ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ 

QPI/NCCP ᖃᖅᑲᒥᐅᓂ ᓴᓇᕙᓪᓕᐊᓂᖅ L.P. 100% ᐃᓄᓐᓄᑦ- ᓇᖕᒥᓂᖁᑎᒋᔭᐅᔪᖅ ᑲᒻᐸᓂ 
ᑎᒍᒥᐊᖅᑕᐅᔪᖅ ᓇᓕᒧᒌᓂᒃ ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓᓄᑦ ᐊᒻᒪᓗ NNC ᓇᖕᒥᓂᖁᑎᖏᓐᓄᑦ 
ᑎᒥᖓᓄᑦ ᓴᖅᑭᖅᑕᐅᓚᐅᖅᑐᖅ ᓴᓇᔪᒃᓴᒫᖑᓪᓗᓂ ᑭᓱᑐᐃᓐᓇᕐᓄᑦ−ᐊᑐᕋᑦᓴᒥᒃ ᐃᓪᓗᒥᒃ ᐃᖃᓗᓐᓂ, ᓄᓇᕗᑦ.

NCC ᑮᓇᐅᔭᓕᐅᕋᓱᐊᖅᑏᑦ ᑲᑐᔾᔨᖃᑎᒌᖏᑦ 100% ᐃᓄᐃᑦ ᓇᖕᒥᓂᖁᑎᖓ ᐊᒻᒪᓗ ᕿᓂᖃᑦᑕᖅᑐᖅ 
ᐱᕚᓪᓕᕈᑎᒃᓴᖏᓐᓂᒃ ᐃᓄᐃᑦ ᐃᓚᒋᔭᐅᓂᖏᓐᓄᑦ ᓄᓇᕗᑦ ᒪᑭᒪᔾᔪᑎᖏᓐᓄᑦ ᓴᖅᑮᖃᑦᑕᒃᑯᑦ ᖃᑭᒍᑎᒃᓴᓂᒃ, 
ᐃᖅᑲᓇᐃᔮᓂᒃ ᐊᒻᒪᓗ ᓇᖕᒥᓂᖁᑎᖃᓂᕐᒧᑦ ᐱᔾᔪᑎᒃᓴᓂᒃ ᑮᓇᐅᔭᓕᐅᕋᓱᐊᕐᓂᕐᒥᒍᑦ ᐃᓪᓗᖁᑎᖃᕐᓂᒃᑯᑦ.

ᓛᒐ ᐹᕕᓐ ᓕᒥᑎᑦ 100% ᐃᓄᐃᑦ ᓇᖕᒥᓂᖁᑖ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖃᖅᑎᑦᓯᔪᖅ 
(ᐋᑐᕚᒥ) ᐊᒻᒪᓗ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ ᐃᓄᓐᓄᑦ ᐃᑲᔪᖅᑕᐅᒋᐊᓕᖕᓄᑦ ᐃᖢᐊᕐᓴᖅᑕᐅᔾᔪᑎᒥᖕᓄᑦ 
ᐊᑐᐃᓐᓇᐅᖏᑦᑐᓄᑦ ᐊᖏᕐᕋᒥᓂ ᓄᓇᒥᓐᓂ.

ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᓐ 100% ᐃᓄᐃᑦ ᓇᖕᒥᓂᖁᑎᖓ ᑎᒍᒥᐊᖅᑐᖅ ᑲᒻᐸᓂ 
ᓴᖅᑭᖅᑕᐅᓯᒪᔪᖅ ᐅᖅᓱᐊᓗᖃᖅᑎᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒥᒃ ᐅᖅᓱᒃᓴᓂᒃ ᐃᖃᓗᓐᓂ ᐊᕙᑖᓂᓗ.

ᓄᓇᕗᒻᒥ ᐅᓯᑲᑦᑕᖅᑏᑦ ᑎᒥᖓ NSSI ᓱᖏᕐᓲᑕᐅᔪᓐᓇᖅᑐᖅ ᐅᒥᐊᕐᔪᐊᒃᑰᖅᑎᑦᓯᓂᕐᒥᒃ ᐅᓯᔭᐅᒋᐊᓕᖕᓂᒃ 
ᐊᒻᒪᓗ ᐊᒃᑐᐊᔪᓂᒃ ᐱᔨᑦᓯᕈᑎᓂᒃ ᑕᒪᐃᓐᓄᑦ ᓄᓇᕗᑦ ᑲᓇᓐᓈᓂᒥᐅᓄᑦ ᐊᒻᒪᓗ ᑭᕙᓪᓕᕐᒥ ᐅᑭᐅᖅᑕᖅᑐᒥ 
ᓄᓇᓕᖕᓂ..

ᑐᕈᒫᓐᑦ ᐅᑭᐅᖅᑕᖅᑐᖅ ᓕᒥᑎᑦ ᓂᐅᕈᑎᖃᖃᑦᑕᖅᑐᑦ, ᐊᑐᖅᑐᐊᑎᑦᓯᓪᓗᑎ ᐊᒻᒪᓗ ᐱᔾᔪᔾᔨᖃᑦᑕᖅᑐᑦ 
ᐃᑲᔫᑎᓂᒃ ᐱᔨᑦᓯᕈᑎᑎᒍᑦ ᓄᑖᓄᑦ ᐊᒻᒪᓗ ᐊᑦᑐᑯᓂᒃ ᐱᖁᑎᓂᒃ.

ᐅᖅᓱᖅ ᑯᐊᐳᕇᓴᓐ ᐅᖅᓯᖅᑐᐃᔨᐅᓯᒪᔪᖅ ᐃᖃᓗᓐᓂ 1996-ᒥ ᑳᓐᑐᓛᒃᑕᐅᓯᒪᓪᓗᓂ ᓄᓇᕗᑦ ᒐᕙᒪᖓᓄᑦ 
ᐊᐅᓚᓂᖓᓄᑦ ᐊᖏᔫᑎᓂᒃ ᐅᖅᓱᖃᐅᑎᖃᖅᑎᑦᓯᓪᓗᑎᒃ ᐊᒻᒪᓗ ᐅᖅᓯᖅᑐᐃᔨᐅᓂᕐᒥᒃ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ ᐋᖅᑭᑦᓱᐃᖃᑦᑕᖅᑐᖅ ᐱᓇᓱᐊᖃᑎᒌᓐᓂᒃᑯᑦ ᐊᖏᔫᑎᓂᒃ ᑲᓇᑕᒥ 
ᓄᓇᕐᔪᐊᒥᓗ ᐃᖃᓗᓕᕆᔨᓂᒃ ᑲᒻᐸᓂᓂᒃ. ᐅᓈᖅ ᐃᖃᓗᓕᕆᔨᒃᑯᑦ ᓚᐃᓴᖃᖃᑕᐅᔪᑦ ᑭᖑᒃᐸᖕᓄᑦ ᒪᑭᕕᒃ 
ᑯᐊᐳᕇᓴᒃᑯᓐᓄᑦ ᐃᖃᓗᒐᓲᑎᒃᓴᓂᒃ ᑲᓇᑕᐅᑉ ᐃᒪᖓᓂᒃ.

ᓴᓇᕙᓪᓕᐊᓂᖅ ᑯᐊᐳᕇᓴᓐ ᑎᒥᖓ ᑮᓇᐅᔭᓕᐅᕋᓱᐊᖃᑎᓖᑦ QC−ᑯᓐᓂᒃ, ᐃᓄᐃᑦ ᑕᑯᓐᓇᒐᑦᓴᓕᕆᔨᒃᑯᑦ 
ᑯᐊᐳᕇᓴᓐ, NNC ᓇᒥᖕᓂᑎᖏᑦ ᑎᒥᖓ ᐊᒻᒪᓗ ᐊᑐᖅᑐᐊᕐᕕᒃ ᑯᐊᐳᕇᓴᓐ. ᓴᖅᑭᖅᑕᐅᓚᐅᖅᑐᖅ 
ᓴᓇᔨᐅᖁᓪᓗᒍ ᐃᓄᐃᑦ ᑕᑯᓐᓇᒐᑦᓴᓕᕆᔨᒃᑯᑦ ᑯᐊᐳᕇᓴᒃᑯᑦ ᐃᓪᓗᖁᑖᓂᒃ ᐃᖃᓗᓐᓂ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

C O R P O R A T I O N

ᓴᓇᕙᓪᓕᐊᓂᖅ ᑯᐊᐳᕇᓴᓐ ᑎᒥᖓ 

QPI/NCCP ᖃᖅᑲᒥᐅᓂ 
ᓴᓇᕙᓪᓕᐊᓂᖅ L.P. 

ᐃᓚᒋᔭᐅᓪᔪᑎᓖᑦ

ᓄᓇᓯ ᑯᐊᐳᕇᓴᒃᑯᑦ 100% ᐃᓄᐃᑦ−ᓇᖕᒥᓂᖁᑖᑦ ᐊᒻᒪᓗ ᓄᓇᕗᒻᒥ−ᓇᖕᒥᓂᖁᑕᐅᔪᖅ ᓇᖕᒥᓂᖁᑎᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑲᒻᐸᓂ. ᓄᓇᓯᒃᑯᑦ ᕿᓂᖃᑦᑕᖅᑐᑦ ᓴᖅᑭᕋᑦᓴᓂᒃ ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ 
ᑮᓇᐅᔭᓕᐅᕈᑎᒃᓴᓂᒃ ᐃᑲᔫᑎᖃᕐᓂᐊᖅᑐᓂᒃ ᐃᖅᑲᓇᐃᔮᓄᑦ, ᐃᖅᑲᓇᐃᔭᕐᕕᖕᓄᑦ ᐊᒻᒪᓗ ᐃᓅᓯᖃᑦᓯᐊᕈᑎᒃᓴᓂᒃ 
ᓄᓇᕗᒻᒥ.

ᕿᑭᖅᑕᓂ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦᑐᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᐅᑯᓇᓐᖔᖅᑐᑦ 
ᑭᓐᖓᐃᑦ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ, ᓴᓂᕋᔭᒃ, ᐃᒡᓗᓕᒃ ᐊᒻᒪᓗ ᓴᓂᑭᓗᐊᖅ ᐃᖅᑲᓇᐃᔮᓖᑦ 
ᓯᐊᒻᒪᐸᓪᓕᐊᖑᑎᒃᓴᖓᓂᒃ ᓄᓇᕗᒻᒥ ᐃᖃᓗᓕᕆᓂᖅ ᐊᒻᒪᓗ ᒪᑭᒪᔾᔪᑎᒃᓴᖏᓐᓂᒃ ᐃᑲᔪᖅᑕᐅᒍᑎᒃᓴᖏᓐᓂᒃ 
ᓄᓇᖏᓐᓂ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ ᖃᐅᔨᓴᖅᑏᑦ ᑐᑦᑕᕐᕕᖓ  ᐃᖅᑲᓇᐃᔭᖃᑎᓕᒃ ᐃᒪᕐᒥᐅᑕᓕᕆᔨᒃᑯᓐᓂᒃ 
ᐊᐅᓚᑦᓯᓂᕐᒥᒃ ᑭᖑᑉᐸᓐᓂᒃ ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕈᑕᐅᔪᓂᒃ ᑲᓇᓐᓈᓂ ᐱᖓᓐᓈᓂᓗ ᖃᐅᔨᓴᕐᕕᐅᔪᓄᑦ 
ᑭᒡᓕᓕᐊᖑᓯᒪᔪᓂ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᓄᑦ ᑯᐊᐳᕇᓴᓐ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ 
ᐃᖅᑲᓇᐃᔮᓖᑦ ᖃᐅᔨᒪᒋᐊᕐᓂᕐᒥᒃ ᐊᑦᑐᐊᔪᑦ ᑕᕆᐅᒃᑯᑦ ᐊᑐᕋᑦᓴᑦ ᑲᒪᔭᐅᑦᓯᐊᕈᑎᒃᓴᖏᓐᓂᒃ ᒪᑭᒪᒍᑎᖏᓪᓗ 
ᐊᐅᓚᑕᐅᑦᓯᐊᖁᓪᓗᒋᑦ ᐊᒻᒪᓗ ᓱᕐᕋᓴᕋᐃᓐᓂᖏᓐᓄᑦ ᐅᑭᐅᖅᑕᖅᑐᒥ ᑕᕆᐅᖓᓂ ᐆᒪᓂᖏᑦ 
ᓴᐳᔾᔭᐅᓯᒪᖁᓪᓗᒋᑦ.

ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᑦ ᐃᓚᒋᔭᐅᓪᓗᑎᒃ ᑕᑉᕗᖓ ᓯᑕᒪᑦ ᓄᓇᕗᒻᒥ ᐃᑭᕐᒥ 
ᑰᑕᓂᒃ ᑎᒍᒥᐊᖅᑏᑦ (ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ, ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ, ᐸᓐᓂᖅᑑᒥ 
ᐃᖃᓗᓕᕆᔨᖏᑦ ᐊᒻᒪᓗ ᐸᓐᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᓕᕆᔨᑦ, ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᒃᑯᑦ). 
NFA ᐱᕙᓪᓕᐊᓇᓱᐊᖅᑎᑦᑎᕙᑦᑐᑦ ᐱᕈᕐᐸᓪᓕᐊᖏᓐᓇᕈᑎᒃᓴᖓᓄᑦ ᓄᓇᕗᒻᒥ ᐃᖃᓗᓕᕆᓂᕐᒥᒃ ᐱᓇᓱᐊᒐᓖᑦ 
ᐊᒻᒪᓗ ᐃᑲᔫᑎᖃᖃᑦᑕᖅᑐᑦ ᐊᑕᐅᓯᕐᒥᒃ ᓂᐱᖃᕈᑕᐅᒍᑎᒃᓴᖏᓐᓂᒃ ᐃᓱᒫᓘᑕᐅᔪᑦ.

ᓄᓇᕗᒻᒥ ᐃᖃᓗᓕᕆᓂᕐᒧᑦ ᑕᕆᐅᓕᕆᓂᕐᒧᓪᓗ ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᓴᖅᑭᖅᑕᐅᓚᐅᖅᑐᑦ 2005-ᒥ 
ᐱᓕᒻᒪᑦᓴᐅᑎᒃᓴᖃᖅᑎᑦᓯᔨᐅᖁᓪᓗᒋᑦ ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂᒃ ᑲᔪᓯᑎᑦᓯᓇᓱᐊᕈᑎᓂᒃ ᐃᖅᑲᓇᐃᔮᓂᒃ 
ᐃᖃᓗᓕᕆᔨᓂ.

QC ᑲᓇᐃᑎᔭᓐ ᓕᒥᑎᑦ ᑮᓇᐅᔭᓕᐅᕋᓱᐊᖅᑏᑦ ᐱᓇᓱᐊᖃᑎᒌᒍᑎᖏᓐᓄᑦ QC ᐊᒻᒪᓗ ᑲᓇᐃᑎᔭᓐ 
ᖁᓛᒍᓕᓕᕆᔩᑦ ᓕᒥᑎᑦ ᑖᒃᑯᐊ ᐊᖏᓂᕐᐹᖑᔪᑦ ᖁᓛᒍᓕᓕᕆᔨᐅᔪᑦ ᑲᓇᑕᒥ. QC ᐃᑲᔪᕐᓱᐃᔪᑦ ᑲᓇᑕᒥ 
ᖁᓛᒍᓕᓕᕆᔨᒃᑯᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ ᖁᓛᒎᓕᒃᑯᑦ ᐃᖏᕐᕋᖃᑦᑕᓂᕐᒧᑦ ᐱᔨᑦᓯᕈᑎᓂᒃ ᕿᑭᖅᑕᓂ 
ᓄᓇᖓᓂ.

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᑦ  ᑲᓲᒪᔪᓄᑦ ᓂᐱᒋᔭᐅᔪᑦ ᐃᓄᐃᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᒃᑯᑦ ᐱᔪᒪᔭᖏᓐᓂᒃ ᐃᓄᐃᑦ ᓄᓇᖓᓂ. ᑲᑐᔾᔨᖃᑎᒌᑦ ᑖᒃᑯᓇᓐᖔᕐᓯᒪᔪᑦ 
ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᓐ, ᓄᓇᑦᓯᐊᕗᑦ ᑲᒻᐸᓂᖁᑎᖏᑦ, ᕿᑎᕐᒥᐅᑦ ᑯᐊᐳᕇᓴᓐ, 
ᕿᑭᖅᑖᓗᒃ ᑯᐊᐳᕇᓴᓐ, ᓴᒃᑯ ᑮᓇᐅᔭᓂᒃ ᐱᕈᕐᓴᐃᔩᑦ ᑯᐊᐳᕇᓴᓐ ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᑦ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ 
ᖃᐅᔨᓴᖅᑏᑦ ᑐᑦᑕᕐᕕᖓ

ᕿᑭᖅᑕᓂ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦᑐᑦ

